
Ndi'ya ngua'ni fati tya clyo
lo'o ngua tsa'angu'ji'i Jesus

Nchcui' Jesus cha' caa Xtyi'i ycui' Ni

ITya tsubi'la cua nscua na' sca quityi nu ndyaa
slo nu'y, Tedfilo. Quityi bi' ndacha'ji'i cua fia'a ca
cfia nu ngua'ni Jesus, cua fia'a ca cha' nu ngulu'u
Jesus tya lo'o nguxana ndyu'ni yu cfia, 21caa cha'
nu ngua'ni yu lo'o nguti'i yu nde chalyuu. Bilya
tyaa Jesus caslo ycui' Ndyosilo'o ngusubiyuji'i nu
tii tyucuaa tya'a ngu' nu tsaa chcui' cha' ji'i ycui'
yu nde chalyuu. Nguxtyucua Xtyi'i ycui' Ndyosi
ji'i Jesus lo'o ngulo yu cfia ji'i nu tii tyucuaa tya'a
ngu' bi', fii'ya ntsu'u cfia nu cua'ni ngu' bi'. 3Lo'o
cua ngujuii Jesus, ndyu'u yu chaca quiya', li'ndu'u
tucua yu slo ngu' bi'. Tya tu'ba tsa ndya'a Jesus
chalyuu, lo'o jua'a tyuu quiya' ndu'u tucua yu slo
ngu'bi'; tso'o tsangulu'uyujiingu' cha' chaiicha'
cua ndyu'u yu chaca quiya'. Lo'o jua'a ngulu'u
yu ji'i ngu' bi' fii'ya nu caca ycui' Ndyosi loo ne'
cresiya ji'i fati. 4 Bilya tyaa Jesus lo'o nchcui' yu
lo'o ngu' bi', cha' tyanu ngu' quichi Jerusalén.

—Jatya ma ca quichi re —nacui Jesus ji'i ngu'—,
Na'a cuaya'nu caa Xtyi'i ycui' Ndyosi cha' tyanu Ni
ne' cresiya ji'i ma, fii'ya nchcui' Sti na' tya sa'ni la;
jua'a nda na'la cui' ti cha'lo'o ma tsubi' ti. 5 Clyo
cua ntyucuatya Juan ji'i fiatilo'o hitya ti; pana cua
tyalaa ti tsa nu caa Xtyi'i ycui' Ndyosi cha' tyanu
ne' cresiyaji'i ma, jua'a tyucuatya ycui' Ndyosi ji'i
ma.

Ndyaa Jesus nde cua

6 Li' Icaa tya'a ngu' cua ndyu'u ti'i ngu' se'i ti,
nchcuane ngu' bi'ji'i Jesus li'":

—Xu'na —nacui ngu'—, ¢ha si'i juani nu cua'ni
nu'u cha' tyanu cha' ji'i cua, cha' caca ya loo ji'i
loyuu su cuentya quichi tyi ya chaca quiya', cha'
la cui' ngu' Israel laca ya?

7Nguxacui Jesus cha'ji'i ngu' bi' li":

—Na ndyi'ya ma chacuaya' cha' caca cuaya' ti'
ma ni tsa caca, ni tyempo caca nu cua'ni ycui'
Ndyosi cfia. Sca ti ycui' Ndyosi Sti na' jlo ti' cha'
bi', nguxtyanu tso'o Ni cha' ji'i. & Juani xa' chcui'
na'lo'oma, cha' cajafii'ya cua'ni manulo'o tyanu
Xtyi'i ycui' Ndyosi ne' cresiya ji'i ma, cha'li' taca
chcui' ma cha' tso'o lo'o Icaa fiati, nu cha' ji'i ycui'
na'. Chcui' malo'o ngu' nde quichi Jerusalén, jua'a
lo'o ngu' loyuu su cuentya Judea, jua'a lo'o ngu'
loyuu cacua ti nu naa Samaria bi'; chcui' ma lo'o
ngu'lcaa quichi su ndi'i ngu' chalyuu.

9 Lo'o cua ndye nchcui' Jesus cha' bi', laja lo'o
na'a ngu' ji'i ndyiqui'ya ycui' Ndyosi ji'i yu ndyaa
yu nde cua li'. Ndyacu' sca coo hichu' yu cha'
nga'aatyaca'fia'a ngu'ji'i yu. 19Hora nu ndyaa bi',
li' nguxfia'a ngu' nde cua. Lo'o ti ndu tucua tya'a
fati nungatiste'. Ndungu'slo ngu'bi'li', 11 nchcui'
ngu'lo'o ngu' bi":

—Cu'ma ngu' Galilea —nacui ngu'—, ¢ni cha'
laca ndu ma fia'a ma nde cua? —nacui ngu'—.
Jesus nunguxtyanu catiji'i ma cuandyaande cua,
tya caa yu lo yuu chaca quiya'. Ni'ya nu tyaca'
lo'o ndyaa yu, jua'a tyaca'lo'o caa yu chaca quiya'
—nacui ngu' nu ngati ste' bi' Ii'.

Ngusubingu'ji'i Matias cha' cua'ni cfia loo Judas

121i' ndu'u ngu' nde lo cuati Olivos, nguxtyuu
ngu' nde quichi Jerusalén. Cacua ti ndi'i quichi;
nd ntsu'u chacuaya' ji'i ngu' judio cha' tsaa ngu'
tyijyu' la tsa ta'a, nu lo'o ndi'i cfia' ngu'. 13 Yala ti
ndyalaa ngu' quichi bi', li' ndyaa ngu' ni'i tucua
ba'a su ndi'i ngu": ndyaa Pedro, lo'o Jacobo, lo'o
Juan, lo'o Andrés, lo'o Felipe, lo'o Tomas, 1o'o Bar-
tolomé, lo'o Mateo, lo'o chaca Jacobo sii' Alfeo,
lo'o Simo6n nu ngua sca ngu' ji'i taju cananista, lo'o
Judas tya'a Jacobo. 14 Stu'ba ti nclacua ti' ngu' bi',
lu'ba ti nchcui' ngu' lo'o ycui' Ndyosi. Lo'o tya'a
Jesus ndi'ilo'o ngu' bi', lo'o Maria xtya'a Jesus, 1lo'o
tyuu tya'a nu cuna'a nu ndya'a lo'o yu.

15Nguascatsa ndyu'uti'ilcaa fiati nu cua ngusiii
cha'ji'i Jesucristo ca quichi bi'; sca siyento ntucua
calaa tya'a fati ntsu'u nu ngutu'u ti'i tsa bi'. Li'
ndatu Pedro cha' chcui' yu lo'o ngu' bi":

16 —Cu'ma tya'a ndi'i na re —nacui Pedro ji'i
ngu' bi'—, nu ngua sa'ni nguxtyucua Xtyi'i ycui'
Ndyosi ji'i jyo'o cusu' David lo'o nguscua jyo'o
bi' lo quityi fii'ya caca cfia nu cua'ni jyo'o Judas
nde loo la. Ycui' Judas ngulu'u tyucuii ji'i ngu'
Xfia'a 1o'o ngusiii ngu' ji'i Jesus preso; pana fii'ya
nu ndyanu cha' caca ji'i yu, jua'a ngua cha' bi'.
17 Stu'ba ti nguta'a jyo'o Judas lo'o na, stu'ba ti
ngua'ni yu cfia lo'o na nquicha'. 18 Lo'o li' ndyaa
jyo'o bi' ngli'ya sca yuu lo'o caya' nu nda ngu'
ji'i yu cha' ngua'ni yu cha' cuxi, nu lo'o ndyujui'
yu cresiya ji'i ]esus ji'i ngu' xfia'a bi'. Ycui' ca yu
nguxtyu yu ji'i yu lo yuu, ngutaa' ne' yu ndu'u
tri se'i yu, ngujuii yu li'. 19 Hora ti ngua cuaya'

ti' lcaa ngu' quichi Jerusalén, bi' cha' nchcui' ngu'
cha'cfia ji'i ngu' cha' Acéldama naa yuu su nclyu
yu; ndi'ya ndyu'u cha'cfia bi': “Yuu su ndyalu tafii
fati”. 20 Lo'o jua'a ngutu'u tucua cha' nu nguscua
jyo'o cusu' lo quityi Salmos nu nchcui' ndi'ya:
Laja ti tyanu tyi yu,

nga'aa tyanu fati lu'a cajua.

Lo'o xa' nchcui' quityi bi' chaca quiya":

Cua'ni xa' fiatj cfia su ndu yu.

’Jua'anchcui' quityi bi'—nacui Pedroji'ingu'—,
21-22 pi' cha' juani tso'o si cua'ni xa' fiati tya'a na
cfia loo jyo'o Judas. Nati bi' caca sca ngu' tya'a
na nu ndya'a lo'o na lcaa tsa lo'o nguti'i Jesus
lo'o na chalyuu re. Ndya'a yu lo'o na, masi clyo
lo'o ntyucuatya jyo'o Juan ji'i fiati, masi tsubi' ti
lo'o ndu'u Jesus ndyaa nde cua. Nati bi' cua na'a
ni'va ngua lo'o ndyu'a Jesus chaca quiya' lo'o cua
ngujuii, bi' cha'taca chcui'yulo'o xa'fiati cha' caca
cuaya'ti' ngu' fii'ya nu ngua cha' bi'".

23Li' ngusubi ngu' tucua tya'a nu qui'yu; sca yu
nu naa José Barsabas nu nchcui' ngu' cha' Justo
naa yu, lo'o chaca yu nu naa Matias. 24 Li' nchcui'
Icaa ngu' bi'lo'o ycui' Ndyosi:

—Ndyosi nu Xu'na ya—nacui ngu'—, jlo ti' nu'u
fii'yva nu ntsu'u tyiquee Icaa fati chalyuu. Culu'u
nu'uji'iyatiji'i nutucua tya'anu qui'yure nu cua
ngusubi ycui' nu'u ji'i, 25 cha' taca tsaa yu bi' xa'
quichi, cha' chcui' yu cha' jinu'u cfia su ndu jyo'o
Judas nquicha'. Na cua nguxtyanu jyo'o bi' ciia
{:ha' Xfia'a tsa bi', lo'o li' ndyaa ca su ndyanu cha'

saa.

26 Li' ngua'ni ngu' sca cfia cha' ngusubi ngu' ji'i
tsaca ngu!, ti ji'i tyanu cfia bi'. Jua'a nquijeloo ji'i



LOS HECHOS 2:1 \Y LOS HECHOS 2:9

ngu'cha' Matias caca fiati bi'. Li' stu'batindya'a yu
bi'lo'o nu tii chaca tya'a ngu' cha' caca tya'a ngu'
nu nda Ni cfiaji'i cha' chcui' cha'ji'i Jesucristo nde
lo yuu chalyuu.

2

Ndyalaa Xtyi'i ycui' Ndyosi

INguatsata'a Pentecostés, sca ta'aji'ingu'judio,
li' ndyu'u ti'i lcaa fiati nu ngusiii cha'ji'i Jesucristo
ca bi' se'i ti. 2Hora ti nguafii nde ne' ni'i su nga'a
ngu' fii'ya laca lo'o lye tsa ndyaca cui'i. Lcaa ngu'
bi' ndyuna ngu' lo'o nguaiii bi'. 3 Li' ndu'u tucua
tyuu tya'a na fii'ya slu quii' ti fia'a, ngutacui bi' lo
xlya hique Icaa ngu' bi'; 4jua'a ngua lo'o ndyanu
Xtyi'li ycuil' Ndyosi ne' cresiya ji'i lcaa ngu' bi'.
Li' nguxana nchcui' ngu' cha'ciia ji'i xa' fiati, cha'
Xtyi'i ycui' Ndyosi ngua'ni lo'o ngu' cha' ngua ji'i
ngu'li".

> Tyempo nu ndyaca ta'a bi' nde quichi
Jerusalén ndi'i quifia'a tsa ngu' judio; ngutu'u
ngu' lijya ngu' tyuu quichi loyuu tyijyu', cha'
ndu'ni tlyu ngu' bi' ji'i ycui' Ndyosi. ¢ Li' nguxana
ndyu'u ti'i ngu' bi' ca su ndafii cha' bi'. Na ngua
cuaya' ti' ngu' bi' tsiya' ti fii'yva nu ngua, cha' lcaa
ngu' tyijyu' ndyuna ngu' cha' nchcui' nu fiatj ji'i
Jesucristo bi' cha'cfia ji'i ycui' ca ngu' tyijyu' bi'.
7 Ndube tsa ti' ngu' tyijyu' bi' li', ngulacua tsa ti'
ngu' bi':

—¢Ha si'l Xcul' ngu' quichi su cuentya Galilea
laca ngu' jua? —nacui ngu' bi' lo'o tya'a ngu'—.
8 ¢Ni cha'laca ndyuna na nchcui' ngu' jua cha'cfia
ji'ma? —nacui ngu'—. 9 Quifia'a tsa quichi ndu'u

na: laca na ngu' Partia, ngu' Media, ngu' Elam,
ngu' Mesopotamia, ngu' Judea, ngu' Capadocia,
ngu' Ponto, ngu' loyuu su cuentya Asia, 10 ngu'
Frigia, ngu' Panfilia, ngu' Egipto, ngu' Africa nu
ndi'l nde loo la ji'i quichi Cirene; lo'o jua'a ngu'
romano, lo'o ndi'i ngu' bi' ca nde —nacui ngu'
bi'—. Ntsu'u nu laca sii' ngu' judio tya'a na, lo'o
jua'a ntsu'u xa' ngu' romano nu stu'ba ti ndyu'ni
tlyu ji'i ycui' Ni lo'o na. 11 Lo'o jua'a ndi'i ngu'
Creta, ndi'i ngu' Arabia. Pana lcaa na lo'o tya'a
na ndyuna na nchcui' ngu' cha'cfia ji'na, stu'ba
ti ndyuna na lcaa fia'a cha' tlyu nu ngua'ni ycui'
Ndyosi.

12Ndube tsa ti' Icaa ngu' bi'. Najlo ti' ngu' tsiya'
ti na ca ngua. Tya nchcui' ngu'lo'o tya'a ngu'li':

—¢Na laca ndyaca re? —nacui ngu' bi'.

13 Lo'o jua'a nxtyi lo'o xa' la fiatj ji'i fatj ji'i
Jesucristo bi':

—~Cu'bi tsa ngu' jua cha' nchcui' ngu' jua'a
—nacuingu'.

Cha'nu nchcui' Pedro lo'o ngu'

14 Lo'o li' ndu Pedro lo'o nu tii chaca tya'a fiati
bi', cuii nchcui' yu lo'o nu ngu' quifia'a bi' li":

—Ngu' cusu' cu'ma, ngu' judio —nacui Pedro—,
lo'olcaa cu'ma nu ndi'i nde quichi Jerusalén juani
—nacui yu—, cua'a jyaca ma ji'i cha' nu chcui' na'
lo'o ma —nacui yu—. 15 Cu'bi cuare, nti' ma; pana
si'inacu'bicuare, cha'hora cua caandetlyatilaca
juani. 16 Ndi'ya ndyaca cha' re: na cua ngua cha'
tlyu bi', fii'ya nu nchcui' cha' nu cua nguscua jyo'o
cusu' Joel nu ngua sa'ni la. Ndi'ya nchcui' quityi
bi':

17Tyempo nde loo lalo'o cua tye ti chalyuu, nacui
ycui' Ndyosi,

tana' Xtyi'i ycui' na' cha' tyanu ne' cresiya ji'i fiati
chalyuu, nacui Ni.

Li'ta sfii' ma cha'jna'lo'o ngu'.

Lo'ojua'afia'angu' cuaiii' cha'tlyu nu ndu'ni ycui'
Ni,

culu'una' cha' tlyu bi'ji'i ngu';

lo'o jua'a chcui' xcald ngu' cusu'.

18 Ta na' Xtyi'i ycui' na' cha' tyanu ne' cresiya ji'i
Icaa fati nu ndu'ni cfia nu nclyo na'ji'i ngu'
bi', nacui Ni.

Li' chcui' fiati bi' lcaa cha' nu ta na' lo'o ngu' cha'
chcui' ngu'.

19 Cua'mina' cha' tlyu nde cua,

lo'ojua'a cua'ni na' cha' tlyu nde lo yuu;

lye tyalu tafii 1i', tyaqui quii' tonu, xXcui' snii caca
nde lo yuu, nacui Ni.

20Na'laca ycui' nu Xu'na ma;

cua tyalaa ti tsa lo'o cua'ni cuaya' na'ji'i lcaa fati
chalyuu.

Cua'nina' cha' tyacu'lo xee cuichaa,

cha'nga'a fa'a caca co', fii'ya tafii fia'a, nacui Ni.

Sca tsa tlyu tsa caca bi', lifii caca cuaya' ti' Icaa fati
chalyuulo'o tyalaa tsa bi'.

21 Pana cua'ni lyad na'ji'i Icaa fiati nu ndijfia cha'
clyu ti' 'na.

Jua'a nchcui' ycui' Ndyosi. Nguscua jyo'o Joel cha'

bi'lo quityi —nacui Pedro—.

22°Cu'ma ngu' Israel —nacui yu—, cua'a jyaca
ma ji'i cha' nu chcui' na' lo'o ma juani: Ngu'

Nazaret laca Jesus. Nguxtyucua ycui' Niji'iyulo'o

ngua'ni yu xcui' cfia tonu ca slo ma. Ngulacua tsa

ti' ma lo'o na'a ma cfia tonu bi', 1o'o ngua cuaya'

ti' ma cha' xcui' cfia ji'i ycui' Ndyosi ngua. 23 Cua

sa'nila cuajlo ti'ycui' Ndyosi, tyali' cua nchcui' Ni

fii'ya nu caca ji'i ]esﬁs Ndacha' lo Ni ji'i ngu' cha'

cujuii fiati cuxi ji'i ycui' ]esus ]ua a ngua 1i'; tsubi!

ti ngusiii ma ji'i yu ngujui'i ca'ama ji'i yu 1o crusi.

Cuandyujuiima ]1 iyulo'ondama ciiaji'i fiati cuxi

bi', cha' cua ngua'ni ngu' cfia cuxi bi' cuentya ji'i

ma, fii'ya nu nacui Ni cha' caca. 24 Pana na nscua

cha' tyanu Jesus ne' cuad fia'a jyo'o ti yu, bi' cha'

ngua'ni ycui' Ndyosi Sti yu cha' ndyu'u yu chaca

quiya'. 25 Cua ntsu'u chaca cha' nu nguscua jyo'o

cusu' David sa'ni la nu nchcui' cuentya ji'i Jesus

ndi'ya:

Xu'na, nacui yu, xcui' ndya'a nu'ulo'o na';

cacua tsanga'anu'uslona', cha' caca tlyu tyiquee
na'lo'o nxtyucua nu'u jna’;

26pi' cha'tso'o tsa ntsu'u tyiquee na', jua'a tso'o tsa
nchcui'na'xqui'yanu'y, cha'chaatsati'na'.

Ti ti ndi'i tyucui fia'a na' xqui'ya cha' ndi'i nu'u
cha'fia'asii nu'u jna'.

27Na tyanu cresiya jna' sundi'i jyo'o, xqui'ya cha'
na ta nu'u chacuaya' catsu' cuafia' na'jua'a
ti, cha'ntsu'utsatyiqueenu'ufia'anu'ujna';

28 cua ngulu'unu'u tyucuii su tsa'ana'cha'tyi'i na'
ca slonu'u.

Tso'o tsa ntsu'u tyiquee na' cha' stu'ba ti tyi'i na'
lo'onu'uli'.

Jua'a nguscua jyo'o David lo quityi.

29 ’Pana jlo ti' cu'ma cha' chafii cha' ngujuii
David, nu jyo'o cusu' ji'ma —nacui Pedro—. Sa'ni
tsa ngujuii bi'; nguxatsi' ngu' ji'i 1i', 1o'o jua'a tya
ntsiya cuad ji'i jyo'o bi' juani. 30 Tu'ba ji'i ycui'

Ndyosi ngua jyo'o David bi'; jlo ti' yu cha' nda Ni
cha' lifii lo'o yu lo'o nchcui' Ni cha' sca fiatj tya'a
nati ji'i ycui' yu cala nde loo la, bi' caca nu Cristo.
Caca Cristo bi' rey, fii'ya lo'o ngua ycui' David rey.
31 Ngua cuayd' ti' yu tya sa'ni la cha' ntsu'u cha'
tyu'u nu Cristo bi' chaca quiya'lo'o cua ngujuii, bi'
cha' nchcui' yu cha' na tyanu cresiya ji'i Cristo su
ndi'i jyo'o, né catsu' cuafia' Cristo li'. 32 Cha' lifii
laca cha' ngua'ni ycui' Ndyosi cha' ndyu'u Jesus
chaca quiya'—nacui Pedro—. Lifiinda ya cha'lo'o
cu'ma, cha'cuana'ayaji'iyuchacaquiya'cha'lu'u
yu. 33Li'fiaa ycui' Ndyosi yaqui'ya Niji'i Jesus cha'
tyaa yu ca slo ycui' Ni. Juani ndi'i Jesus nde la'a
tsu' cui su tlyu ca su ntucua ycui' Ndyosi. Cua nda
ycui' Ndyosi Sti yu Xtyi'i ycui' Ni ji'i Jesus, 1o'o nu
juani cua nda Jesus Xtyi'i ycui' Ni cha' tyalaa nde
chalyuu. Lcaa cha' nu cua ndyuna ma, lcaa cha'
nu cua na'a ma tsa juani, bi' laca cfia nu ngua'ni
ycui' Jesus. 3¢ N4 ndyaa jyo'o David fia'a lu'u ti ca
slo ycui' Ndyosi, bi' cha' jlo ti' na cha' si'i cha'ji'i
ycui' ca yunchcui' cha' nunguscua nu David bi'lo
quityi, nu ndi'ya nchcui'":
Cua nchcui' ycui' Ndyosilo'o nu Xu'na na':
“Tyucua nu'ula'a tsu' cui jna'.
35 Caca nu'u loo ji'i Icaa fati nu laca tya'a cusuu
nu'u”, nacui ycui' Ndyosi ji'i.
Jua'a nguscua jyo'o David lo quityi —nacui Pe-
dro—.

36 °Ntsu'u sca cha' ji'i ycui' Jesus nu nga'a cha'
ca cuaya' ti' lcaa na nu laca na ngu' Israel: La cui'
Jesus nu ngujui'i ca'a naji'i lo crusi cha' cujuii na
ji'i,la cui'yubi', cua nda ycui' Ndyosi chacuaya'ji'i
yu cha' caca yu Xu'na na, cha'laca yu nu Cristo.



LOS HECHOS 2:37 X LOS HECHOS 2:43

37 Lo'o ndyuna ngu' cha' nu nchcui' Pedro,
ntyuju'u tsa ti' ngu' li'. Nchcuane ngu' ji'i Pedro
lo'oji'ilcaa ngu' nungua tsa'aji'i Jesus tya clyo:

—:Ni'ya cua'ni ya juani? —nacui ngu' ji'i ngu'
bi'.

38—Tso'o sicaca tyuju'u ti' maji'i cha' cuxi, lcaa
cha' cuxi nu ntsu'u tyiquee ma xtyanu ma ji'i 1i'
—nacui Pedroji'ingu'—. Lo'ojua'atyucuatyangu'
ji'i ma chacuayd'ji'i Jesus li'. Cuityi Ni lcaa qui'ya
nu ntsu'u ji'i ma li', jua'a ta Ni Xtyi'i ycui' Ni cha'
tyanu Ni ne' cresiya ji'i ma. 39 Lifii tsa cha' nu
nda ycui' Ndyosilo'o malo'o nchcui' Ni cha' tyanu
Xtyi'iycui' Nine' cresiyaji'ima,lo'o ne' cresiyaji'i
sfii' ma tyanu Xtyi'i ycui' Ni, lo'one' cresiyaji'ingu'
nu ndi'i tyijyu' tyanu Ni; tyanu Ni ne' cresiya ji'i
lIcaa fiati nu cua ngusubi ycui' Ndyosi ji'i.

40 Tya quifia'a la cha' nchcui' Pedro lo'o ngu' li'.
Lifii tsa ngulo yu cfiaji'i ngu':

—Xtyanu ma ji'i flati nu ndu'ni xcui' cha' cuxi
—nacui yu ji'i ngu'.

41L,caa ngu'nujlyati' cha' nunchcui' Pedrolo'o
ngu',ndyaangu'bi'cha' tyucuatya ngu'ji'i ngu' bi'
chacuaya'ji'i Jesus. La cui' tsa bi' nguxana sna mil
tya'a fiatingusfiingu' cha'ji'i Jesucristo. 42Ndyuna
tso'o lcaa ngu' bi' cha' nu ngulu'u ngu' nu ngua
tsa'a ji'l Jesucristo tya clyo ji'i ngu'. Tso'o ntsu'u
tyiquee ngu'bi', stu'ba tindi'i ngu', lu'ba ti nchecui'
ngu'lo'o ycui' Ndyosi; stu'ba ti ndacu ngu', stu'ba
ti ndyu'ni tlyu lcaa ngu' bi' ji'i Jesucristo.

Ndi'ya ngua'ni fiati ji'i Jesucristo clyo

43 Ndube tsa ti' Icaa ngu' quichi bi' ji'i cfia nu
ndyu'ni ycui' Ndyosi, cha' cua quifia'a cfia tonu

ngua'ni ngu' nu ngua tsa'a ji'i Jesucristo tya clyo
chacuayd' ji'i Ni. 44 Lcaa ngu' stu'ba ti ndi'i ngu'
lo'o tya'a ngu' nu ntsu'u cha' ji'i Jesucristo, nda
ngu' cha' tso'o nu ntsu'u ji'i ngu' cha' tacha ngu'
ji'i tya'a ngu'; 45 ndyujui' ngu' Icaa na nu ntsu'u
ji'i ngu', cha' caja ciii nu tacha ngu' ji'i tya'a ngu'
nu nd ntsu'u cha' tso'o ji'i tsiya' ti. 46 Lcaa tsa
ndyu'u ti'i ngu' bi' ne'laa tonu ji'i ngu' judio, jua'a
stu'ba ti ndacu ngu' bi' to' tyi tya'a ngu'. Tso'o
tsa ntsu'u tyiquee ngu' bi', tso'o ti nchcui' ngu'
lo'o tya'a ngu', 47 cha' ndu'ni tlyu ngu' bi' ji'i ycui'
Ndyosi. Tso'o nchcui' Icaa fiati quichi ji'i ngu' bi',
jua'a lcaa tsa quifia'a la fiati ngusfii ngu' cha'ji'i
Jesucristo; ndyu'ni lyaa Ni ji'i ngu' bi' li'. Bi' cha'
quifia'a la fiati ndyatu nu ndyu'u ti'i lo'o taju fati
ji'i Jesucristo bi'li'.

3

Ngua'ningu'jo'o ji'i nu quicha quiya’

INguascatsandyaaPedrolo'oJuanne'laatonu.
Hora cua sna nde ngusii ngua, bi' hora laca nu
nchcui' ngu' loyuu bi' lo'o ycui' Ndyosi. 2 Nga'a
sca nu quicha quiya' to' laa, ca fia'a quicha quiya'
yu nu lo'o ngula yu. Lcaa tsa ndya'a lo'o tya'a nu
quicha bi'ji'i yu to' laa tonu, nu to'laa nu nda'ya
tsa fia'a ndu'ni ngu' quichi ji'i. Nga'a yu to' laa
ndijiia yu msta ji'i ngu' nu lo'o lijjya ngu' to' laa 1i'.
3Cuana'anuquichabi'ji'i Pedrolo'oji'i Juan, lijya
ngu'cha'tsaangu'ne'laa, ngiijfia yu msta ji'i ngu'
bi'li". 4Ndyatu se'i ti Pedrolo'o Juan cha'fia'a tso'o
ngu'ji'i nu quicha bi'. Li' ndacha' Pedro ji'i yu:

—Na'a nu'u xi ji'i ya —nacui Pedro ji'i yu.

> Ndyuna tso'o yu, ngua ti' yu cha' cua ta ti ngu'
msta ji'i yu.

6 —N4 ntsu'u cfii jna' —nacui Pedro ji'i—,
chaca lo cfia ntsu'u jna' cha' cua'ni na' lo'o nu'u
—nacui—. jChacuayd' ji'i Jesucristo Nazaret nil,
tyatu nu'u cha' tya'a nu'u ycui' ti.

7Li' ngusiii Pedro ya' yu tsu' cui cha' xatu ji'i yu
li". Hora ti ngua tso'o quiya' yu, lo'o yane quiya'
yu ngua tso'o. 8 Tajua' tsa ndatu yu bi', nguxana
yu ndya'a yu li'; ndyati yu ndyaa yu ne' laa tonu
lo'ongu'bi'li', ndya'a yu ndyacua yu cha' chaa tsa
ti' yu, cha' ngua tso'o quiya' yu ndya'a yu. Ngua'ni
tlyu yu ji'i ycui' Ndyosi cha' ngua'ni Ni cha' ngua
tso'o quiya' yu. 9 Cua na'a Icaa fiatj ji'i yu ne' laa,
cha' tso'o ti nchca ndya'a yu, cha' ndyu'ni tlyu yu
ji'i ycui' Ndyosi. 10 Nslo ngu' ji'i yu, cha'la cui' yu
quicha quiya' nu cua nchca'a to' laa bi' ndijiia yu
msta ji'l ngu'lcaa tsa laca yu bi'. Ndube tsa ti' ngu'
li', ngulacua tsa ti' ngu' cha' cua ngua tso'o quiya'
yu.

Cha'nu nda Pedro lo'o quifia'a Aati

11Ndu Pedro lo'o Juan to' laa tonu su nacui ngu'
“Corredor ji'i Salomon” 1i'. Lo'o nu qui'yu nungua
tso'o quiya' bi' ni, ndu yulo'o ngu'; fia'a tinga'a yu
ngusiii yu ya' ngu' bi'. Li' quifia'a tsa ngu' quichi
ngusna lijya slo ngu' bi', cha' ndube tsa ti' nu ngu'
quifia'a bi' fii'ya nu ngua, cha' ngua tso'o quiya' yu
quicha bi'li'. 12Cua na'a Pedroji'i fiati cha' quifia'a
tsa ngu' ndyalaa ngu' slo. Li' nchcui' Pedro lo'o
ngu' quifia'a bi' fii'ya nu ngua ji'i nu quicha bi":

—Cu'ma ngu' Israel —nacui Pedro ji'i ngu'—, ¢ni
cha'lacandubetsati'ma? —nacui—. Nandutima

nxfla'a tsa ma ji'i ya —nacui—. Ndube tsa ti' ma
Na'a ma na ca ndyaca ji'i nu qui'yu re. Nacui ma
cha' nchca tsaji'i ya; ngua'ni ya cha' ndyaca tso'o
yu re xqui'ya cha' tso'o tsa cha' nu ndu'ni ya lcaa
tsa, nti' ma. Si'i jua'a. Jesus laca nu ngua'ni cha'
ndyaca tso'o quiya' yure. 13 Ycui' Ndyosi Sti na ni,
la cui' Ni laca nu ngua'ni tlyu jyo'o cusu' jima ji'i
tya sa'nila, masi jyo'o Abraham, masi jyo'o Isaac,
masijyo'o Jacob;lcaajyo'o cusu' ji'lma ngua'ni tlyu
ngu' ji'i ycui' Ndyosi bi'. Ycui' Ndyosi laca nu cua
nda chacuaya'ji'i Jesus Siii' ycui' Ni cha' caca tlyu
yu. Nte]eya ma ji'i nu Jesus bi' tsubi' ti, ndyaa lo'o
ma ji'i yu, ndyaa ma ngusta ma qui'ya ji'i yu slo
ngu'nulacaloo; nulo'onguati'gobernador Pilato
cha' tyu'u Jesus laja ti, nd ntaja'a ma li'. 14 Xcui'
cha' tso'o ngua'ni nu Jesus bi', xcui' lubii cresiya
ji'i yu, lo'o nd nda ma chacuayd' tyu'u yu laja ti
li'. Nguijiia ma chacuaya' ji'i gobernador bi', cha'
tyu'u laja ti chaca nu laca preso, nu cua ndyujuii
ji'i tyuu tya'a fati. 15 Lo'o li' ngiiijfia ma chacuayd'
cujuii ngu' ji'i Jesus, masi ycui' Jesus laca nu nda
chalyuu nu nd nga'a cha' tye ji'i fiati. Li' ngua'ni
ycui' Ndyosi cha' ndyu'a Jesus chaca quiya' lo'o
cua ngujuii yu. Jlo ti' ya cha' chafii laca cha' cua
ndyu'uyu chaca quiya', cha'cuana'ayaji'iyufia'a
lu'a ti yu chaca quiya'.

16°Cua nslo ma ji'i nu qui'yu re nu ngua quicha
yu nquicha' —nacui Pedro ji'i ngu'—. Lo'o juani
cua ngua'ni Jesus cha' ndyaca tso'o yu re, xqui'ya
cha' jlya ti' ya ji'i Jesus. Nchca tsa ji'i nu Jesus bi'
cua'ni cha' tyaca tso'o fati; taca fia'a ma cha' chatii
cha'bi', cha' ngua tso'o yu re juani.

17°Cu'ma ngu' tya'a quichi tyi na, jlo ti' na' cha'

nd ngua tii ma tilaca ngua Jesus nulo'o nguijiia ma
chacuaya' cha' cujuii sendaruji'iyu. Lo'ojua'anu
ngu' nu laca loo ji'i ma, nd ngua tii ngu' na laca
nu ngua'ni ngu', si cha' tso'o, si cha' cuxi ngua'ni
ngu' li'. 18 Cua laca cha' juani, la cui' cha' nu nda
ycui' Ndyosi lo'o jyo'o cusu' ji'na sa'ni la, la cui'
cha' nu nguscua ngu' lo quityi ji'i ycui' Ndyosi.
Quityi bi' nchcui' cha' ti'i tsa cua'ni quicha ngu'ji'i
Jesucristo; jua'a cujuii ngu' ji'i Jesus, la cui' Jesus
nu nda ycui' Ndyosi ji'i yaa lo yuu chalyuu. 19 Bi'
cha' ntsu'u cha' ca tyuju'u ti' ma ji'i Icaa cha' cuxi
nu ntsu'u tyiquee ma ji'i, cuati jiia ma cha' clyu
ti' ji'i ycui' Ndyosi cha' cuityi Ni Icaa cha' cuxi nu
ngua'ni ma. Cua'ni nu Xu'na na cha' taca ca tso'o
cresiya ji'i ma chaca quiya' li'. 20 Cuati culo ycui'
Ndyosi cfia ji'i Jesus cha' tyaa chaca quiya', la cui'
Jests nu ngusubi Ni ji'i cha' caca nu Xu'na na.
2INtsu'ucha'tyanuJesuscaslo Ninujuaniti; pana
tiya' la, li' tyalaa sca tsa lo'o chaca quiya' cua'ni
cucui ycui' Ndyosi ji'i Icaa na nu ntsu'u chalyuu,
cha' li' tyaa Jesus. Jua'a laca cha' nu nda ycui'
Ndyosilo'o jyo'o cusu' ji'na, cha' nu nguscua ngu'
lo quityi cua sa'nila. 22 Tyempo bi' ndi'ya nguscua
jyo'o Moisés bi'": “Ni'ya ngulo ycui' Ndyosi cfia jna’
cha'tana' cha'ji'i Nilo'o ma, jua'a culo nu Xu'na
na cfiaji'i scanu cusu' tya'a quichi tyina candeloo
la. Taquiya' malcaa cha'nu chcui'nu cusu'bi'lo'o
ma. 23 Sintsu'u sca fiati nu nd nti' taquiya' cha' nu
ta nu cusu' bi', tye cha' ji'i fiati bi' 1i'; na caca fati
bi' fiati ji'i ycui' Ndyosi.” Jua'a nscua cha'lo quityi
bi'.

24°La cui' jua'a nguscua lcaa jyo'o cusu' ji'na
lo quityi ji'i ycui' Ndyosi sa'ni la; masi quityi nu

nguscua jyo'o Samuel, masi quityi nu nguscua
lcaa jyo'o cusu' bi', nguscua ngu' cha' caa Jesu-
cristo lo yuu chalyuu. Lo'o juani cua ngua cha'
nu nchecui' ngu' bi'. 25 Lcaa na laca na tya'a fiati
ji'i jyo'o cusu' nu nguscua quityi ji'i ycui' Ndyosi
bi'; na cua ngiifii cha' ji'i Ni lo'o jyo'o cusu' ji'na
bi'; 1o'o jua'a ngua cha' ndyanu cha' bi' cuentya
ji'na juani, cha' tya'a fiati ji'i jyo'o cusu' bi' laca na.
Ndi'ya nchcui'ycui' Ndyosilo'o Abraham, nujyo'o
cusu' jima bi": “Sca fiati tya'a nu'u nu tyi'i chalyuu
nde loo 1a”, nacui Ni ji'i, “bi' laca nu cua'ni cho'o
cresiya ji'i lcaa lo fiati chalyuu”. 26 Ngua'ni ycui'
Ndyosi cha' ndyu'i nu sca ti Siii' ycui' ca chaca
quiya'lo'o ngujuii yu, jua'a ngulo Ni cfiaji'i yu cha'
clyo caa yu ca slo na ca nde. Cua nti' Ni cha' ca
lubii cresiya ji'na, bi' cha' cua fiaa Siii' ycui' Ni cha'
Xtyucua ji'na, cha' caca culotsu' na ji'i lcaa cha'
cuxinu ntsu'u ji'na.

4

Ndyaalo'o ngu'ji'i Pedro lo'o ji'i Juan

1Tya ndu Pedro lo'o Juan nchcui' 1o'o ngu' ne'
laa nu lo'o ngulaa sti jo'6. Yaa ngu' lo'o xu'na
ngu' policia nu ndi'i cua ne' laa tonu, lo'o nu ngu'
saduceo yaa. 2 Nasi' tsa ngu' bi', cha' nclyu'u
Pedro lo'o Juan ji'i fiati; nclyu'u ngu' cha' fii'ya
lo'o ndyu'u Jesucristo chaca quiya'lo'o ngujuii yu,
jua'a nga'a cha' tyu'a lcaa jyo'o fiati chaca quiya'
nde loo la. 3Li' ngulo ngu' cfia cha' xfii ngu' policia
ji'i Pedrolo'oji'i Juan, cha'su'ba ngu'ji'ine' chcua
sca talya, cha' ngusii tsa lo'o ngujui ngu' bi' ji'i
ngu'. 4 Tso'o tsa ndyuna quifia'a fiati cha' ji'i ycui'

Ndyosi nu ngulu'u ngu' bi'ji'i ngu', hora ti ngushi
ngu' cha' bi'. Cua ntsu'u ca'yu mil tya'a nu qui'yu
ti nu ngusiii cha'ji'i Jesucristo 1i'.

5Cachacatsandyu'utiingu'nulacaloojiingu'
quichi Jerusalén,lo'o ngu' cusu'ji'i quichi, lo'o fiati
nu nclu'u cha' jo'd ji'i ngu' ne' laa. 6 Nga'a Anés
nunguaxu'na stijo'o,jua'a nga'a Caifas, lo'o Juan,
lo'o Alejandro, nga'a Icaa tya'a stijo'o nu laca loo.
7Ngulo ngu' ji'i Pedro lo'o ji'i Juan ne' chcua, fiaa
lo'o ngu' ji'i ngu' bi' ca slo ngu' nu laca loo. Li'
nchcuane nu ngu' cusu' bi' ji'i ngu":

—:Ni'yangua'ni ma cha' ndyaca tso'o yu quicha
quiya' bi'? —nacui ngu' ji'i ngu'—. ¢Tilaca laca nu
nda chacuayd' cha' cua'ni majo'oji'i yu?

8 Li' tso'o tsa nguxtyucua Xtyi'i ycui' Ndyosi ji'i
Pedro, bi'cha'nguaji'iyunguxacuiyucha'ji'ingu'
nu laca loo, jua'a ji'i ngu' cusu' bi'":

—Cu'ma ngu' cusu' nu laca loo ji'i ya —nacui
Pedro ji'i ngu'—, 9 cua nchcuane ma ji'i ya ni
cha'laca nguxtyucua ya ji'i yu re nu ngua quicha
quiya' —nacui—, ni cha' ngua'ni ya jo'o ji'i yu re
—nacui—. 10 Cua'a jyaca ma xi lacua. Ta na' sca
cha' 1o'o ma, lo'o lcaa ngu' loyuu re, cha' ycui'
Jesucristo laca nu ngua'ni cha' ndyaca tso'o nu
quicha re. La cui' Jesus Nazaret nu ndyujuii ma
ji'i lo crusi, bi' laca nu cua ngua'ni ycui' Ndyosi
cha' ndyu'u chaca quiya' lo'o ngujuii. Ycui' Jesus
bi' nda chacuaya' cha' ngua tso'o quiya' yu re, bi'
cha'ndu yu candetso'otiyujuani. 11Ni'yalacasca
cuityi ni'i nu nchcuaa sca quee tonu cha' na tso'o
nti' cuityi, masi stu'ba tsafia'aloo, jua'alaca cu'ma
cha' na ntaja'a ma cuna ma cha' nu cua nchcui'

Jesus lo'o ma; fii'ya laca quee bi' nu cua nchcuaa
ma ji'i, jua'alaca ycui' Jesus, cha' na ndaquiya' ma
ji'i yu tsiya' ti. Pana juani loo la laca nu Jesus bi',
12 bi' cha' nchca ji'i cua'ni lyad ji'na ji'i Icaa cha'
cuxi nu ntsu'u ji'ma; nad ntsu'u xa' fati tyucui fia'a
chalyuununchcalaji'i,cha'scatiji'i Jesus cuanda
ycui' Ndyosi chacuaya' cua'ni cfia bi'.

13 Ndyuna ngu' cha' nunchcui' Pedro, cuati fia'a
tsa ngu'ji'i Pedro lo'o Juan:

—¢Ni cha' laca nd ntsii ngu' re nchcui' ngu'lo'o
na? —nacui ngu'—. Si'i fiati tlyu laca ngu', si'i fiati
nu ngua tsa'a quityilaca ngu' re.

Li' ngua tii ngu' cusu' cha' cua nguta'a ngu'lo'o
Jesus. 14 Nga'aa ngujui la cha' nu chcui' ngu' cusu'
lo'ongu'bi', cha' stu'ba tindungu'lo'o yunungua
quichabi'. 15Li'ngulongu' cfiacha'tyu'unucata'a
sna ti ngu' bi' nde liya', cha' cuaana ti chcui' ngu'
cusu'lo'o tya'a tingu':

16 —;Ni'ya cua'ni na lo'o ngu' jua? —nacui ngu'
cusu'—. Cua ngua'ni ngu' sca cha' tlyu, lo'o jlo
ti' lcaa ngu' quichi Jerusalén re cha' bi' —nacui
ngu'—. Na taca facuji na cha' cha' cuifii laca bi'
—nacui ngu'—. 17 Pana nd tso'o si cuna xa' la fiati
cha'ji'i Jesus; bi' cha'tso'o sixcutsii naji'ingu'jua,
cha'na culu'ungu'ji'ixa'fiati tilaca laca Jesucristo.

18 Li' ngusi'ya ngu' cusu' ji'i ngu' bi', cha' tyaa
ngu' nde ni'i chaca quiya'. Ngulo ngu' cusu' cfiaji'i
ngu'bi'li":

—Nga'aa chcui' ma tsiya' ti cha' ji'i Jesucristo
lo'o xa' fiati —nacui ngu' cusu' ji'i ngu'.

19 Nguxacui Pedro lo'o Juan cha' ji'i nu ngu'
cusu' bi'li":

—Na cube tsa ti' cu'ma, ngu' cusu' —nacui ngu'
ji'ingu'bi'—. ¢Hantsu'u cha' cua'ni ya cfia nu culo
cu'ma ji'i ya? ¢Hand tso'o la nti' cu'ma cha' cua'ni
ya cfia nu ngulo ycui' Ndyosi ji'i ya? 20 Tso'o la
nti' ya cha' cua'ni ya cfia nu ngulo ycui' Ndyosi ji'i
ya; bi' cha' na tye chca cha' chcui' ya lo'o fiatj, lcaa
cha' nu cua na'a ya ji'i Jesus, lo'o lcaa cha' nu cua
ndyuna ya, cha' nu nchcui' yulo'o ya.

21 Ngua ti' ngu' cusu' xcutsii ngu' ji'i Pedro lo'o
Juan, bi' cha' chaca quiya'lye la nchcui' ngu' cusu'
bi'lo'o ngu'. Lo'o li' nda ngu' cusu' chacuaya' cha'
tyaangu'lajati; nanguaji'ingu'nulacaloo xcube'
ngu'ji'iPedrolo'oji'iJuan, cha' ndyutsii ngu' cusu'
bi'ji'i ngu' quichi, cha' nu ngu' quichi ni, lye tsa
ndya xlya'be ngu' ji'i ycui' Ndyosi cha' ngua tso'o
yu quicha quiya' bi'. 22 Cua nteje tacui tu'ba yija
ntsu'u nu quicha bi' lo'o ngua'ni Ni cha' ndyaca
tso'o yu.

Cata'anfatiji'i Jesucristo nchcui'lo'o ycui' Ndyosi

23 Nu lo'o nda ngu' cusu' chacuayd' cha' tyaa
ngu' laja ti, 1i' hora ti ndu'u ngu' ndyaa ngu' ca
slonu ngu' tya'a ndya'a ngu'. Nda Pedro lo'o Juan
cha'lo'o Icaa tya'a ngu', lcaa fia'a cha' nu nchcui'
sti jo'o, lcaa fa'a cha' nu nda ngu' cusu' bi' lo'o
ngu'. 24Lo'o cua ndyuna tya'a ngu' cha' bi', stu'ba
ti nchcui'lcaa ngu'lo'o ycui' Ndyosi li':

—Ndyosi Sti ya —nacui ngu'—, nu'u laca nu
Xu'ma ya, nu'u laca nu laca loo la —nacui ngu'—.
Cua nguifid nu'u lcaa chalyuu, lo'o Icaa nde cua,
lo'olcaa tyujo'o; cua nguifid nu'ulcaa nanuntsu'u
chalyuu —nacui ngu'—. 25 Nda nu'u Xtyi'i ycui'
nu'u ji'i David jyo'o cusu' ji'i ya, nu lo'o nguscua

yu cha' cuentya jinu'u lo quityi. Ndi'ya nscua cha'
lo quityi bi":
¢Nicha' laca tyaala tsa ngu' xa' loyuu?
Nclyacuatsati'ngu'bi', cha'cua'ni cuxingu'; pana
nanchcaji'i ngu' cua'ni ngu' cha' cuxi bi'.
26 Cuandyu'uti'ilcaa nulaca xu'na chalyuurelo'o
nu laca loo ji'i lcaa quichi,
cha'cua'ni cuxingu'lo'o ycui' Ndyosi nu Xu'na na,
jua'alo'o Cristo nu ngusubi ycui' Ndyosi ji'i.
27-28°Ni'ya nu cua nchcui' quityi jinu'u nu ngus-
cua jyo'o David sa'ni la bi' —nacui ngu' ji'i ycui'
Ndyosi Sti na—, jua'a cua ndyu'u ti'i ngu' nu laca
loo ji'i quichi re cha' cua'ni cuxi ngu' lo'o Jesus
Siii' ycui' nu'y, masi xcui' lubii tsiya' ti cresiya ji'i
nu Jesus bi'; la cui' yu laca nu ngusubi nu'u ji'i
—nacui ngu'—. Ndyu'u ti'i Herodes lo'o Poncio
Pilato, lo'o ngu' xa' loyuu, lo'o ngu' tya'a ya nde
loyuu re. Li' ngua'ni ngu' lcaa cfia nu nda nu'u
chacuaya'ji'ingu'bi' cha'cua'ni ngu'; ii'yanunda
nu'ucha'lo'ongu'sa'ni, la cui' jua'a ngua cha'yija
re —nacuingu'ji'i ycui' Ndyosi—. 29Xu'na ya, fia'a
nu'u ca nde juani cha' tyaala tsa ngu' fia'a ngu'ji'i
ya. Nti' ya cua'ni ya cfia nu ngulo nu'u ji'i ya, bi'
cha' xtyucua nu'u ji'i ya juani cha' caja juersa ji'i
ya, cha'nd cutsiiyanulo'otayacha'jinu'ulo'o fiati
re —nacui ngu'—. 30 Ta nu'u chacuayd' cha' tyaca
tso'o ngu' quicha; cua'ni Jesus Siii' nu'u nu xcui'
lubii cresiya ji'i quifia'a tsa cfia tonu, cha' jua'a
cube tsa ti' ngu' jinu'u. Tsa lo cua ti cha' chcui' ya
juani.
31 Lo'o cua ndye cha' nchcui' ngu' lo'o ycui'
Ndyosi, li' ngiifia ni'i su nga'a ngu' bi'. La cui'

hora jlo ti' ngu' cha' chafii cha' ndyanu Xtyi'i ycui'
Ndyosi ne' cresiya ji'i lcaa ngu' bi' 1i', bi' cha'
nga'aa ndyutsii ngu' lo'o nda ngu' cha' ji'i ycui'
Ndyosilo'o xa' fiati.

Lcaa na nu ntsu'u ji'i ngu' ngusa'be ngu'ji'i lo'o
lcaa tya'angu’

32 Se'i ti ndi'i Icaa ngu' nu ngusiii cha' ji'i Jesu-
cristo, stu'ba tsandu'nilcaangu'bi'lo'o tya'a ngu',
sca ti cha' ntsu'u tyiquee lcaa ngu'. Nda ngu' lcaa
na nu ntsu'u ji'i ngu' cha' xtyucua ji'i lcaa ngu'
lo'o tya'a ngu'. 33 Lo'o nu ngu' nu ngua tsa'a ji'i
Jesucristo tya clyo ni, tlyu tsa tyiquee ngu' nchcui'
ngu'lo'oxa' fiaticha' cuana'aycui'cangu'ji'iJesus
nu Xu'na na lo'o cua ndyu'a yu chaca quiya', nu
lo'o ngujuii yu. Lo'o jua'a nguxtyucua ycui' Ni ji'i
lcaa ngu' bi', cha' tso'o ti cua'ni ngu' lo'o lcaa fiati.
34Tso'o tsa tyiquee lcaa ngu' nu ntsu'u cha'ji'ilo'o
Jesucristo, bi' cha' ni sca tya'a ngu' nga'aa ntsu'u
na nu lyijijiingu', cha' lcaa ngu' nu ntsu'u ni'i ji'i,
lcaa nu ntsu'u xi yuu ji'1, ndyujui' ngu' na bi', cha'
caja fii'ya tyiji yu'u ji'i ngu' lo'o tya'a ngu'. 35 Nda
ngu' ciii bi' ji'i ngu' nu ngua tsa'a ji'i Jesucristo tya
clyo cha' tacha ngu' cha' bi'ji'i tya'a ngu'li'. Ngu'
bi'jlo ti' si ntsu'u na nu lyiji ji'i xa' tya'a ngu'. 36 La
cui'jua'angua'niscangu' Chipre nunaajosé. Ngu'
Levi laca yu; fii'va ndu'ni xirta cfia ne' laa, jua'a
ndu'ni ngu' Levi bi' cfia. Xa' xtafii ngusta nu tii
tyucuaa tya'angu'bi'ji'inu José bi'; Bernabé ngua
xtafi yu li', cha' tso'o tsa nxaala' yu tyiquee tya'a
fati. 37 Ntsu'u xi yuu ji'i yu bi'. Lo'o cua ndyujui'
yu yuu bi' ji'i xa' fiati, li' laa nu Bernabé bi', nda yu

lcaa ciii caya' 1o yuu bi' ji'i ngu' nu ngua tsa'a ji'i
Jesucristo tya clyo.

)
Nilo'o Ananias lo'o Safira ji'i ycui' Ndyosi

1Lo'ojua'a ntsu'u chaca yu nu naa Ananias, lo'o
clyo'o yu naa Safira. Ndyujui' ngu' xi yuu ji'i ngu'
ji'i xa' fati. 2 Li' ndyaa nu qui'yu bi' slo nu tii
tyucuaa tya'a ngu' nu ngua tsa'a ji'i Jesucristo tya
clyo; pana tsa cla'be ti ciii nda yu ji'i ngu', cha'
cuaana ti nguxco'o yu nu chaca tya cla'be ciii bi'
toni'i ji'i yu. Lo'o jua'a ngua cuaya' ti' clyo'o yu
lcaa fia'a nu nguami yu bi'. 3 Nchcui' Pedro lo'o yu
li":

—Ananias —nacui—, ¢na laca ngua hi? ¢Ni cha'
laca nda nu'u chacuaya' ji'i nu xfia'a nu naa Sa-
tanas cha' caca loo ne' cresiya jinu'u? Bi' laca nu
ngua'ni cha' ngufiilo'o nu'u ji'i Xtyi'i ycui' Ndyosi
—nacui Pedro ji'i yu bi'—. Nacui nu'u cha' nde
lacalcaa cfiinungujuijinu'uloyuubi',lo'osi'ilcaa
chiilacare. 4Yuujinu'ulaca bi' nquicha', lo'o jua'a
cua ntsu'u chacuayd' jinu'u cua'ni na laca nu nti'
nu'u cua'nilo'o ciii bi'. ¢Nicha'laca nguiiilo'o nu'u
ji'i yalacua? Na lifii cha' nu ngua'ni nu'u, cha' nu
cuanacuinu'ucha'lcaachibi'lacare,lo'osi'ijua'a
laca bi'. Si'ilo'o fiati ti nda nu'u cha' cuifi bi', l1o'o
ycui' Ndyosi cua nda nu'u cha' cuifii bi' —nacui
Pedro ji'i nu qui'yu bi'.

5 Lo'o ndyuna Ananias cha' bi', 1i' nclyu yu lo
yuu. Na nclyu ti yu, ngujuii yu li'. Ndyutsii tsa lcaa
ngu'nundi'i cacuatili'. 6Yalatilijya xi ngu' cuafii',
nguixii ngu' late' chu' jyo'o bi', ngulo ngu' ji'i nde
liya'. Li' ndyaa lo'o ngu'ji'i, ndyaa cha' tyatsi'.

7Cuanteje tacui sna horalo'o fiaa clyo'o jyo'o bi'
li', panandjlo ti' ma' nalaca nguaji'ijyo'o bi'. 8 Li'
nchcui' Pedrolo'o nu cuna'a bi':

—~Cacha' nu'u jna' —nacui ji'i—, ¢ha tsa lo cua
ti chii nda ngu' ji'i ma cha' ndyujui' ma yuu bi' ji'i
ngu'?

—Chani—nacui nu cuna'abi'—,la cui' tsalo cua
ti cfii nda ngu'ji'i ya.

9 —¢Ni cha' laca ngua'ni ma jua'a? —nacui
Pedro li'— Tyucuaa ma, cua ngua'ni stu'ba ma
cha'lo'o tya'a ma cha' cua'ni cuaya' ma ji'i Xtyi'i
ycui' Ndyosi, sijlo ti' Ni, sind jlo ti' Nicha' cuifii ma
—nacui—. Cua'a jyaca xi fii'ya ndafi quiya' ngu'
cuafi' nulijya ndyaa nguxatsi' ngu'ji'ijyo'o clyo'o
nu'u. La cui'jua'a tsaa lo'o ngu' jinu'u juani.

10Hora ti nclyt nu cuna'a bi'lo yuu; slo ti Pedro
nclyy, ngujuii ca li'. Li' fiaa ngu' cuafii' na'a ngu'
cha' lo'o nu cuna'a bi' ngujuii. Hora ti ndyi'ya
ngu' ji'i jyo'o ma', ndyaa lo'o ngu' ji'i, ndyaa cha'
tyatsi' sii' ti cuaad su nguatsi' jyo'o clyo'o; ca bi'
nguxatsi' ngu' ji'i. 11 Ndyutsii tsa lcaa ngu' nu
ngusiii cha' ji'i Jesucristo cha' jua'a ngua ji'i jyo'o
Ananias lo'o clyo'o yu, lo'o jua'a ndyutsii tsa lcaa
fati nu ndyuna cha' bi'.

Ngua'ni ngu' tyuu tya'a cha' tlyu chacuayd' ji'i
ycui' Ndyosi

12 Quifia'a tsa chacuayd' nda ycui' Ndyosi ji'i
ngu' nu ngua tsa'a ji i Jesucristo tya clyo, bi' cha'
ngua'ni ngu' quiiia'a tsa cha' tlyu ca su ndi'i ngu'
quichi. Ngulacua tsa ti' ngu' quichi Xqul ya cha
tlyu bi'. Lcaa ngu' nu ngusiii cha' ji'i Jesucristo
ni, ndyu'u ti'i ngu' ca su nacui ngu'": “Corredor ji'i

Salomon”, cha' stu'ba ti ntsu'u tyiquee Icaa ngu'
bi'; ca to' laa tonu laca corredor bi'. 13Xa'la ngu'
quichi ni, ndyutsii tsa ngu'; nd ndya'a ngu' slo
ngu' bi', masi tso'o tsa nchcui' ngu'ji'i lcaa fiati nu
ntsu'u cha' ji'i 1o'o Jesucristo. 14 Li' ndyuna tyuu
tya'a fiati cha'ji'i ycui' Jesucristo nu Xu'na na, jlya
ti' ngu' cha' bi' li'. Stu'ba ti ngusiii ngu' cha' bi',
masi nu cuna'a, masi nu qui'yu, ngusiii ngu' cha'
ji'i ycui' nu Xu'na na. 15 Li' ndyaa ngu' quichi bi',
ndyaa qui'ya ngu' ji'i ngu' quicha nu ntsiya slo
ngu'. Li' ngusta ngu' ji'l ngu' quicha bi' lo jaa',
masi lo qui'fia, cha' tsaa lo'o ngu' ji'i ngu' quicha
bi' ca to' calle su tyeje tacui Pedro. Ngua ti' ngu'
masicua'atityacala' nundaPedroloongu'quicha
bi', nu lo'o nteje tacui yu. Tyaca tso'o nu quicha
bi'li'. 16 Nguaiii cha' bi' lcaa quichi cacua ti, Icaa
su ndi'i fiati quicha; bi' cha' fiaa lo'o ngu' ji'i Icaa
ngu' quicha nu ntsu'u slongu',10'o ji'i ngu' nu cua
ngusiii cui'i cuxi ji'i. Naa lo'o ngu'ji'i ngu' quicha
bi' nde quichi Jerusalén slo Pedro, 1o'o jua'a ngua
tso'o lcaa nu ngu' quicha bi'li'.

Nchcube'ngu'ji'i Pedro lo'o Juan

17 Nasi' tsa xu'na sti jo'6 fia'a ji'i ngu' nu ngua
tsa'a ji'i Jesus tya clyo, xqui'ya cha' quifia'a tsa cfia
tlyu ndyu'ni ngu' cuentya ji'i Jesus. Lo'o jua'a ngu'
saduceo nu tya'a ndya'a sti jo'é ni, ti'i ti' ngu' fia'a
ngu' ji'i ngu' bi'. 18 Bi' cha' ngulo ngu' cfia cha' xfii
ngu' ji'i ca ta'a nu tii tyucuaa tya'a ngu' bi', cha'
tsaalo'o ngu'ji'i ngu' bi' ne' chcua. 19 Nulo'o ngua
talya, li' ndyalaa sca xca ji'i ycui' Ndyosi, ngusaala
toni'i su ntsu'u ngu' ne' chcua cha' tyu'u ngu' nde

liya'. Lo'o cuangutu'ungu'ndeliya',li'nchcui' xca
bi'lo'o ngu":

20 —Yaa clya ma —nacui—, yaa ma ne' laa tonu
jua cha' culu'u ma cha' ji'i Jesus ji'i tya'a fiati ma
—nacui—. Ta ma cha'lo'o ngu' fii'ya caca cucui
cresiya ji'i ngu' xqui'ya Jesucristo.

21 Ndaquiya' ngu' bi' ji'i cha' nu nchcui' xca bi'
lo'o ngu'; bi' cha' lo'o nguxee, li' ndyati ngu' bi'
ndyaangu'ne'laa tonu cha' culu'ungu'cha'bi'ji'i
fati nu ndi'i ca bi'.

Li'ndyaa xu'na stijo'6lo'o ngu' tya'a ndya'a yu,
ngulo yu cfia cha' tyu'u ti'i lcaa ngu' cusu', Icaa nu
lacalooji'ingu'Israel. Cuatingulo yu cfiacha'tsaa
ngu', tsaa culongu'ji'ingu' nuntsu'u ne' chcua bi',
cha' tyaa ngu' bi' slo yu. 22 Ndyaa ngu' li'; pana nu
lo'o ndyalaa ngu' toni'i chcua, nga'aa tucui ntsu'u
ne' chcua bi'. Hora ti nguxtyuu ngu' fiaa ngu' slo
nu ngu' cusu' bi'.

23 —Ndyalaa ya toni'i chcua —nacui ngu' ji'i
ngu' nu laca loo bi'—. Nga'a ya' toni'i chcua bi',
lo'o fia'a ti tya ndi'i ngu' cua —nacui—. Pana nu
lo'o ngusaala ya toni'i chcua, nga'aa tucui ndi'i ne'
chcuana'ayali'.

24 Ngulacua tsa ti' sti jo'6 lo'o nu laca loo ji'i
ngu' policianunga'a cua, nulo'ondyunangu'cha'
nga'aa ntsu'u preso bi'. 25 Li' ndyalaa sca fiati slo
ngu"

—¢Ha na jlo ti' ma mala ndi'i ngu' nu ngusu'ba
ma ji'i ne' chcua la caa? —nacui yu ji'i nu ngu'
cusu' bi'—. Cua ndi'i ngu' bi' ne'laa tonu nclyu'u
ngu'ji'i fiati ca bi'".

26 Hora tindu'unulacalooji'i ngu' nunga'a cua
bi', ndyaa ndyiqui'ya ji'i preso bi'. Lo'o nu ngu'

policia nu nga'a cua ni, ndyaa ngu' lo'o. Na ngulo
policia juersa ji'i ngu' lo'o ngusiii ngu' bi' ji'i ngu',
cha' ntsii policia ji'i ngu' quichi, fii'ya si cu ngu'
quee ji'i ycui' policia. 27 Naalo'o ngu'ji'i ngu' bi' slo
ngu' cusu' cha' ca cuayd'ji'i ngu' bi'. Li' nguxana
stijo'o nulacaloo bi' nchcui'lo'o ngu':

28 —Cua ngulo ya cfia ji'i ma —nacui sti jo 0ji'i
ngu' preso— cha' na culu'uma cha'ji'ijyo'o Jesus
bi' ji'i fiati —nacui—. ¢Na laca ngua ji'i ma juani?
¢Ni cha' laca nd nduna ma? —nacui—. Nclyu'u
ma cha' bi' ji'i Icaa ngu' quichi Jerusalén re, lo'o
jua'a nti' ma sta ma qui'ya ji'i ya cha' ndyujuii ya
ji'i Jesus.

29 Nguxacui Pedro cha'ji'i stijo'6 bi'li', cuentya
ji'i lcaa ngu' nu ngua tsa'a ji'i Jesucristo tya clyo
nchceui' yu:

—Ntsu'u cha' taquiya' ya ji'i cfia nu ngulo ycui'
Ndyosi ji'l ya, masi xa' cfia culo fiati chalyuu ji'i
ya —nacui Pedro ji'i ngu'—. 30 Cua ndyujuii ma
ji'i Jesus, ngujui'i ca'a ma ji'i lo crusi. Lo'o juani
ni, ycui' Ndyosi nu ngua ycui' Ndyosi ji'ilcaa jyo'o
cusu'ji'na, bi'laca Ni nungua'ni cha' ndyu'u Jesus
chaca quiya'. 31 Nchca ji'i Jesus bi' cuityi yu cha'
cuxi nu ntsu'u ji'i fiati chalyuu. Ycui' Jesus laca nu
Xu'na na, bi' cha'la'a tsu' cui ca su ntucua Ni nda
ycui' Ndyosi su tyi'i Jesus. Ngua'ni Ni jua'a cha'
caja fii'ya caca tyuju'u ti' na nu laca na ngu' Israel
ji'i qui'ya nu ntsu'u ji'na, lo'o jua'a cui'ya Ni cha'
clyu ti' ji'ma li'. 32 Cha' lifii nchcui' ya lo'o ma cha'
cuana'ayaji'iycui'Jesusbi'. Cua nda ycui' Ndyosi
Xtyi'iycui' Nicha'tyanu ne' cresiyaji'ilcaa fiati nu
ndu'ni cfia nu ngulo Ni ji'i ngu'. Lo'o jua'a Xtyi'i

ycui' Ndyosi laca nu ndu'ni cha' taca ca jlo ti' ya
cha' chafiilaca cha'ji'i Jesucristo nu nclyu'u ya ji'i
lcaa fati.

33 Lye tsa ngunasi' ngu' cusu' li', lo'o ndyuna
ngu' cha' nu nchcui' Pedro lo'o ngu'; nti' tsa ngu'
cujuii ngu' ji'i ngu' nu ngua tsa'a ji'i Jesucristo bi'
li'. 34 Pana hora ti ndatu sca nu cusu' slo ngu'
li'. Gamaliel naa nu cusu' bi'. Ngu' fariseo laca
nu Gamaliel bi', nu tso'o tsa nclyu'u cha' ji'i ycui'
Ndyosi ji'i tya'a quichi tyi yu. Nclyu'u yu cha' nu
nguscua jyo'o cusu' lo quityi sa'ni, lo'o jua'a ndiya
tsa ti' lcaa fati fia'a ngu' ji'i nu cusu' bi'. Juani
nchcui' yu lo'o ngu' cha' tso'o la si tsaa nu ngu'
nu ngua tsa'a ji'li Jesucristo bi' nde liya' sca hora
ti. 35Lo'o li' nchcui' nu Gamaliel bi' lo'o Icaa ngu'
cusu' bi':

—Cu'ma, laca ma loo ji'i ngu' Israel —nacui yu
ji'ingu'—, tso'o la si cui'ya na cuentya fii'ya cfia nu
cua'ni na lo'o ngu' nu ndu nde liya' bi' —nacui—.
36 Ntsu'u ti' na cha' tya tsubi' la ngulaa sca nu
qui'yu nu tyaala tsa, nu naa Teudas; nguti'i yu xi
loyuure. Jlyatsati'ngu'cha'nunchcui' yu bi', cha'
nacui yu cha' fiati tlyu ngua yu. Li' ndya'a jacua
siyento tya'a fiati lo'o yu; pana nu lo'o ndyujuii
Nati ji'i yu, li' ngusna lyiji nu fiati tya'a ndya'a yu
li'. Ndye cha'ji'i yu jua'a ti li'. 37 Chaca quiya'
ndyalaa sca ngu' Galilea tyempo lo'o nguscua ngu'
nu laca cfia xtafii ngu' quichi, jyo'o Judas ngua bi'.
Ngusi'yana jyo'o Judas bi' ji'i tyuu tya'a fati cha'
tyu'ulca'angu'ji'i yu, cha' xuu tya'a ngu'lo'o ngu'
sendaru. Lo'o li' fii'ya nu ngua ji'i Teudas bi', jua'a
ngua lo'o Judas bi', cha' ndyujuii fiati ji'i yu. Ndye
cha'ji'iyujua'atili',ngusnalcaangu'tya'andya'a

yu. 38 Bi' cha' juani, tso'o la si nd sca na cua'ni na
lo'ongu'nundundeliya'bi'; tso'olasinga'aa cala'
na ji'i ngu' bi'. Sifiati ti ngulo ciia ji'i ngu' bi', tye
cha'ji'ingu'jua'a tili'; 39 si chafii cha' ycui' Ndyosi
laca nungulo Nichaji'ingu'bi', cu'mananchcaji'i
ma cua'nitye ma cha'ji'i ngu' bi'li'. Na nxuu tya'a
ma lo'o ycui' Ndyosi laca si cua'a ma ji'i fiati ji'i Ni.

40 Ndyuna ngu' cusu' cha' nu nchcui' nu cusu'
bi' lo'o ngu'. Li' ngusi'ya ngu' ji'i ngu' nu ndu
nde liya' bi' cha' tyaa ngu' nde ni'i chaca quiya'.
Ngulo ngu' cfia ji'i xca cha' quiji'i ji'i preso bi'. Li'
lifii tsa ngulo ngu' cusu' bi' ciia ji'i preso bi', cha'
nga'aa chcui' ngu' cha' ji'i Jesucristo lo'o xa' fiati.
Lo'o cua ndye cha', li' ndyaa laja ti ngu' nu ngua
tsa'a ji'i Jesucristo. 41 Ndu'u ngu', chaa tsa ti' ngu'
li', masi cua nchcube' ngu' nu laca loo bi' ji'i ngu'
xqui'ya cha' ngusfii ngu' cha'ji'i Jesus. 42 Lcaa tsa
nclyu'u ngu'ji'i fiati ne' laa tonu, lo'o jua'a nde to'
tyl fiati; xcui' nclyu'u ngu' cha' ji'i Jesucristo ji'i
ngu', cha'Jesuslaca ycui' nu Xu'na na, cha' bi'laca
nu ntajatya tsa ngu' ji'i tya tsubi' la.

6

Nda ngu' cfiaji'i nu cati tya'a fiati

1 Tyempo bi' ngua quifia'a la ngu' tya'a ngu'
judio nu cua ngusii cha' ji'i Jesucristo, pana na
stu'ba ntsu'u tyiquee ngu' nu nchcui' cha' griego
lo'o ngu' nu nchcui' cha'ciia ji'i ngu' judio:

—Na stu'ba ndacha ngu' na cacu nu cuna'a ti'i
—nacui ngu' nu nchcui' cha' griego—. Na tso'o
ndu'ni ngu', cha' nda ngu' ji'i nu cuna'a ti'i nu
nchcui' cha'cfia ji'i ngu' judio, lo'o jua'a na nda

ngu' ji'i nu cuna'a ti'i tya'a ya nu nchcui' cha'
griego —nacui ngu'.

2 Bi' cha' nguane nu tii tyucuaa tya'a ngu' bi'
ji'li ngu' cha' tyu'u ti'i lcaa ngu' nu laca fati ji'i
Jesucristo, cha' chcui' ngu'lo'o fiati bi":

—Ntsu'u cfia ji'i ya cha' culu'u ya cha' ji'i ycui'
Ndyosi ji'i lcaa fiati —nacui ngu' nu ngua tsa'a ji'i
Jesus bi'—, bi' cha' nd tso'o si xcui' ndya'a tyiquee
ya ji'i na cacu ngu' re —nacui ngu' bi'—. 3 Cu'ma
ngu' tya'a na, tso'o la si subi ma tya chcati tya'a
ngu' tya'a manu caca ciia bi', cha'stu'ba ti xtyucua
ngu' ji'i lcaa ngu' ti'i tya'a na. Nga'a cha' caca
ngu' bi' fiati nu tso'o tsaa nchcui' ngu' ji'i, fiati nu
nclyacua tso'o ti', fiati nu ntsu'u Xtyi'i ycui' Ndyosi
ne'cresiyaji'i cha'talajuersaji'i, cha'taca cia'asii
tso'o ngu' lcaa na nu ntsu'u ji'na. Tso'o si jua'a
laca fiati nu cua'a lo ma cfia ji'i cha' caca ngu' cfia
bi'. 4Li' caja la xi tyempo cha' chcui' ya lo'o ycui'
Ndyosi, cha'culu'uyacha'ji'iJesucristo ji'i xa' fiati.

5—Tso'o lacua —nacui lcaa ngu'—, jua'a cua'ni
ya.
Li'ngusubingu'ji'i Esteban, sca yunu jlya tsa ti'
ji'i Jesucristo; chaiii cha' ntsu'u Xtyi'i ycui' Ndyosi
ne' cresiya ji'i yu bi'. Lo'o jua'a ngusubi ngu' ji'i
Felipe, lo'o ji'i Prdcoro, 10'o ji'i Nicanor, lo'o ji'i
Timon, 1o'o ji'i Parmenas, lo'o ji'i Nicolas nu ngu'
quichi Antioquia. Ni'ya nu jlya ti' ngu' judio, jua'a
jlya ti' Nicolds nu ngua tya clyo la. 6 Li' ndyaa lo'o
lcaa fiati nu ndi'i bi'ji'i nu cati tya'a ngu' bi' slo nu
tii tyucuaa tya'a ngu' nu ngua tsa'a ji'i Jesucristo
tya clyo. Lo'o nu tii tyucuaa tya'a ngu' bi' nij,
nchcui' ngu'lo'o ycui' Ndyosi cha'ji'i nu cati tya'a
ngu' bi'. Cuati ngusta ya' ngu' hique nu cati tya'a

ngu' bi' chacuaya'ji'i ycui' Ndyosi, cha' tyanu ngu'
lo cfia bi'.

7 Lcaa tsa nda ngu' cha' ji'i ycui' Ndyosi lo'o
quifia'a la fiati nu ntaja'a cua'a jyaca ji'i cha' bi'.
Jua'a ngua quifia'a la ngu' nu ndyaca tsa'a cha'
ji'i Jesucristo nde quichi Jerusalén, lo'o jua'a ngua
tyuu tya'a sti jo'0 ji'i ngu' judio nu ngusiii cha' ji'i
Jesucristo 1i'.

Ngusningu'ji'i Esteban

8 Tso'o tsa ntsu'u tyiquee nu Esteban bi'
xXqui'ya Xtyi'i ycui' Ndyosi. Cua nda ycui' Ndyosi
chacuaya' cha' ngua'ni yu tyuu tya'a cfia tonu cha'
cube tsa ti' xa' fiati. 9 Pana ntsu'u fiati nu lijya
ngutu'u nde xa' loyuu nu naa Cirene, lo'o ngu'
quichi Alejandria, 1o'o ngu' Cilicia, lo'o ngu' Asia;
cata'angu' ndya'a ngu' ne'laa ji'i ngu' libertades,
su ndyu'u ti'i ngu' nu ngua preso ji'i ngu' tsubi'
la. Li' nguxana ngu' bi' nxuu tya'a tsa ngu' lo'o
Esteban. 10 N4 ngua ji'i ngu' cua'ni ngu' ngana ji'i
Esteban, cha' cua nda Xtyi'i ycui' Ndyosi juersa
ji'i yu cha' caja fii'ya xtyacui yu cha' lo'o ngu' bi'.
111i'nguane ngu' bi'ji'i xa' fiati cha' ta ngu' xi cha'
cuifii lo'o ngu' quichi. Nacui ngu' cuifii bi' cha'
cua ndyuna ngu' cha' suba' nu nchcui' Esteban ji'i
ycui' Ndyosi; lo'o jua'a ji'i jyo'o Moisés nchcui' yu
cha' cuxi, nacui ngu' cuifii bi'. 12Nda ngu' cuifii bi'
cha' bi' lo'o Icaa ngu' quichi, masilo'o ngu' cusu',
masilo'o ngu' nunclyu'ucha'jo'é ne'laa. Ndyuna
ngu' cha' nu nchcui' nu ngu' cuifii bi' lo'o ngu',
ngunasi' tsa ngu' ji'i Esteban 1i'. Ngusiii ngu' ji'i
yu, ndyaa lo'o ngu' ji'i yu slo ngu' nu laca loo cha'

caca cuaya' ji'i yu lo'o ngu'. 13 Lo'o jua'a ndacua
nga'a ngu' nu nchcui' cha' cuifii bi':

—Lcaa tsa chiya'a nchcui' nu qui'yu re —nacui
ngu' cuifii bi'—. Nchcui' ca'a yu ji'i laa tonu re,
lo'o jua'a nchcui' ca'a yu ji'i quityi nu nscua cfia
lo, 1a cui' cfia nu ngulo ycui' Ndyosi ji'na —nacui.
14Cuandyunayalo'onchcui'yure cha'cua'nifiu'u
Jesus ji'i laa tonu re, la cui' Jesus Nazaret ni. Lo'o
jua'a xa' la cha' ngulu'u yu ji'i fiati, nu na stu'ba
lo'ocha'nu nguscua jyo'o Moisés cua sa'nila; pana
cua nguscua lifii jyo'o Moisés lcaa fia'a cfia ji'i ycui'
Ndy031 nu nga'a cha' cua'ni na —nacui nu ngu'
cuifii bi'ji'i ngu'.

15 Na'a tsa ngu' cusu' nu laca loo bi' ji'i Esteban
li', cha' fii'ya fia'a loo xca ji'i ycui' Ndyosi, jua'a
na'a loo Esteban, cha'laca yu sca fiati nu lubii tsa
cresiya ji'i.

7

Cha' nu nchcui' Esteban lo'o ngu' nu laca loo
1Li'nchcuane xu'na stijo'é ji'i Esteban:

—¢Ha cha' lifii laca cha' nu nchcui' ngu' re?
—nacui.

2Nguxacui Esteban cha'ji'i li":

—~Cu'ma ngu' cusu', cu'ma ngu' tya'a quichi tyi
na —nacui yu—, cui'ya ma cha' clyu ti' 'na, chcui'
na' xi lo'o ma —nacui yu—. Tlyu tsa cha' ntsu'u
ji'i ycui' Ndyosi nu ndu'ni tlyu na ji'i Ni. Cua sa'ni
ngulu'u loo Ni ji'i jyo'o cusu' ji'lna nu ngua naa
Abraham. Tya ndi'i jyo'o cusu' bi' nde quichi tyi
yu, nde loyuu su cuentya Mesopotamia, cha' bilya
tyalaa yu ca quichi Hardn nu ngua li'. 3 “Xtyanu

nu'u ji'i loyuu quichi tyi nu'u, tyu'utsu' nu'u ji'i
ngu' tya'a nu'u”, nacui ycui' Ndyosi ji'i Abraham
bi'li". “Tsaanu'u ca chaca chalyuu ca su culu'una'
jinu'u cha' tyi'i nu'u”, nacui Ni. 4Bi' cha' ngutu'u
Abraham loyuu ji'i ngu' Caldea, ndyaa yu quichi
Haran, ndyanu yu ca quichi bi' tyuu yija. Nulo'o
ngujuii sti Abraham, 1i' ngulo ycui' Ndyosi cfia ji'i
yu cha' tsaa yu tyijyu' la fia'a cuaya' nu ndyalaa
yu loyuu re su ndi'i na juani. 5 Pana na nda ycui'
Ndyosichacuaya' caja yuuji'iyutsiya'ti,lo'ojua'a
ni sca sfi' Abraham na ntsu'u tyempo bi'. Li'
nchcui' ycui' Ndyosilo'o yu: “Ta na' yuu re jinu'uy,
jua'a ji'i siii' nu'u ca tiya' la, nu lo'o cua ntsu'u nu
sube jinu'u”, nacui ycui' Ndyosi ji'i yu. 6 Lo'o 1i'
nda ycui' Ndyosi cha'lo'o Abraham chaca quiya':
“Tsaa siii' ste' nu'u nde ca chaca chalyuu”, nacui
Ni. “Li' tyanu fati jinu'u tyijyu' chaca tyajacua
siyento yija, su xcube' ngu' ca tyi ji'l fiati jinu'u”,
nacui Ni. “Ntsu'u cha' cua'ni ngu' ciia ji'i ngu' ca
tyi bi' laja ti, nd 1o'o caya'. 7 Li' xcube' na' ji'i ngu'
bi' xqui'ya cha' ti'f tsa xcube' ngu' ji'i fiati jinu'u.
Tyu'u fiati jinu'u loyuu bi' li', tyaa ngu' ca nde
chaca quiya', cua'ni tlyu ngu' bi' jna' 1i'.” 8 Ngiiifii
cha'ji'i ycui' Ndyosilo'o jyo'o Abraham li'; bi' cha'
ngulo Ni cfia ji'i yu cha' xi'yu ngu' quiji lcaa nu
qui'yu siii' yu, cha' jua'a tyi'u ti' sii' yu cha' cua
nguificha'ji'i ycui' Ndyosilo'o stingu'. Jua'angua
cha', ngusi'yu jyo'o Abraham quiji sfii' nu ntsu'u
cua snu' ti tsa ngula; la cui' Isaac ngua naa siii' yu.
Nu lo'o cua ngusu' jyo'o Isaac bi', li' ngula shi' yu,
lo'o la cui' jua'a ngua'ni yu, cha' ngusi'yu quiji siii'
yu. Jacob ngua naa siii' yu, lo'o li' tii tyucuaa tya'a
sfii' ngula ji'i jyo'o Jacob bi'; jyo'o cusu'ji'ilcaa na

laca ngu' bi'.

9°Tsaca sfii' Jacob ngua naa José. Ngua sca
tsa ngua fasj' tsa tya'a yu ji'i nu José bi', bi' cha'
ndyujui' ngu'ji'i yu ji'i xa' fiati. Ngui'ya ngu' ji'i nu
José bi', ndyaalo'o ngu'ji'i yu ca loyuu su cuentya
Egipto. Pana nd ngulaya' ycui' Ndyosi ji'i José,
10 ngua'mi Ni cha' nga'aa ngua'ni cuxi ngu'lo'o yu
li". Tyempo bi' ntsu'u rey ji'i ngu' Egipto nu ngua
naa Faraon, lo'o li' ngua'ni ycui' Ndyosi cha' ngua
cuayad' ti' Faraon cha' ngu' tii ngua nu José bi'. Bi'
cha' ndiya ti' rey Faraon ji'i yu, nda rey ciia ji'i yu,
cha' ngua nu José bi' loo ji'i lIcaa ngu' Egipto, 1o'o
jua'aji'ilcaa msununtsu'utoni'iji'irey Faraon bi'.

11°Lo'o li' ndyalaa sca jbi'fia loyuu Egipto, lo'o
jua'a ca loyuu su cuentya Canaan. Ti'l tsa fia'a
ndyanu ngu', nga'aa ngujui na cacu jyo'o cusu'
jima. 12 Li' ngujui cha'ji'i Jacob cha' tya ntsu'u na
cacu ngu' ca loyuu Egipto, bi' cha' ngulo yu cfia
ji'i siii' yu cha' tsaa squi'ya ngu' nscua' cha' cacu
ngu' lo'o tya'a ngu', la cui' siii' yu bi' laca jyo'o
cusu' ji'ma. Li' ndyaa ngu' bi' sca quiya'. 13Lo'o
ndyaa ngu' nu nchca tyucuaa quiya', li' ngua cha'
ndyuloo ngu' ji'i jyo'o José, cha'la cui' tya'a ngu'
laca yu. Ngua cuaya' ti' rey Faraon tilaca laca sti
José, tilaca laca tya'a yu li'. 14 Lo'o li' nda José
cha' ndyaa cacha'ji'i sti yu cha' tyaa nu cusu' ca
su ndi'i yu lo'o lcaa tya'a yu. Cua ntsu'u snayala
tyii nga'yu tya'a ngu' tya'a sti José tyempo bi'.
15Ndyaa nu Jacob bi' nde loyuu su cuentya Egipto
lo'o lcaa tya'a ngu' li', jua'a tya ndalo nu cusu'
Xi tyuu yija hasta fia'a cuaya' nu ngujuii yu. Li'
ngujuii lcaa sfii' jyo'o Jacob, nu jyo'o cusu' ji'ma bi'

ni. 16 Pana nd ndyanu tyijya jyo'o cusu' ji'na ca
loyuu su cuentya Egipto, cha' nu lo'o ndu'u ngu'
ndyaangu', ndyaa lo'ongu'ji'i tyijyajyo'o bi', cha'
xatsi' ngu' ji'i tyijya chaca quiya' ne' tyuquee nde
quichi Siquem; tyuquee bi' ngua nu ngti'ya jyo'o
Abraham ji'i ngu' Hamor nu ngua tya sa'nila, cha'
tsaa siii' tsaa xatsi'ji'i ycui'.

17°Cua ndyatu la tya'a jyo'o cusu' ji'na ca loyuu
su cuentya Egipto; li' ndyalaa tyempo nu nchcui'
ycui' Ndyosi lo'o jyo'o Abraham nu ngua sa'ni la,
tyempo cha' tyu'u ngu' tyaa ngu'. 18 Xa' rey ngua
loo ji'i ngu' Egipto li', nu bilya cuna tilaca ngua
jyo'o José bi'. 19 Nguiiilo'o rey bi' ji'i jyo'o cusu'
ji'na, nguxcube' rey bi' ji'i ngu'. Jua'a ngulo rey
bi' cfia cha' xcuaa ngu' ji'i lcaa cubi' qui'yu ji'i
ngu', cha' cajaa cubi', cha' nga'aa catu la ngu' bi'.
20 Tyempo bi' ngula jyo'o Moisés, 1o'o jua'a tso'o
tsa ntsu'u tyiquee ycui' Ndyosi fia'a ji'i nu piti bi'.
Sna co' ti nguti'i yu lo'o xtya'a yu lo'o sti yu, cha'
nguxcati' xtya'a yu ji'i yu. 21 Li' ndyalaa tyempo
nu ntsu'u cha' xcuaa ngu' cusu' ji'i cubi' bi'. Pana
sca nu cuna'a siii' rey xfia'a bi' nquije cubi' bi'
ji'i, ndyi'ya ji'i ndyaa to' tyi li' cha' caca cubi' siii'
mifia'a. 22Nulo'o cua ngusu'la nu Moisés bi', ngua
tsa'a yu Icaa cha' nu jlo ti' ngu' tii nde loyuu su
cuentya Egipto. Jlo tsa ti' nu Moisés bi' fia'a cha'
nu chcui' yu lo'o ngu', cha' ngua tsa ji'i yu.

23 ’Cua ntsu'u tu'ba yija Moisés, lo'o nti' tsa
yu tsaa na'a yu ji'i ngu' Israel tya'a yu, si tso'o
ndi'i ngu'. 24 Li' na'a yu ji'i sca ngu' Egipto nu
ti'i tsa nchcube' ji'i sca ngu' Israel. Nguxtyucua
Moisés ji'i nu ngu' tya'a yu bi', ngujui'i yu ji'i nu

ngu' Egipto bi' fia'a cuayd' nu ndyujuii yu ji'i bi'".
25Ndi'yangulacua ti' Moisésli': “Juani ngua cuaya'
ti' tya'a na' cha' cua'ni lyad Ni ji'i ngu' Israel tya'a
na' xqui'yva na". Jua'a ngulacua ti' nu Moisés bi',
pana si'i cha' bi' nti' ngu' Israel tya'a yu. 26 Nguxee
chaca tsa ndyalaa yu ca su ngusuu tya'a tucua
tya'a ngu' Israel. Na ndiya ti' Moisés cha' nxuu
tya'angu'bi'": “¢Nicha'lacanxuutya'ama?” nacui
yu ji'i ngu' li'. “La cui' ca ngu' tya'a na laca ma.
N4 tso'o cha' nxuu tya'a ma.” 27 Li' ntejeya' chaca
nu xfia'a la bi' ji'i Moisés, nguxacui cha' ji'i yu
ndi'ya: “¢Tilaca laca nu nda chacuaya' jinu'u cha'
cacanu'ulooji'i cua?” nacuiji'inu Moisés bi', “¢Ha
cua'ni cuaya' nu'u ji'i cua?” nacui. 28 “Ni'ya nu
ndyujuii nu'uji'inungu' Egipto bi'la caa, ¢hajua'a
cujuii nu'u jna' nti' nu'u juani?” 2 Nulo'o ndyuna
Moisés cha' bi', li' ngusna yu, ndyaa yu ca chaca
chalyuu su naa Madian. Ngu' xta laca nu Moisés
bi', nu nguti'i yu loyuu bi'. Ngujui clyo'o yuli',1o'o
jua'a ngujui tucua tya'a shii' qui'yu yu.

30’Cua nteje tacui tu'ba yija, li' ntsu'u sca tsa
nga'a Moisés sca loyuu btyi su nad ntsu'u hitya nu
co'o ngu'. Cacua ti sca ca'ya nu naa Sinai, ca bi'
ndya'a yu li'. Na'a yu sca yaca quiche' ndyaqui,
pana laja quii' bi' ngulu'u loo sca xca ji'i ycui'
Ndyosi ji'i yu. 31 Ndube tsa ti' Moisés li'. Ndyaa yu
cacua la xi slo yaca quiche' bi', 1o'o li' ndyuna yu
cha' nu nchcui' ycui' Ndyosi nu Xu'na na lo'o yu:
32 “Ycui' Ndyosi laca na', nacui nu Xu'na na. “La
cui' na' laca, ngua'ni tlyu jyo'o cusu' jinu'u jna",
nacui Ni. “Lo'o jyo'o Abraham, lo'o jyo'o Isaac,
lo'ojyo'oJacob ngua'nitlyu ngu' 'na.” Ndyutsii tsa

nu Moisés bi'li', hasta nchcua tya yu; nga'aa ngua
fia'a cui'ya yu ji'i quii' tsiya' ti. 33 Chaca quiya'
nchcui'ycui'nuXu'manalo'oyuli': “Clyo clyanu'u
cafia nu nga'a quiya' nu'u”, nacui Ni, “cha' slo na'
ndu nu'u. Tacati tsaa ca nde cha'ycui' Ndyosilaca
na'. 34Cuana'ana'ji'ilcaa ngu'Israel tya'anu'u ca
sundi'i ngu' nde loyuu Egipto. Cua ngusubina'ji'i
lcaa cu'ma cha' caca ma fati 'na, pana juanilye tsa
nchcube' ngu' cuxi bi'ji'i fiati 'na. Ndyuna na' cha'
xfii'i tsa ndafii nxi'yangu', bi' cha' ndyalaa na'cha'
cua'ni lyad na'ji'i ngu'. Juani culo na' cfia jinu'u
cha' xtyuu nu'u tyaa nu'u nde loyuu su cuentya
Egipto chaca quiya'.”

35°Nu ngua sa'ni la nd ntaja'a ngu' Israel tya'a
yu cha' caca nu Moisés bi' 1oo ji'i ngu": “;Tilaca
laca nu nda chacuayad' jinu'u cha' caca nu'u loo
ji'i cua, cha' cua'ni cuayd' nu'u ji'i cua?” nacui
ngu'ji'i yu sa'ni la. Pana la cui' Moisés bi' ni, cua
ngusubi ycui' Ndyosi ji'i yu cha' caca yu loo ji'i
ngu' Israel tya'a yu, cha' cua'ni lyad Ni ji'i ngu' bi',
cha' ti'i tsa nchcube' ngu' bi'; bi' cha' ngulo ycui'
Ndyosi cfia ji'i Moisés nu lo'o na'a yu ji'i xca ji'i
ycui' Ndyosi ndu laja yaca quiche' su ndyaqui bi'.
36 Nda ycui' Ndyosi chacuayd' ji'i jyo'o Moisés cha'
cua'ni yu chia tonu cha' cube ti' ngu' ca loyuu su
cuentya Egipto. Xqui'ya cha' ngua ji'liyu ngua' ni
yu cfia tonu bi', bi' cha' nguaji'i yu ngulo yu cfiaji'i
lcaa ngu' Israel tya'a yu, cha' ngutu'u ngu' loyuu
su cuentya Egipto nguta'a lo'o Moisés ji'i ngu' bi'.
Xa'ngua'ni yu cfia tonu to' tyujo'o nu naa Tyujo'o
Nga'a. Li' nguta'a yu lo'o ngu' nde sca loyuu btyi
su na ntsu'u hitya nu co'o ngu', lo'o jua'a chaca
quiya' ngua'ni yu cfia tonu cha' cube ti' ngu' ji'i

ycui' Ndyosi. Cua tu'ba yija nguta'a nu Moisés bi'
lo'o ngu'. 37 La cui' Moisés ngua nu nchcui' lo'o
ngu' bi' ndi'ya: “Cua ngulo ycui' Ndyosi cfia jna’
cha' tana' cha'ji'i Nilo'o ma, la cui'jua'a culo Ni
chia ji'i chaca ngu' tya'a na nde loo la”, nacui nu
Moisés bi' ji'i ngu' nu ngua li'. 38 La cui' Moisés bi'
nga'a lo'o ngu' ca su ndyu'u ti'i ngu' cla'be loyuu
btyi bi'. Li' nchcui' xca ji'i ycui' Ndyosi lo'o nu
cusu' bi' ca lo xlya ca'ya su naa Sinai. Lo'o jua'a
nda Moisés cha' bi' 1o'o Icaa ngu' bi', la cui' jyo'o
cusu' ji'ma laca ngu' bi'. Nu cha' nu cua nchcui'
Moisés lo'o ngu' bi' li', nd nga'a cha' tye cha' bi'
tsiya' ti; bi' cha' tya ntsu'u cha' nu nguscua jyo'o
Moisés bi', cha' ca cuaya' ti' na ji'i juani.

39’Pana nd ndyuna tso'o jyo'o cusu' ji'na cha'
nu nda Moisés 1o'o ngu', cha' nad nti' ngu' cua'a
jyaca ngu'ji'i. Ndyi'u tsa ti' ngu' cha'ji'i loyuu su
cuentya Egipto, bi' cha' ngua ti' ngu' xtyuu ngu'
loyuu bi' chaca quiya'. 40 Tya ntsu'u nu Moisés bi'
lo ca'ya, lo'o li' ndi'ya nguane ngu'ji'i jyo'o Aaron
nu ngua sca sti jo'o: “¢Ha na cuifid nu'u sca jo'o
cuentya ji'na cha' cua'ni tlyu na ji'i, fii'va ndu'ni
tlyu ngu' ji'i sca jo'0?” nacui ngu' ji'i nu Aaron
bi'. “Cua ngulu'u Moisés tyucuii ji'na su ngutu'u
na loyuu su cuentya Egipto, pana juani nga'aa
jlo ti' na na laca ngua ji'i yu bi'.” 41 Li' ngiiifia
ngu' sca toro cuaiii' 1o'o oro cha' caca bi' jo'd ji'i
ngu'. Ndyujuii ngu' bata ca slo jo'é bi' ji'i ngu',
cha' ta ngu' msta ji'i jo'd, cha' cua'ni tlyu ngu' ji'i
jo'o bi'. Chaa tsa ti' ngu'lo'o na'a ngu' ji'i jo'6 nu
nglifid ycui' ca ngu' ji'i. 42Xa' fia'a cha' ngulacua
ti' ycui' Ndyosi fia'a Ni ji'i ngu": “Culaya' na' ji'i

ngu'jua tsiya' ti cha' ndyu'ni ngu' cfia cuxi bi' li"”,
nacui Ni. “Xcui' cha' xfia'a nti' ngu' jua.” Jua'a
ngulacua ti' ycui' Ndyosi, bi' cha' nguxtyanu Ni ji'i
ngu' cha' cua'ni tlyu ngu' bi' ji'i lcaa na nu ntsu'u
nde cua; jo'o laca cuichaa ngua ti' ngu' i, jo'0
laca co' ngua ti' ngu', lo'o cualya, lo'o cuii. Xcui'
cha' cuxi ngua'ni ngu'li'. Cuentya ji'i cha' cuxi nu
ngua'ni ngu', bi' laca cha' nu nguscua jyo'o cusu'
lo quityi ji'i ycui' Ndyosi ndi'ya:
Ngu'lIsraellacalcaa ma; nguta'ayu'uma tu'bayija
lo nati' btyi, nacui ycui' Ndyosi.
¢Nicha'lacand ngua'ni tlyu ma 'na tyempo bi'lo'o
ndyujuii ma na'ni bi'?
Si'i na tyucui tyiquee ma nda ma na'ni bi', cha'
caca ni' msta 'na.
43 Ndyi'ya lo'o ma ji'i ni'i sube ji'i jo'6 Moloc,
ndyi'ya lo'o ma ji'i sca cuii nu laca jo'6 Renfan;
tucua tya'a jo'é bi' ngiiifia ma cha' caca jo'é bi'
xu'na ma.
Bi'cha'cua'nina'cha'tsaalo'ongu'xa'tsu'ji'i ma
nde chaca chalyuu nu tyijyu' la;
tsaa ma chaca tsu', nde quichi Babilonia cha'
chcube' ma cajua.
Jua'a nchcui' ycui' Ndyosilo'o nguscua jyo'o cusu'
cha'ji'i Nilo quityi nu ngua sa'ni.
44°’Nguta'a yu'u jyo'o cusu' ji'na ca lo nati' btyi.
Ntsu'uscani'i quiji na'nitiji'ingu', nundyi'yalo'o
ngu' ji'i ndya'a ngu', cha' ndyi'u ti' ngu' ji'i ycui'
Ndyosi xqui'ya ni'i quiji bi'. Ycui' Ndyosi ngulu'u
cha ji'i jyo'o Moisés bi' fii'ya nu cuifid ngu' ni'i bi'.
45 Nu lo'o ngujuii nu Moisés bi', 1i' ngusubi Ni ji'i
jyo'o Josué cha' caca yu loo ji'i jyo'o cusu' jina.
Lo'o ni'i quiji bi', fiaa lo'o ngu' ji'i lo'o ndyalaa

ngu' loyuu re. Li' ngulo'o ycui' Ndyosi ji'i xa' la
Nati, ngulo'o Ni ji'i Icaa ngu' ca tyi bi', cha' tyanu
yuu re laja ti. Nguxtyanu ngu'ji'i ni'i quiji bi' to'
tyi sca fati hasta fia'a cuaya' nu ndyalaa tyempo
lo'o ngua jyo'o David loo ji'i ngu'. 46 Tso'o tsa
ntsu'u tyiquee ycui' Ndyosi fia'a Ni ji'i nu David
bi'. Li'ngua ti' David cuifia sca ni'i su caca tyi ycui'
Ndyosi, cha' ycui' Ndyosi laca loo ji'i fiati ji'i Jacob.
47Pana na tso'o nti' ycui' Ndyosi cha' cua'ni David
jua'a; nu lo'o cua nguluu sii' jyo'o David nu ngua
naa Salomon, li' nda ycui' Ndyosi chacuaya'ji'i yu
cuafii' bi', cha' cuifid yuni'i bi'. 48 Lo'o ycui' Ndyosi
ni, na ntaja'a Ni tyanu Ni ne' ni'i nu nguifa fati
ti, cha' laca ycui' Ndyosi loo ji'i Icaa ca chalyuu.
Ni'ya nguscua scajyo'o cusu' cha' cuentya ji'i ycui'
Ndyosi tya sa'ni la:
49 Ntsu'u tyi na' nde cua, nacui ycui' Ndyosi nu
Xu'na na.
Sca ti na' ndyi'ya loo na'ji'i tyucui fia'a chalyuu,
nacui Ni,
bi' cha' na ca cuifnd sca fiati chalyuu sca ni'i su tyi'i
na', nacui Ni,
nda ntsu'u su xtyii cfia' na'.
50Ycui'na'nglifid na'lcaa na nuntsu'u tyucuifia'a
chalyuu.
51Tya nchcui'la Esteban lo'o ngu' cusu' li':
—Na ntaja'a ma taquiya' ma cha' nu nchcui'
ycui' Ndyosi lo'o ma. Tacalya tsa hique ma, cha'
nd nduna ma cha' ji'i ycui' Ndyosi tsiya' ti; jua'a
lcaa tsa chii nti' ma lo'o nclyacua ti' ma cha' ji'i
Xtyi'iycui' Ndyosi. La cui' fii'ya ngua'nijyo'o cusu'
ji'ma cha' cuxi sa'ni, la cui'jua'a ndyu'ni ma juani.
52 Cua nguxcube' jyo'o cusu' jima ji'i lcaa jyo'o

cusu' nu ngua tu'ba ji'i ycui' Ndyosi cha' nchcui'
Ni lo'o fiati cua sa'ni. Cua ndyujuii ngu' bi' ji'i
jyo'o cusu' nunguscua cha'ji'i ycui' Ndyosi ndi'ya:
“Tyalaa sca fati nde chalyuu re; xcui' lubii tsa
cresiya ji'i yu bi' caca”, nacui jyo'o cusu' bi'. Lo'o
jua'a tsubi' ti cua ndyalaa la cui' fiati nu nchceut'
quityi cha' ji'i. Chiya'a tsa ngua'ni ma nu lo'o
ndyujuii ma ji'i yu. 53 Xca ji'i ycui' Ndyosi laca nu
nda cha' ji'i ycui' Ndyosi lo'o ma sa'ni la, cfia nu
nguloycui'Niji'imalacacha'bi'. Tyantsu'u quityi
bi'ji'i ma juani, pana nd ntaja'a ma taquiya'maji'i
cha' nu nchcui' ycui' Ndyosilo'o ma lo quityi bi'.

Ndyujuii ngu'ji'i Esteban

>4Nu lo'o ndyuna ngu' cha' nu nchcui' Esteban,
ngua fasj' tsa ngu'li', tyaala tsa ndi'i cloo ngu' cha'
fasi' ngu'. 55 Nxfia'a Esteban nde cua, li' na'a yusca
xee tlyu tsa nungua'ni Xtyi'i ycui' Ndyosi cha'fia'a
yu ji'i; xee ji'i ycui' Ndyosingua bi'. Lo'oli' na'a yu
ji'i ycui' Jesus ndu la'a tsu' cui ca su ntucua ycui'
Ndyosi.

56 _Na'a ma yi'a —nacui Esteban ji'i ngu' li'—,
cua ngusaala ycui' Ndyosi nde cua —nacui—. Cua
na'ana'ji'iycui'nundaNiji'ilijya cha'laca yufiati,
ndu yu la'a tsu' cui ca su ntucua ycui' Ndyosi.

57 Cuii tsa ngusi'ya ngu' li', ndacu' ngu' jyaca
ngu'cha'nga'aanti'ngu'cunangu'cha'nunchcui'
Esteban. 58 Ntejeya' ngu'ji'i nu Esteban bi', 1o'o 1i!
yalantchaangutu'ungu'ndyaalo'ongu'ji'iyunde
to' quichi. Li' ngu ngu' quee ji'i yu cha' cujuii ngu'
ji'i yu, pana ngusta ngu' bi' ste' ngu' ca su ndu sca
yu cuafii' nu naa Saulo. 59 Laja lo'o ngu ngu' quee
ji'i nu Esteban bi', nchcui' yulo'o Jesus:

—TJesus Xu'nana'—nacui Esteban—, cuaminu'u
cha' tso'o qui'ya nu'u cresiya jna'.

60 Li' ngucha sti' yu lo'o lye tsa nchcui' yu chaca
quiya':

—Xu'na na' —nacui yu—, na sta nu'u qui'ya ji'i
Nati re cha' ngu ngu' quee jna' —nacui Esteban ji'i
Jesus.

Lo'ojua'a tsa tsiya' ca ngujuii yu li'.

8

Tyaala tsa Saulo ji'i fiati ji'i Jesucristo

1Tso'o tsangua ti' nu Saulo bi', cha' cua ndyujuii
ngu' ji'i Esteban. La cui' tsa bi' nguxana yu, ti'i
tsa nchcube' yu ji'i ngu' nu ntsu'u cha' ji'i lo'o
Jesucristo ca quichi Jerusalén. Lya'tsa ti' yu ji'i
ngu' bi'; bi' cha' ngusiii ngu' tyucuii, ndyaa ngu'
xa'la quichi nde loyuu su cuentya Judea, lo'ojua'a
loyuu su cuentya Samaria. Pana nu tii tyucuaa
tya'a ngu' nu ngua tsa'a ji'l Jesucristo tya clyo ni,
ndyanu ngu' bi' nde Jerusalén. 2Lo'o jua'a ntsu'u
ngu' nu xii'i tsa ti' xqui'ya cha' ngujuii Esteban.
Tyuu tya'a ngu' bi', ngu' nu tyucui tyiquee ngu'
ndyu'ni tlyu ngu' ji'i ycui' Ndyosi ni, ndyaa lo'o
ngu'bi'ji'ijyo'o Esteban ca sunguatsi'; jua'a nxi'ya
tsa ngu' nu ndyaa lo'o ji'i bi'. 3 Lo'o nu Saulo bi'
ni, ngua ti' yu cha'lye tsa xcube' yu ji'i Icaa fati ji'i
Jesucristo li'. Ndyati yu ca ni'i ji'i ngu', ntejeya' yu
ji'i ngu' qui'yu bi', ntejeya' yu ji'i ngu' cuna'a bi',

cha'tyaalo'o yuji'i ngu' ne' chcua.
Ndyalaa cha'ji'i Jests loyuu su cuentya Samaria

4Lo'o nu ngu' nu ndyaa xa' quichi bi' ni, nda
ngu' cha' ji'i Cristo nu Xu'na na lo'o ngu' lcaa

quichi ca su ndyaa ngu'. > La cui' jua'a ndya'a sca
Nati nunaa Felipe, ndyaa yu nde loyuu su cuentya
Samaria; 1i' ndyalaa yu sca quichi ca bi', nda yu
cha' ji'i Jesucristo lo'o ngu' quichi bi'. ¢ Tso'o tsa
ndyuna lcaa ngu' quichi cha' bi', lo'o jua'a na'a
ngu' cfia tonu cuentya ji'i ycui' Ndyosi nu ngua'ni
Felipe slongu'. 7Ngua'ni yu cha' ndyaca tso'o tyuu
tya'a ngu' quicha, jua'a ngua'ni yu cha' ndyaca
tso'o ngu' nu ngusiii cui'i cuxi ji'i. Cuii nxi'ya ngu'
nu ntsu'u cui'i cuxiji'i, cuatindu'u nu cui'i cuxi nu
ntsu'uji'ingu' bi' ndyaa. Lo'ojua'a ngua tso'o ngu'
nu quicha quiya', ngua tso'o ngu' nu nchcu' tyijya.
8Tso'o tsa ntsu'u tyiquee lcaa ngu' quichi bi' 1i'.

9 Quichi bi' ndi'i sca nu qui'yu nu naa Simon,
ngu' cucha'a laca bi'. Nchcui' nu Simon bi' cha'
ngu'tlyulacaycui' ca;lo'ojua'a ngusiingu' quichi
cha' nu nchcui', jlya ti' ngu' cha'laca nu Simon bi'
scafatitlyu. 10Ndaquiya'ngu' cuhya ji'i;lo'ojua'a
ngu' ti'i, lo'o ngu' nu laca loo ji'i quichi, lo'o nu
sube, lcaa ngu' lo'o tya'a ngu' ndyuna tso'o ngu'
lcaa cha' nunchcui' nu Simon bi'.

—~Cua nda ycui' Ndyosi chacuayd' ji'i nu qui'yu
re cha' cua'ni cuaiia'a ca cfia tonu nu nti' yu cua'ni
yu—nacui ngu' quichi bi'li".

11 Cua tyuu yija ngua'ni cucha'a nu Simén bi' ji'i
lcaa fiati quicha, bi' cha' jlya ti' ngu' lcaa cha' nu
nchceui' yu cucha'a bi', nu lo'o bilya tyalaa Felipe
quichi bi'. 12 Li' ndyalaa Felipe ca bi', nda yu
cha'ji'iJesucristo lo'olcaa ngu' quichi; ndacha'yu
ji'i ngu' fii'ya caca si laca ycui' Ni loo ne' cresiya
ji'i ngu'. Ndyuna ngu' cha' nu nchcui' Felipe li',
ngushii ngu' cha' bi'; bi' cha' ntyucuatya yuji'ilcaa
Nati nu ngusii cha'bi', masi ngu' qui'yu, masi ngu'

cuna'a. 13 Lo'o ycui' Simén ni, ngusii cha' bi' 1i',
jua'antyucuatya Felipeji'i. Li'lcaa tsandya'alca'a
ji'i Felipe, cha'ndubetsati'Simoénlo'ona'alcaa ciia
tonu nu ngua'ni nu Felipe bi'.

141i'ndyuna ngu' nungua tsa'aji'i Jesucristo nu
ndyanu ca Jerusalén cha'lo'ongu' Samaria bi', cua
ngusiii ngu' cha'ji'i ycui' Ndyosi. Cuati ngulo ngu'
bi' cfia ji'i Pedro lo'o Juan cha' tsaa ngu' ca loyuu
su cuentya Samaria bi'. 15 Ndyalaa ngu' ca bi',
li' nchcui' ngu' lo'o ycui' Ndyosi cuentya ji'i lcaa
ngu' quichi nu cua ngusiii cha'ji'i Jesucristo ca bi',
nguijiia ngu' ji'i ycui' Ndyosi cha' ta Ni Xtyi'i ycui!
Ni, cha' tyanu Ni ne' cresiya ji'i ngu' bi'. 16 Bilya
tyanu Xtyi'i ycui' Ndyosi ne' cresiya ji'i ngu' bi',
masi cua ntyucuatya Felipe ji'i ngu' nu lo'o ngua
ti' ngu' caca ngu' fiati ji'i Jesucristo. 17 Ngusta ya'
Pedro lo'o Juan hique ngu!, li' ndyanu Xtyi'i ycui'
Ndyosi ne' cresiya ji'i ngu' bi'.

18-19 Na'a Simo6n cha' nu lo'o ngusta ya' ngu' nu
ngua tsa'a ji'i Jesucristo hique ngu', ndyanu Xtyi'i
ycui' Ndyosi ne' cresiya ji'i ngu'li'. Nchcui' Simén
lo'o ngu' bi'li":

—Ta na' ciii ji'i ma si Xtyucua ma jna' cha'jua'a
cua'nina' xi cfiajua—nacui Simén—. Lo'o na' nta'
cha' sta ya' na' hique fiati cha' tyanu Xtyi'i ycui'
Ndyosi ne' cresiya ji'i ngu' —nacui.

20 —Stu'ba ti cua'ni tye ycui' Ndyosi jinu'u lo'o
lcaa ciii jinu'u —nacui Pedro ji'i Simoén li'— Nu
cha' tso'o nu ntsu'u ji'i ycui' Ndyosi, na taca ca
caya' bi' —nacui—. 21 N4 ntsu'u cha' jinu'u lo'o
ycui' Ndyosi tsiya' ti, bi' cha' na ta Ni chacuaya'
jinu'u cha' cua'ni nu'u cfialo'o ya. 22 Culochu' nu'u

ji'i cha' cuxi nu ntsu'u ne' cresiya jinu'u, cha' caca
chcui' nu'u lo'o ycui' Ndyosi cha' cui'ya Ni cha'
clyu ti' jinu'u ji'i Icaa cha' cuxi nu ngua'ni nu'u.
23Jloti'na'lcaa fia'a cha' cuxi nu ntsu'u ne' cresiya
jinu'y, cha' tyaala tsa nu'y; ya' nu xfia'a cua ntsu'u
nu'y, bi' cha'ndacha'na'jinu'u juanicha' culochu'
nu'u ji'i cha' cuxi nu ntsu'u jinu'u.

24 Nguxacui Simon cha'ji'i ngu'li":

—~Cua'ni ma cha' tso'o chcui' ma lo'o ycui' nu
Xu'na na cuentya jna' —nacui Simon ji'i ngu'—,
cha' cui'ya Ni cha' clyu ti' 'ma —nacui—, cha'
nga'aa cua'ni ycui' Ndyosi fii'ya nu nacui ma jna'.

25 Quifia'a la cha'ji'i ycui' Ndyosi ngulu'u Pedro
lo'o Juan ji'i ngu' li', nchcui' ngu' fii'ya ngua lcaa
cha' ji'i Jesus. Lo'o li' ndu'u ngu' yaa ngu' nde
Jerusalén. Cla'be tyucuii nteje tacui ngu' tyuu
quichiloyuu su cuentya Samaria, ngulu'u ngu'ji'i
ngu' lcaa quichi bi' fii'yva nu ndu'ni lyaa Jesus ji'i
nati chalyuu.

Ndyacua tya'a Felipe lo'o sca ngu' Etiopia

26 Lo'o li' nchcui' sca xca ji'i ycui' Ndyosi lo'o
Felipe:

—Nslo nu'u tyucuii nu ndu'u Jerusalén ndyaa
nde quichi Gaza. Tsaa nu'u xi tyucuii bi' —nacui
xca bi'ji'i Felipe.

Nscua tyucuii bi' nde sca nati' btyi su na ntsu'u
hitya. 27 Li' ndu'u Felipe ndyaa tyucuii bi', lo'o 1i
na'a ji'i sca nu qui'yu ngu' Etiopia. Sca fiatj tlyu
laca nu cusu' bi', cha' laca yu loo ji'i lcaa ciii nu
ntsu'u ji'i reina nu laca loo ji'i loyuu Etiopia bi';
nu cuna'a reina bi' ngua naa Candace. Cua ndyaa
nu qui'yu bi' Jerusalén cha' cua'ni tlyu yu ji'i ycui'

Ndyosi. 28 Li' nguxtyuu tyucuii fiaa yu cha' tyaa
quichi ty1 yu. Ntucua yu ne' carreta nu ntO]OlanH
cuayu ji'i, nchcui' yu lo quityl nu nguscua jyo'o
Isaias cuentya ji'i ycui' Ndyosi. 29 Nchcui' ycui'
Ndyosi lo'o Felipe li'; Xtyi'i ycui' Ni nu ndyanu ne'
cresiya ji'i Felipe nchcui' ndi'ya:
—Yaanu'u cha'jyacuaji'i carreta jua—nacui Ni
ji'i Felipe.
30 Ngusna tsa Felipe ndyaa Ica'a ji'i carreta li'.
Sii' ti carreta ndya'a xi, lo'o jua'a ndyuna cha' nu
nchcui' nu cusu' bi' lo quityi laja lo'o ntucua ne'
carreta; la cui' quityi nunguscua jyo'o Isaias ngua
bi". Li' nguxana nchcui' Felipe 1o'o nu cusu' bi':
—¢Tsaa Xila? —nacui Felipe ji'i.
—Tsa'a xi.
—¢Ha nchca cuayd' ti' nu'u cha' nu ncheui' nu'u
lo quityi cua? —nacui Felipe ji'i.
31 —N4 nchca jna' cha' nd ntsu'u nu culu'u 'na
—nacui nu cusu' bi' li'—. Tyacui nu'u ne' carreta
re cha' tyaa na stu'ba ti.
Li' ndyaa tucua Felipe ne' carreta lo'o nu cusu'
bi'. 32 Stu'ba ti nchcui' tyucuaa ngu' lo quityi ji'i
ycui' Ndyosi nu ntsu'u ya' nu cusu' bi'; la cui'laca'
quityi su na'a cui'ya nu cusu' bi', la cui' se'i bi'
nchceui' tyucuaa ngu'li'. Ndi'ya nchcui' quityi bi'":
Tsaalo'ongu'ji'iyucha' cujuiingu'ji'i, iii'ya silaca
yu sca xlya'.

Lo'o jua'a, fii'va ndu'ni xlya' nu na nxi'ya lo'o
nsi'yu ngu' quicha' hichu' ni',

jua'a cua'ni yu nu cala nde loo la;

masi cujuii ngu'ji'i yu, na sca cha'xacuiyuji'ingu'
bi'li".

33 Lye tsa xcube' ngu'ji'i yu bi', cha' nd lifii cua'ni
cuaya' ngu' nu lacaloo ji'i yu.

La cui'jua'a, na caca chcui' na cha' tya caja shi' yu,

Xqui'ya cha' cua cujuil ti ngu' ji'i yu bi'; nga'aa
tyiquee' tyi'i yu nde chalyuu 1i'.

Jua'a nscua cha'lo quityi bi'.

34Li' nchcuane nu cusu' Etiopia bi' ji'i Felipe:

—~Cua'ni nu'u cha' tso'o culu'u xi jna' lo quityi
re —nacui yu ji'i—. ¢Tiji'i cujuii ngu' nacui quityi
re? —nacui yu—. (Hanguscua cajyo'o cusu' Isaias
cha'ji'i ycui' ca ti? ¢Ha si'i cha'ji'i chaca nu qui'yu
nguscua jyo'o cusu' bi'?

35 Nguxacui Felipe cha' ji'i nu cusu' bi' li';
ngulu'u Felipe fii'yva nu ndyu'u cha' nu nscua lo
quityi bi' ji'i, lcaa cha' ji'i Jesucristo ngulu'u ji'i
nu cusu' bi' li'. 36 Nu lo'o ndyaa ngu' tyucuii bi',
li' ndyalaa ngu' ca su ntsu'u hitya. Li' nchcui' nu
cusu' bi'lo'o Felipe:

—Nde nscua hitya —nacui yu—. ¢Ha na cua'ni
cha'tso'o ta chacuaya' tyucuatya nu'u jna'?

37 —Tso'o —nacui Felipe ji'i— Tso'o si chafii
cha' tyucui tyiquee nu'u ngusiii nu'u cha' ji'i Jesu-
cristo.

—~Cua ngusiii na' cha' bi' tu'ni —nacui nu cusu'
bi'—. Jlya ti'na' cha'sca ti Jesucristo laca Siii' ycui!
Ndyosi.

38 Li' nchcui' nu cusu' bi'lo'o msu ji'i cha' tsatu
carreta ji'i cha' ca'ya nu cusu' bi' loyuu lo'o Felipe.
Ndyaa ngu'lo hitya, ntyucuatya Felipe ji'i nu cusu'
bi'li". 39 Ndye ntyucuatya ji'i, li' ndu'u ngu'lo hitya
bi'. Hora ti ndyaa Felipe, ndyaa lo'o Xtyi'i ycui'
Ndyosiji'icha'tsaa chacase'i; nga'aana'a nu cusu'
bi'ji'i Felipe li'. Ndyaa nu cusu', nungu' Etiopia bi'

ni, ndyaa yu ca loyuu quichi tyi yu 1i'; jua'a tso'o
tsa ntsu'u tyiquee nu cusu' bi' li'. 49 Nu lo'o ngua
tii nu Felipe bi', cua ndyalaa quichi Azoto. Ndyaa
nde su ndi'i tyuu tya'a quichi cha' culu'u cha'ji'i
Jesucristo ji'i fiati bi'. Ca tiya'la, li' ndyalaa Felipe
nde quichi Cesarea.

9

Nguxcutsa'a ycui' Ndyosi cresiya ji'i Saulo

1 Na'a ti fiasi' tsa Saulo ji'i Icaa ngu' nu ngusiii
cha'ji'i ycui' nu Xu'na na. Nti' tsa Saulo xcube' yu
ji'ingu'bi', fia'a cuaya' nu cujuii yu ji'i ngu' nti' yu;
bi' cha' ndyaa yu ca slo xu'na stijo'd ji'i ngu' judio,
2 cha' nti' yu culo yu quityi chacuayd' ji'i cha' tsaa
sca' yu ji'i ngu' nu ngusii cha' ji'i Jesucristo. Nti'
yu tsaa yu quichi Damasco cha' culu'u yu quityi
chacuaya' bi' ji'i ngu' nu laca loo ne' laa bi', nu
laa ji'i ngu' judio bi'. Li' nti' Saulo sca' ji'i fiati
ji'i Jesucristo quichi bi', cha' xtyuu yu tyaa lo'o
yu ji'l ngu' nde Jerusalén; masi ngu' qui'yu, masi
ngu' cuna'a, Icua ti fia'a fiati bi' tejeya' yu ji'i ngu',
nti' yu. 3 Ngusiii yu tyucuii ndyaa yu ca quichi
Damasco bi' li'. Cua tyalaa ti yu quichi bi', 1i' tsi
tsiya' cangua'a sca xee tlyu ji'i ycui' Ndyosi slo yu;
lcaa su ndu Saulo ntyiji'i xee bi'lo yuu. 4 Nclyu yu
loyuulo'ondyunayucha'nundaycui' Ndyosilo'o
yu:

—Saulo, Saulo —nacui Ni—, ¢ni cha'laca lye tsa
nxuu tya'anu'ulo'ona'?

5 —Tilacalaca nu'u, Cusu'? —nacui Saulo.

—TJesus laca na' —nacui Ni—. Na nxuu tya'a
nu'u lo'o na' laca —nacui Ni—. La cui' ca nu'u

ndu'ni cha' quicha ti' ycui' nu'u. Ni'ya nu ndu'ni
sca toro, jua'a ndu'ni nu'y; na ntyiji'i quiya' toro la
cui' se'i sundatu ngu' yaca cha siyu' ni', lo'o jua'a
nu'y, ndu'ni fiu'u ji'i ycui' ca ti nu'u.

6 Lye tsa nchcua Saulo cha' ndyutsii yu li'.

—:Ni'ya nu nti' nu'u cha' cua'ni na', Xu'na?
—nacui Saulo 1i'.

—Tyatu nu'u ni —nacui Jesus ji'i— cha' tye
tyalaa ca quichi Damasco jua. Ca ndacua ndi'i sca
Aati nu culu'u jinu'u fii'ya caca cfia nu cua'ni nu'u
cuentya jna'.

7 Ndyutsii tsa ngu' tya'a ndya'a Saulo, nga'aa
ngua chcui' ngu' li'; cua ndyuna ngu' cha' nchcui'
ycui' Ndyosi lo'o Saulo, masi nd na'a ngu' ji'i Ni,
tilaca laca nu cua nchcui'. 8 Li' ndatu Saulo,
ngusaala yu cloo yu; pana nga'aa ngua fHa'a yu,
ngua talya loo yu tsiya' ti. Li' ntejeya' chaca fati
ya' yucha'nga'aa ngua fia'a yu, ndyaalo'o ngu'ji'i
yu nde quichi Damasco. 9 Sna tsa ndyanu yu sca
ni'i ti; nd sca na ndyacu yu chu' sna tsa, ni xixi ca
na, na ndyo'o yu, lo'o xcui' talya fia'a xee cloo yu.

10La cui' quichi Damasco ndi'i sca nu qui'yu nu
naa Ananias, nu ngusiii cha' ji'i Jesucristo. Ni'ya
laca lo'o nchcui' xcala na, jua'a nchcui' ycui' nu
Xu'na na lo'o Ananias bi'.

—Ananias —nacui Ni.

—Nde ti nga'a na', Xu'na —nacui Ananias.

11—Yaa nu'u toni'i ji'i Judas nu ntucua to' calle
lifii bi' —nacui nu Xu'na na—, yaa xcuane nu'u
ji'i ngu' bi' si ndi'i Saulo nu ca tyi quichi Tarso
ndacua. Nta'cha'tsaa nu'u ca slo yu bi', xqui'ya
cha' nga'a yu nchcui' yu lo'o ycui' Ndyosi Sti na'
juani. 12 La cui' jua'a cua ngua'ni Ni cha' nchcui'

xcald yu; laja xcald yu na'a yu jinu'u cha' ndyaa
nu'usloyucha'cua'ninu'ujo'oji'icloo yu, cha'sta
ya'nu'ulo yu cha' tyaca tso'o cloo yu chaca quiya'.

13 —Xu'ma —nacui Ananias—, tyuu quiya' cua
ndafii cha' nu nchcui' ngu' ji'i nu Saulo bi', cha'
tyaala tsa yu ji'i fati jinu'u nu ndi'i nde quichi
Jerusalén. 14 Lo'o juani cua ndyalaa yu quichi re,
ndyi'yalo'oyuji'i quityichacuayd'ji'ixu'nastijo'é
cha' sca' ji'i cua, lcaa ngu' tya'a ya nu ngusiii ya
cha'ji'i ycui' nu'u.

15Nguxacuiycui'nuXu'nanacha'ji'i Ananiasli":

—Ntsu'u cha' tsaa nu'u ca slo nu Saulo bi'
—nacui Niji'i—. Cuangusubina'ji'iyucha'cua'ni
yu cfia jna' —nacui Ni—. Tsaa yu bi' ca slo ngu' xa'
loyuu, tsaa yu ca slo nu laca xu'na loyuu tyijyu’,
lo'ojua'a tsaa yu ca slo tya'a ma, nu ngu' Israel bi'.
Ta yu cha'jna'lo'o lcaa fiati ca su tya'a yu, bi' laca
cfiajna' nu cua'ni yu. 16 Culu'u na'ji'i yu fii'ya cha'
ti'i nu tyacua ji'i yulo'o ta yu cha'jna'lo'o fiati.

17Li'ndyaa Ananias slo Saulo ca to' tyi Judas bi'.
Ndyati Ananias ni'i, ngusta ya' yulo Saulo, nchcui'
yulo'o nu Saulo bi'li":

—Saulo, tya'a na' —nacui yu—. La cui' Jesu-
cristo nu laca Xu'na na cua ngulu'uloo Ni jinu'u
tyucuii su lijya nu'u ca quichi re. Lo'o nu juani
cua ngulo nu Xu'nma na cfia 'na cha' caa na' slo
nu'u cha' cua'ni na' jo'o ji'i cloo nu'uy, cha' caca
fia'a nu'u chaca quiya'; bi' cha' lijya na' slo nu'u
juani, xqui'ya cha'nti' Xtyi'i ycui' Ndyosi tyanu ne'
cresiya jinu'u.

18 Nu lo'o ndyaala cloo Saulo, ngua ti' yu cha'
ngutu'u sca na cloo yu, fi'ya si laca sa yu'be quiji.
Hora ti ngua tso'o cloo yu li', fia'a tso'o yu chaca

quiya'. Li' ntyucuatya Ananias ji'i yu. 19 Lo'o 1i'
ndyacu Saulo cha' quije juersa ji'i yu chaca quiya',
cha' fii'ya ngua yu tya tsubi' la, jua'a ndyaca yu
chaca quiya'. Li' stu'ba nguti'i yu xi lo'o fiati ji'i
Jesucristo ca quichi Damasco bi'.

Nchcui' Saulo cha'ji'i Jesucristo lo'o ngu' quichi
Damasco

20 Hora ti nguxana Saulo ndya'a yu Icaa ne' laa
ji'i ngu' judio quichi bi', ngulu'u yu ji'i ngu' cha'
chafii cha' laca Jesus nu sca ti Sii' ycui' Ndyosi.
21 Quifia'a tsaa ngulacua ti' ngu' lo'o ndyuna ngu'
cha'bi'".

—¢Ha si'i Saulo jua laca nu lye tsa nchcube!' ji'i
Nati ji'i Jesucristo ca quichi Jerusalén? —nacui
ngu'ji'itya'angu'—. ¢Hasi'inujualacanundyalaa
nde quichi re cha'sca'ji'i fiati bi', cha' caca cuaya'
ji'ingu' ca slo xu'na stijo'o?

22 Lye la ngulu'u Saulo ji'i ngu' cha' chaiii cha'
Cristo laca ycui' Jesus, la cui' nu cua nda ycui'
Ndyosi ji'i yaa chalyuu. Nga'aa ngujui la fii'ya nu
xacui ngu' cha'ji'i nu Saulo bi'li', lcaa tya'a ngu'
judio nu ndi'i quichi Damasco bi'.

Ngulad Saulo ji'i ngu' judio

23 Cua nteje tacui tyuu tsa, li' nguane ngu' judio
ji'i tya'a ngu' cha' cujuii ngu' ji'i Saulo. 24 Pana
ngua tii Saulo cha' cua nti' ngu' cujuii ngu'ji'i. Ca
to' quichi bi' ntsu'u sca lo'o tlyu, xcui' quee laca
lo'o bi'; cua tsa lo'o bi', 1o'o jua'a Icaa to' lo'o bi'
nga'a ngu' cua cha' xiii ngu'ji'i Saulo. Ntsu'u ngu'
cua to'lo'o tsa talya. 25 Ngua sca talya, li' ndyalaa
Xitya'afatiji'i Jesucristo; ndyacuingu' quelo'o bi',
cha' culo ngu' ji'i Saulo ne' lo'o. Li' ndyati Saulo

ne' sca chcubi tlyu, lo'o li' nda'ya ngu' ji'i Saulo,
ngua'ya yu chaca chu' lo'o 1o'o reta; ndu'u yu ne'
chcubi li', ngusiii yu tyucuii ndyaa yu.

Ndyalaa Saulo ca Jerusalén

26 Ndyalaa Saulo ca quichi Jerusalén li', ndyalaa
yu slo fiati ji'i Jesucristo ca quichi bi'. Pana
ndyutsii ngu' bi' ji'i Saulo, cha' na jlya ti' ngu'
cha' chafii cha' cua ngusiii yu cha' ji'i Jesus. 27 Li'
ndyaa lo'o Bernabé ji'i yu slo ngu' nu ngua tsa'a
ji'i Jesucristo tya clyo, cha' chcui' yu lo'o ngu':

—Cuana'aSauloreji'iycui'nu Xu'nana—nacui
Bernabé ji'i ngu'—. Cua na'a yu ji'i ycui' Jesus nu
lo'o ndya'a yu nde quichi Damasco, nchcui' Nilo'o
yu li' —nacui—. Lo'o jua'a na ndyutsii Saulo li,
ngulu'u yu cha'ji'i Jesucristo ji'i ngu' quichi bi'.

28 Li' jlya tso'o ti' ngu' cha' nu nchcui' Bernabé
ji'i Saulo, bi' cha' ndyanu Saulo lo'o ngu' quichi
Jerusaléncha'tya'andya'angu' ciialacayu. 2°Lo'o
jua'a na ndyutsii yu, nda yu cha'ji'i ycui' Jesuslo'o
ngu' quichi bi'. Pana ndi'i xi ngu' judio nu nchcui'
cha' griego, nchcui' ngu' bi' lo'o Saulo li'; lye tsa
nxuu tya'a ngu‘ lo'o yu 1i', hasta ngua ti' ngu' bi'
cujuii ngu' ji'i yu. 30 Ngua tii nu ngu' tya'a ndya'a
lo'o Saulo cha' nti' ngu' bi' cujuii ngu' ji'l yu, bi'
cha'ngutu'u ngu' ndyaalo'ongu'ji'i yu nde quichi
Cesarea. Nchcui' ngu'lo'o Saulo 1i', cha' tso'o 1a si
tyaa yu ca quichi Tarso.

31 Li' ndyaa ti'i ti fiati ji'i Jesucristo, masi ca
loyuu Judea, masi ca loyuu Galilea, masi ca loyuu
Samaria; lcaa tsa ndyaca tsa'a la ngu' cha' ji'i
Jesucristo. Ndyu'ni tlyu ngu' ji'i Jesus, lo'o jua'a
ndyu'ningu'lcaa cfianunti' ycui' Ndyosinu Xu'na

na cha' cua'ni ngu'. Xtyi'i ycui' Ndyosi nda juersa
ji'ingu'bi',lo'ojua'a ndyatula ngu' nu ngusiii cha'
ji'i Jesus li".
Ngua'ni Pedro jo'o ji'i Eneas

32Lo'onuPedrobi'ni, ndya'a Pedro slolcaa ngu'
nu ntsu'u cha' ji'i lo'o Jesucristo, lcua ti quichi su
ndi'l ngu' bi'. Li' ndyalaa yu ca su ndi'i fiati ji'i
Jesucristo bi' ca quichi Lida. 33 Lo'o jua'a ndi'i
sca nu qui'yu quicha nu naa Eneas quichi bi'; cua
nchcu' tyucui yu, cua snu' yija ntsiya yu lo qui'fia
li'. 34 Li' nchcui' Pedro lo'o yu quicha bi":

—Eneas —nacul— cua ngua'ni Jesucristo cha'
ndyaca tso'o nu'u juani —nacui—. Bi' cha' tyatu
nu'y, xcua tso'o late' lo qui'fia cua.

Hora ti ndatu Eneas li'. 35 Lcaa fiati na'a ngu'
ji'i nu Eneas bi', cha' ndyaca tso'o yu; na'a ngu'
tya'a quichityiyu,lo'ojua'angu'quichi Saronna'a
ngu' ji'i yu. Li' ngusfii ngu' cha'ji'i ycui' Jesus nu
Xu'mana, ngulochu'ngu'ji'i cha'cuxinuntsu'une'
cresiyaji'ingu'.

Ndyu'tu Dorcas chaca quiya'

36 Cua ndi'i sca nu cuna'a nu naa Tabita nde
quichi Jope, jua'a fiati ji'i Jesucristo laca ma' bi'.
Dorcasnchcui'ngu' cha'cfiaji'ingu' griegoji'ima’'.
Tso'o tsa tyiquee nu cuna'a bi', tso'o tsa nxtyucua
ma' ji'i lcaa ngu' ti'i. 37 Pana la cui' tyempo nu
lo'o ndi'i Pedro quichi Lida, ngusiii sca quicha ji'i
ma', ngujuii ma'li'. Nu lo'o cua nguxcaata ngu'
ji'i jyo'o, li' ndyaa lo'o ngu' ji'i ngusta ngu' ji'i ca
chaca ba'a ni'i bi' nde cua. 38 Cua ngujui cha' ji'i
ngu' cha' ndi'i Pedro quichi Lida, bi' cha' nguane
nu fatiji'iJesucristoji'i tucua tya'afiatiji'i cha'tsaa

ngu' cuane ngu'ji'i Pedro cha' caa yu hora ti, cha'
cacua ti quichi Jope ndi'i quichi Lida bi'. Ngulaa
ngu'slo Pedro 1i', nchcui' ngu'lo'o yu:

—Cua'ni cha'tso'o caa nu'u nde quichi Jope lo'o
ya hora ti —nacui ngu'ji'i nu Pedro bi'li".

39 Hora ti ndu'u Pedro lijya lo'o ngu' li'. Nu
lo'o ndyalaa ngu' ca toni'i, ngulu'u ngu' ji'i Pedro
macala su nscua jyo'o bi'. Ndi'i lcaa nu cuna'a ti'i
ca slo, nxi'ya tsa ngu' ndi'i ngu' cha' cua ngujuii.
Nda ngu' cha'lo'o Pedro cha' quiﬁa atsacha'tso'o
nguaminujyo'o bi'lo'ongu',jua'a ngulu ungu'ji'i
yu Icaa late' nu cua ngujyacua nu jyo'o bi' cha' ta
xlya'be tiji'i ngu'. 40 Nchcui' Pedro lo'o ngu'li":

—Tyu'u ma xinde liya' —nacui yu ji'i ngu'.

Nu lo'o ndye ndu'u ngu' nde liya', li' ndyatu sti'
Pedro nchcui' yu lo'o ycui' Ndyosi. Nu lo'o ndye
nchceui' yu lo'o ycui' Ndyosi, 1i' ndyaa yu nde su
nscua jyo'o bi', nchcui' yulo'o jyo'o bi' li":

—Tabita —nacui yu—, tyatu nu'u juani.

Lo'o li' tsa tsiya' ca nguxuti'i Tabita bi' cloo; 1i'
nguxia'a ji'i Pedro, hora ti ndaca'a li'. 41 Ngusii
Pedro ya' ma', nguxatu yu ji'i ma'; li' ngusi'ya yu
ji'i ngu' nu ndi'i nde liya'. Hora ti fiaa nu fati ji'l
Jesucristo bi' nde ni'i 1o'o lcaa nu cuna'a ti'i bi',
na'a ngu' ji'i Tabita cha' cua ndyu't ma' chaca
quiya'. 42 Lcaa ngu' quichi Jope ni, nulo'o ndyuna
ngu' fii'ya ngua cha' ji'i nu cuna'a bi', ndube tsa
ti' ngu' li'; quifia'a tsa ngu' bi' ngushi ngu' cha'ji'i
ycui' Jests nu Xu'na na li'. 43 Ndyanu Pedro tyuu
tsa quichi Jope bi'li'; to' tyi Simon nu cuityi quiji,
ca bi' ndyanu yu.

Nchcui' Pedro lo'o Cornelio

1 Ndi'i sca nu qui'yu nu naa Cornelio ca quichi
Cesarea; laca Cornelio capitan ji'i sca latya ngu'
sendaru nu nacui ngu' cha' latya Italiano laca
ngu'. 2Ndyu'ni tlyu nu Cornelio bi'ji'i ycui' Ndyosi
lo'o lcaa ngu' tya'a nga'a ti yu, masi ngu' xa' tsu'
laca yu. Tso'o tsa tyiquee yu, nxtyucua tsa yu ji'i
ngu' ti'i. Lcaa tsa ntsu'u yu nchcui' yu lo'o ycui'
Ndyosi. 3 Lo'o li' ntsu'u sca tsa ndyalaa sca xca
ji'i ycui' Ndyosi slo yu bi', hora cua sna nde ngusii
ndyalaa xca bi'. Ni'ya ngua si nchcui' xcala ti yu,
jua'a ngua cha'bi'. Li' nchcui' xca bi'lo'o yu:

—Cornelio —nacui xca ji'i yu.

4 Ndyutsii tsa Cornelio lo'o na'a yu ji'i xca bi' li'.

—Xu'na —nacui yu—, ¢fi'ya cha' laca nti' nu'u
jna'?

—~Cua ndyuna ycui' Ndyosi cha' nu cua nchcui'
nu'u lo'o Ni —nacui xca bi'—. Lo'o jua'a cua na'a
Ni cha' tso'o tsa ndu'ni nu'u lo'o ngu' ti'i, bi' cha'
cua ndyi'u ti' ycui' Ndyosi jinu'u. 5 Juani culo nu'u
cfia ji'i ngu' cha' tsaa ngu' quichi Jope. Quichi bi'
ndi'i sca nu qui'yu nu naa Simon, lo'o xtafii yulaca
Pedro. 6 Cua ndyalaa yu toni'i ji'i chaca Simé6n nu
laca cuityi quiji nu ntucua tyi cacua ti to' tyujo'o.
Ta nu Simo6n Pedro bi' sca cha' 1o'o nu'u, ni cfia
ntsu'u cha' cuaminu'u.

7Ndu'u xca ji'i ycui' Ndyosi bi', ndyaa li'. Lo'o
li' ngusi'ya Cornelio ji'i tucua tya'a msu ji'i, lo'o
ji'li sca sendaru nu ndu'ni cfia ji'i; lo'o sendaru
bi' ndyu'ni tlyu yu ji'i ycui' Ndyosi. 8 Li' nchcui!
Cornelio lo'o nu ca ta'a sna ngu' Icaa fia'a cha' nu

ngua ji'i ycui' tsa; li' ngulo yu cfia ji'i ngu' cha' tsaa
ngu' tsaqui'ya ngu' ji'i Pedro ca quichi Jope bi'.

9Nguxee chaca tsa ndya'a ngu' nde tyucuii Jope.
Lo'o ndyalaa nde hora, xi tya lyiji tyalaa ngu'
quichi bi'. La cui' hora bi' ndyacui Pedro ndyaa
yu que ni'i cha' chcui' yulo'o ycui' Ndyosi. Jlyacua
tsa que ni'i bi'. 19Li' ntucua Pedro ntyute' tsa yu,
jiia tsa ti' yu cacu yu li'; na cua nguxana ndyique'
ngu'scuaa, panatyalyijixi caque'. Lo'oli'ngua'ya
xcald yu, nchcui' xcald yu fia'a nu ntucua ti yu
que ni'i bi'. 11 Laca cha' nxfia'a yu nde cua, na'a
yu ngusaala ycui' Ndyosi nde cua; ngutacui fii'ya
nti' sca tasa tlyu tsa nu ndyaaca' juu ca ta'a jacua
jyaca, lijya ndati'i tasa bi' lo yuu. Jua'a fia'a nti'
yu. 12 Tyuu tsa tya'a na'ni cuxi ntsu'u ne' tasa
nu ndati'i nde lo yuu bi": ntsu'u na'ni nu ntucua
quiya', ntsu'u na'ni lu'be, lo'o jua'a ntsu'u cuafa.
I3 Li' ndyuna Pedro cha' nchcui' ycui' Ndyosi lo'o
yu, ngua ti' yu:

—Pedro —nacui Ni ji'i yu—, cujuii clya nu'u ji'i
na'ni cua cha' cacunu'u ji'i.

14 —N4& nchca jna', Xu'na —nacui Pedro ji'i—.
Ni sca quiya' bilya cacu na' cuafia' na'ni jua; na'ni
cuxilaca jua cuentya ji'i cuare.

15Xa' nchcui' ycui' Ndyosilo'o yu li":

—Na4 tso'o facuj nu'u cha' na'ni cuxi laca jua, si
cua nacui ycui' Ndyosi cha'lubii ni'.

16 Sna quiya' nchcui' ycui' Ndyosi lo'o Pedro
jua'a, li' ndyuco'o tasa bi' ndyaa nde cua chaca
quiya', fia'a ndacui ti lo'o juu. 17 Laja lo'o ndube
tsa ti' Pedro, cha' nd ngua cuaya' ti' yu ni cha'laca
nchcui' xcala jua'a, 1i' ndyalaa ngu' bi' to' ni'i; la

cui' nu ca ta'a sna ngu' nu ngulo Cornelio ciia ji'i
cha' caa ngu'laca ngu' bi'. Cua nchcuane ngu' ji'i
ngu' quichi mala ntucua tyi Simoén nu laca cuityi
quiji, jua'a ndyalaa ngu' to' ni'i. 18 Li' cuii ndacha'
ngu'ji'i nulaca tyi si nga'a Simon Pedro. 19 Laja 1i'
quifia'a tsa ngulacua ti' Pedro ni cha' nchcui' xcala
yu, lo'o li' nchcui' Xtyi'i ycui' Ndyosilo'o yu:

—~Cuandyalaa sna tya'a fiati nclyana ngu' jinu'u
—nacui Ni ji'i Pedro fia'a ntucua ti yu que ni'i—.
20 Cua'ya nu'u yala ti cha' tsaa nu'u lo'o ngu' re.
Na cube ti' nu'u cha'ji'i ngu', na' ngulu ciiaji'i ngu'
cha' caa ngu' ca nde.

21Li" hora ti ngua'ya Pedro cha' chcui' lo'o ngu'
bi'.

—La cui' na' laca nu ndya'a ma nclyana ma
—nacui Pedro ji'i ngu'—. ¢Ni cfia cua'ni ta na' ji'i
ma nti' ma?

22 —Cua ngulo nu cusu' Cornelio cfia ji'i ya cha'
caa ya ca nde —nacui ngu' ji'i Pedro—. Tso'o tsa
tyiquee nu Cornelio bi', ndu'ni tlyu yu ji'i ycui'
Ndyosi, lo'o jua'a tso'o tsa nchcui' lIcaa ngu' judio
tya'anu'uji'inucusu'bi'. Cuandacha'xcaji'iycui
Ndyosiji'i Cornelio cha'ta yu ji'i ya caa ya ca nde,
caqui'ya ya jinu'u cha' tsaa na ca slo nu cusu' bi',
ca quichi Cesarea. Ntsu'u cha' cuna ycui' Cornelio
cua fa'a ca cha'nu chcui' nu'ulo'o.

23 —Tyaa ma ni'i —nacui Pedro ji'i ngu'—.
Ntsu'usucaja' ma cande. Cala quee tsaa na cajua.

Nguxee chaca tsa, 1i' ndu'u ngu' quichi Jope
ndyaa ngu', ndyaa ngu'lo'o tucua sna tya'a fati ji'i
Jesucristo nu ca tyi quichi bi'.

24 Tsa nchca tyucuaa ndyalaa ngu' quichi Ce-
sarea. Nga'a Cornelio ntajatya ji'i ngu'; cua laca

ndyu'u ti'i ngu' toni'i ji'i, lcaa fati tya'a nu cusu'
lo'o tya'a ndya'a ti ngu'. 25 Nu lo'o ndyalaa Pedro
to' tyi Cornelio, 1i' ndu'u nu cusu' fiaa nde liya',
ndyatu sti' nde loo Pedro cha' cua'ni tlyu ji'i yu
ngua ti' Cornelio, fii'va ndu'ni tlyu na ji'i ycui'
Ndyosi. 26 Hora ti ndaya' Pedro ya' Cornelio,
nguxatu yu ji'i nu cusu' bi' li'.

—Tyatunu'y, cusu'—nacui Pedroji'i—, tyucuaa
na laca na fiati chalyuu ti.

27Tya nchcui'la Pedro lo'o ngu'lo'o ndyati ngu'
ndyaangu'ni'i. Li'na'a Pedro cha' cua quifia'a fiati
ndyu'uti'ini'i bi'. 22 Nda Pedro cha'lo'o ngu'bi'li':

—]Jlo ti' ma cha' na ntsu'u chacuayad' ji'i cua nu
laca ya ngu' judio, cha' tyu'u ti'i ya lo'o cu'ma
ngu' xa' tsu' —nacui Pedro ji'i ngu'—. Na ntsu'u
chacuaya' tyati ya ni'i ji'i ngu' xa' tsu' —nacui—.
Pana cua ngulu'u ycui' Ndyosi jna' cha' na tso'o
chcui' na' ji'i xa' fati cha' fiati cuxi laca ngu', cha'
si'i fati lubii laca ngu', masi ngu'xa' tsu'laca ngu'.
29Bi' cha'lijya na' ca nde juani. Nu lo'o ndyalaa ti
msujinu'u caslona',horatindu'una'lijyana'lo'o
ngu're; nga'aa nchcui'tsana'lo'o msu bi'. Bi' cha'
juani, ¢ni cfia cua'ni ta na'ji'i cu'ma nti' ma?

30 Nguxacui Cornelio cha'ji'i Pedro li":

—Cua ngua jacua tsa nchcui' na' lo'o ycui'
Ndyosisunga'ana'ni'ire—nacuiji'i Pedro—,lo'o
hora ti ndyalaa sca fati slo na' nu lacu' late' ngati,
hasta ntyiji'i xee ndubi lo late' bi'. Hora cua sna
nde ngusii ndyalaa yu bi', nulo'o bilya cacuna'li'.
31Nchcui'yubi'lo'ona': “Cornelio”, nacui yu, “cua
ndyuna ycui' Ndyosi cha' nu nchcui' nu'u lo'o Nj,
jua'a cua na'a ycui' Ni cha' tso'o tsa ndu'ni nu'u
lo'o ngu' ti'i; bi' cha' cua ndyi'u ti' ycui' Ndyosi



LOS HECHOS 10:32 lvii LOS HECHOS 10:38

jinu'u. 32Juani culo nu'u cfiaji'ingu' cha' tsaa ngu'
quichi Jope; quichi bi' ndyalaa sca nu qui'yu nu
naa Simon, lo'o xtafii yulaca Pedro. Tsaangu', tsaa
cacha' ngu'ji'i yu cha' caa yu ca nde. Cua ndi'i yu
to' tyi chaca Simoén nu laca cuityi quiji nu ntucua
tyi cacua ti to' tyujo'o. Nu lo'o tyalaa yu ca nde,
li' culu'u yu sca cha' nu tso'o tsa jinu'u.” 33 Jua'a
nacui fiati bi'jna' —nacui Cornelio—. Bi' cha' hora
ti ngulo na' cia ji'i ngu' cha' tsaa ngu' ca su ndi'i
nu'u. Tso'o tsa ntsu'u tyiquee na' cha' ndyalaa
nu'u slona'juani; bi' cha' cuandyu'uti'ilcaatya'a
ya se'l ti chacuayd' ji'i ycui' Ndyosi, cha' cuna ya
lcaa cha' nu cua nda ycui' Nilo'o nu'u cha' chcut'
lo'oya.

Cha'nu nchcut' Pedro lo'o ngu' slo Cornelio
34Li' nguxana Pedro ngulu'u yu ji'i ngu' bi'":
—Juani cua ngua cuaya' ti' na' cha' stu'ba

tsa ndu'ni ycui' Ndyosi lo'o Icaa fiati chalyuu
—nacui—. 35 Tso'o tsa ntsu'u tyiquee ycui' Ndyosi
fia'a Ni ji'l lcaa fiati chalyuu nu chafii cha' ndu'ni
tlyu ngu' ji'i ycui' Ni, fiati nu ndu'ni lcaa fia'a cha'
nu nti' Ni. 36 Cua nda ycui' Ndyosi cha'lo'o ya nu
laca ya ngu' Israel, cha' ti ti tyi'l cresiya ji'li fati
chalyuu xqui'ya Jesucristo, nulaca Xu'na lcaa fiatj.
37]1o tso'o ti' ma fa'a cha' nu nteje tacui tya tsubi'
la loyuu re, su ca tyi ngu' judio. Clyo nda Juan
cha' bi' lo'o ngu' nu lo'o ntyucuatya ji'i ngu', 1i'
nda Jesus cha' bi' 1o'o ngu' ca loyuu su cuentya
Galilea. Tiya'la li' nda Jesus cha' bi' lo'o lcaa ngu'
tya'a ngu' Israel. 38 Jlo ti' ma fii'yva nguti'i Jesus
chalyuu, la cui' Jesus Nazaret. Cua ngusubi ycui'
Ndyosi Sti yu ji'i Jesus, nda la Nijuersa ji'i nu Jesus



LOS HECHOS 10:39 lviii LOS HECHOS 10:43

bi' nu lo'o ndyalaa Xtyi'i ycui' Ni lo yu. Lcaa su
nguta'a yungua'ni yu cha' tso'o lo'o fati, lo'o jua'a
ngua'ni yu cha' ndyaca tso'o ngu' nu quicha tsa,
masi fiati nu ntsu'u tsa cha' ti'f ji'i xqui'ya cha'
ngusiii cui'i cuxi ji'i ngu'. Ngua'ni Jesus cfia jua'a,
cha'nguxtyucua ycui' Ndyosiji'i yu. 39 Cuana'aya
lcaa cfia nu ngua'ni Jesus ca quichi Jerusalén, 1o'o
jua'a cfia nu ngua'ni yu lcaa quichi tyi ngu' judio
tya'a ya. Na cua nguta'a ya lo'o yu, bi' cha' chafii
cha' nu nchcui' ya lo'o ma. Li' ntejeya' ngu' ji'i
Jesus, ngujui'i ca'angu'ji'iyulo crusi; jua'a ngujuii
yu li'. 40 Pana nu lo'o ndya'a sna tsa, li' ngua'ni
ycui' Ndyosi cha' ndyu'a Jesus chaca quiya'. 41 Li'
ndu'u tucua yu nde su ndi'i ya; nd na'a Ilcaa ngu'
quichi bi'ji'i yu, cua laca ti fiati tya'a yana'a ya ji'i
yu. Cua ngusubi ycui' Ndyosi ji'i ya cha' culu'u ya
cha'ji'i ycui' Ni ji'i xa' fiati, bi' cha' cua na'a ya ji'i
Jesuslo'o ndyu'u yu chaca quiya'. Stu'ba ti ndyacu
yalo'o ycui' yuli'. 42Tya li' cua ngulo Jesus cfia ji'i
yacha'taya cha'lifiiji'i ycui'lo'o fiatj, cha' cuanda
ycui' Ndyosi cfia ji'i nu Jesus bi', cha' cua'ni cuaya'
yu ji'i Icaa fiati chalyuu, masi nu cua ngujuii, masi
nu tya lud. 43 Na cua nguscua jyo'o cusu' xi cha'
lo quityi ji'i ycui' Ndyosi nu ngua sa'ni; lcaa quityi
bi' nchcui' cha' ntsu'u cha' caa sca fiati tlyu lo yuu
chalyuu tyempo nde loo la; bi'laca nu cuityi yabe'
nu ntsu'u ji'i lcaa fiati, si xfii ngu' cha'ji'i yu, nacui
cha' nu nscua lo quityi bi'. Na cua ndyalaa yu bi'
lo yuu re juani, Jesus naa yu.

Ndyanu Xtyi'i ycui' Ndyosine' cresiyaji'ingu' xa'
tsu'

44 Tya ndu Pedro nchcui' lo'o ngu' bi', 1lo'o 1i'
ndyalaa Xtyi'i ycui' Ndyosi ne' cresiya ji'i lcaa
Nati nu ndyuna cha' nu nclyu'u Pedro ji'i ngu'.
45 Ndube tsa ti' fati ji'i Jesucristo tya'a ndya'a
Pedro. Ngu' judio laca ngu' bi', bi' cha' ndube tsa
ti' ngu' cha'lo'o ngu' xa' tsu', cua nda ycui' Ndyosi
Xtyi'i ycui' Ni cha' tyanu ne' cresiya ji'i ngu'. 46 Li'
jloti'nungu'judiobi', cha' chaiiicha' cuanda ycui'
Ndyosi Xtyi'i ycui' Ni ji'i Cornelio lo'o ji'i tya'a yu,
nu lo'o ndyuna ngu' cha' nchcui' ngu' bi' cha'cfia
ji'i ngu' xa' quichi, masi bilya chcui' ngu' jua'a
nquicha'. Lo'ojua'alye tsa ngua'ni tlyu ngu' bi'ji'i
ycui' Ndyosi. Li'nchcui' Pedrolo'otya'andya'ayu:

47 —Ni'ya nu lo'o ndyanu Xtyi'i ycui' Ndyosi ne'
cresiya ji'na, la cui' jua'a cua ndyanu Xtyi'i ycui'
Ndyosi ne' cresiya ji'i ngu' re juani —nacui Pedro
ji'i tya'a ndya'a yu—, bi' cha' tso'o la si tyucuatya
naji'ingu're.

48 Li' nchcui' ngu' bi'lo'o fiati tya'a Cornelio bi'":

—Tso'o la si tyucuatya ya ji'i ma juani, cha' ca
cuayad' ti' ngu' quichi re cha' fiatj ji'i Jesucristo laca
ma

Lo'o li' xa' ncheui' nu ngu' ca tyilo'o Pedro cha'
tyanu yu la xilo'o ngu' bi'.

11

Nchcui' Pedro lo'o fiati ji'i Jesucristo ca Jerusalén

1 Cua ngujui cha'ji'i quifia'a fiati nu ndi'i loyuu
su cuentya Judea, cha'lo'o ngu' xa' tsu' cua ngusfii
ngu'cha'ji'i Jesus; cua ngujui cha'ji'i ngu' nungua
tsa'a ji'i Jesucristo tya clyo, lo'o jua'a cua ngujui
cha' bi' ji'i lcaa fati ji'l Jesucristo nu ndi'i ca bi'.
2 Bi' cha' lo'o nguxtyuu Pedro fiaa yu nde quichi



LOS HECHOS 11:3 Ix LOS HECHOS 11:11

Jerusalén, ndyacua tya'a yu lo'o xi ngu' judio nu
ngushii cha'ji'i Jesus, pana fa'a ti tya tiji' ti' ngu' ji'i
cha' cusu'. 3Li' nchcuane ngu'ji'i Pedro:

—¢Ni cha' laca ndyaa nu'u slo ngu' xa' tsu'?
—nacuingu'ji'i Pedro—. ¢Nicha'lacandyacunu'u
stu'ba tilo'o ngu' bi'?

4 Li' nchcui' Pedro lo'o ngu' fii'ya nu ngua lo'o
ndyaa yu slo ngu'bi':

5—Ngua sca tsanga'a na' ca quichi Jope —nacui
Pedro—. Laja lo'o nchcui' na' lo'o ycui' Ndyosi,
li' flaa sca xcald na'. Laja lo'o nchcui' xcalg, i
nguxfa'a na'nde cua; fii'ya sca tasa tlyu, jua'a fia'a
na nu lijya ndati'i nde cua cha' ca'ya nde lo yuu.
Ca ta'a jacua jyaca tasa bi' ntucua juuy, jua'a tso'o
ti lijya tasd bi' ndati'i lo yuu ca su nga'a na'. 6 Li'
na'a tsa na' ji'i na nu ntsu'u ne' tasa bi', cha' na'a
na' cha' ntsu'u tyuu tsa lo na'ni: ntsu'u na'ni nu
ntucua quiya',ntsu'una'ni tyaala,lo'ojua'antsu'u
cuafia, ntsu'u nanilu'be. 7Li' nchcui' ycui' Ndyosi
lo'o na': “Pedro”, nacui Ni, “cujuii clya nu'u ji'i
na'nicuacha' cacunu'uji'i”. 8Lo'oli' nguxacuina'
cha'ji'i Ni: “Na nchca 'na cacu na'ni nu fia'a jua'a,
Xu'na”, nacui na'ji'i Ni. “Ni sca quiya' bilya cacu
na' ji'i na'ni cuxi jua, cha' nchcui' cuare cha' na
tso'o cacu ya na'ni nu fia'a jua'a.” 9 Li' xa' nguaiii
nchcui' ycui' Ni nde cua: “Na tso'o fiacui nu'u cha'
laca bi' na'ni cuxi, cha' na cua nacui ycui' Ndyosi
cha'laca bi' na'ni lubii”. 10 Sna quiya' nteje tacui
cha' bi' su nga'a na', li' nguxtyacui tasa bi' ndyaa
nde cua chaca quiya'. 11 Hora ti ndyalaa sna tya'a
fati ca ni'i su nga'a na' li'. Cua ngulo sca ngu'
quichi Cesarea cfia ji'i ngu' bi', cha' caa ngu' su

ndi'i na'. 12 Nchcui' Xtyi'i ycui' Ndyosi lo'o na' li',
cha'ndculacuatsati'na',cha'tsa'ana'lo'ongu'bi'.
Cata'ascuafatirendyaangu'lo'ona'slofiatibi' ca
quichi Cesarea. 13 Li' nda nu cusu' bi' cha'lo'o ya
ni'ya ngua cha' bi'. Cua na'a yu sca xca ji'i ycui'
Ndyosi nu ndyat1 lijya ni'i ji'i yu cha' ta sca cha'
lo'o yu “Culo nu'u ciia ji'i msu jinu'u”, nacui xca
bi' ji'i nu cusu' bi', “cha' tsaa msu ca quichi Jope,
cha'tsaa cacha'ji'i Simon Pedro cha' caa yu cande.
14La cui' Sim6n bi' ta cha'lo'o nu'y, lo'o lcaa tya'a
nu'uy, cha' caja fii'ya nu cua'ni lyaa ycui' Ndyosi
ji'i ma.” Jua'a nacui xca bi' ji'i nu cusu' bi'. 15Li!
ndyalaa ya ca to' tyi ngu' bi'. Nguxana na' ngulu'u
na' cha'ji'i ngu',lo'o li' hora ti ngua'ya Xtyi'i ycui'
Ndyosi lo ngu'. La cui' fii'ya ndyanu Xtyi'i ycui'
Ni ne' cresiya ji'na nu ngua tya clyo, la cui' jua'a
ndyanu Xtyi'i Nine' cresiyaji'ingu'bi'li'. 16 Ntsu'u
ti' na' li', cha' tya tsubi' la nchcui' ycui' nu Xu'na
na lo'o na ndi'ya: “Tsubi' cua ntyucuatya Juan ji'i
fatilo'o hitya ti”, nacui, “pana xa' fia'a cua'ni ycui'
Ndyosi cha' caca lubii cresiya ji'i ma nu lo'o tyanu
Xtyi'i ycui' Ndyosi ne' cresiya ji'i ma”. 17 Na cua
nda ycui' Ndyosi Xtyi'l ycui' Ni ji'i ngu' xa' tsu' la
cui' fii'va nu nda Ni Xtyi'i ycui' Ni ji'na, nu lo'o
ngusiii na cha'ji'i Jesucristo nu Xu'na na; bi' cha'
nda tso'o si cua'a na cfia nu ndu'ni ycui' Ndyosi
lacua.

18Nulo'ondyunangu'cha' nunchcui'Pedrolo'o
ngu', nga'aa ngua chcui' tyaala ngu' bi'lo'o Pedro.
Li' ngua'ni tlyu ngu' bi' ji'i ycui' Ndyosi. Ndi'ya
nchcui' ngu'lo'o Nili":

—NdyosiStiya, tso'otsandu'ninu'ulo'ongu'xa'
tsu', masi si'i ngu' judio laca ngu' bi' —nacui ngu'

ji'i ycui' Ndyosi—. Ndu'ni nu'u cha' ca tyuju'u ti'
ngu'ji'i lcaa cha' cuxi nu ntsu'u ji'i ngu', cha' caja
chalyuu nu nd nga'a cha' tye ji'i ngu' bi'.

Nati ji'i Jesucristo nde quichi Antioquia

19 Cua sa'ni xi ngua lo'o ndyujuii ngu' ji'i Este-
ban, lo'o la cui' tyempo bi' ngua ti' ngu' xcube'
ngu' ji'i lcaa ngu' nu ntsu'u cha' ji'i 1o'o Jesus; bi'
cha' tyuu tsa tya'a ngu' bi' ndatsu' ngu' ndyaa
ngu' tyijjyu'. Ntsu'u ngu' nu ndyaa ca loyuu su
cuentya Fenicia, ntsu'u tya'a ngu' nu ndyaa ca
loyuu su cuentya Chipre, lo'o jua'a ntsu'u tya'a
ngu' nundyaa ca quichi Antioquia. Lcaa sundyaa
ngu' ngulu'u ngu' cha' tso'o ji'i Jesucristo ji'i tya'a
ngu' judio ti, nd ngulu'u ngu' cha' bi' ji'i xa' fiati.
20 Tiya'la li', ndyaa xi xa'la fiati ji'i Jesus ca quichi
Antioquia; ngu' ca tyi loyuu su cuentya Chipre
lo'o jua'a loyuu su cuentya Cirene laca ngu' bi'.
Nchcui'ngu'bi'lo'olcaangu' quichi, masilo'o ngu'
judio, masi lo'o xa' fiati; ngulu'u ngu' cha' tso'o
ji'i Jesucristo ji'i lcaa ngu' quichi bi'. 21 Tlyu tsa
chacuaya' ntsu'u ji'i ngu' xqui'ya Jesus nu Xu'na
na, bi' cha' ngusii quifia'a fati cha' ji'i ycui' Ni,
bi' cha' nguxtyanu ngu' cha' cuxi nu ntsu'u tsa
tyiquee ngu' ji'i clyo.

221i' ngujui cha'bi' ji'i taju fiati ji'i Jesucristo nu
ndi'i nde Jerusalén, bi' cha' nchcui' ngu'lo'o Bern-
abé cha' tsaa yu ca quichi Antioquia. 23 Li' ndu'u
Bernabé ndyaa yu, ndyalaa yu ca quichi bi', na'a
yu fii'ya laca cha' tso'o nu ngua'ni ycui' Ndyosi
lo'o ngu' bi'. Tso'o tsa ntsu'u tyiquee Bernabé 1i'.
Nda yu sca cuii lo'o taju fiatj ji'l Jesucristo ca bi',
cha' tyucui tyiquee ngu' cua'ni ngu' cfia Icaa tsa,

lcaa fia'a cfia nu nti' ycui' nu Xu'na na cha' cua'ni
na. 24Tso'o tsa tyiquee Bernabé; cua ndyanu Xtyi'i
ycui' Ndyosi ne' cresiya ji'i yu, lo'o jua'a tso'o tsa
jlya ti' yu ji'i Jesucristo. Bi' cha' quifia'a la fati
cua ngusiii ngu' cha' ji'i nu Xu'na na xqui'ya nu
Bernabé bi'li'.

25Lo'oli'ndu'uyubi' ndyaa yunde quichi Tarso,
ndyaanayuji'i Saulo. Lo'o nquije yuji'i, li' ngutu'u
yu fiaa lo'o yu ji'i Saulo ca quichi Antioquia chaca
quiya'. 26 Li' nguti'i ngu' sca yija lo'o taju fiati
ji'i Jesucristo ca bi', nclu'u ngu' ji'i quifia'a fiati.
Quichi Antioquia bi' ngua su ngutu'u suu cha' nu
nchcui' ngu' cha' ngu' cristiano laca fiati nu ngushi
cha'ji'i Jesucristo.

27 Tyempo bi' ndyalaa tucua sna la tya'a fiati
nu ngua tu'ba ji'i ycui' Ndyosi. Ndu'u ngu'
quichi Jerusalén ndyalaa ngu' quichi Antioquiali'.
28 Agabo naa tsaca ngu' bi'. Cua nda Xtyi'i ycui'
Ndyosi sca cuiilo'onu Agabo bi' cha' chcui'yulo'o
ngu'. Li'nchcui' Agabo lo'o ngu' cha' cua caatisca
jbi'fia tlyu tsa tyucuifia'a chalyuu. Chafii cha'jua'a
ngua cha' nu nda Agabo bi', pana nde loo la ngua
cha' bi', nulo'o ngua Claudio rey nulaca loo. 29 Li'
nguifii cha'ji'i fiati ji'i Jesus lo'o tya'a ngu' cha' ta
ngu' msta ji'i tya'a ti'i ti ngu', ngu' nu ndi'i quichi
su cuentya Judea. 30]Jua'a ngua'ni ngu' li'. Nda
ngu' msta bi' ji'i Bernabé lo'o ji'i Saulo cha' tsaa
lo'o ngu'ji'i, cha' ta ngu' ciii bi'ji'i ngu' cusu' ca bi'.
Li' tacha ngu' cfii bi', caja xi ndaca tiji'i tya'a ti'i ti
ngu'.

12

Ndyujuii ngu' ji'i Jacobo lo'o ngusu'ba ngu' ji'i

Pedro ne' chcua

INu ngua tyempo bi', rey nu ngua naa Herodes
ni, nchcube' tsa ji'i fiati ji'i Jesucristo. 2 Ngulo rey
bi' cfia ji'i msu ji'i cha' cujuii ngu' ji'i Jacobo lo'o
maxtyi. (Jacobo bi' ngua tya'a ngula Juan.) 3 Chaa
tsa ti' ngu' judio cha' ndyujuii rey ji'i Jacobo, bi'
cha'lo'oji'i Pedro ntejeya' nurey bi'li'. La cui' tsa
nu ngushirey ji'i yu, li' ngua sca ta'a ji'i ngu' judio,
ta'anulo'ondacungu'xlyatijinunalo'o scua tiye'
ndya'. 4 Ntejeya' ngu'ji'i Pedro, li' ndyaa lo'o ngu'
ji'i, ngusu'ba ngu' ji'i ne' chcua. Li' ndyatu jacua
latya sendaru cua ji'i, jacua tya'a sendaru ntsu'u
ji'iscalatya ngu'; ndi'i ngu'bi' cua to' ni'i chcua su
ntsu'u Pedro. Nu lo'o tye tsa ta'a pascua, li' tyu'u
ti'i lcaa ngu' quichi cha' cua'ni cuaya' nu Herodes
bi'ji'i Pedro, nti' ycui' rey bi'; 5bi' cha' ntsu'u cha'
Na'asiitso'osendaruji'iyulo'ontsu'uyune'chcua.
Pana laja li' lye tsa nchcui' tya'a fati ji'i Jesucristo
lo'o ycui' Ndyosi cha' cua'nilyad Ni ji'i Pedro.

Nclyo ycui' Ndyosi ji'i Pedro ne' chcua

6Cuanguatalyali'. Chacatsacua culoti Herodes
ji'i Pedro cha' ca cuayd'ji'i yu slo ngu' quichi bi'.
Cua ngusca' ngu'ji'i Pedrolo'o tucua tya'a carena,
sca carena ntsu'u ya' sca sendaru. Lo'o jua'a
ndu xa' la sendaru cua toni'i chcua nde liya'. Li'
ngua'ya xcald ti Pedro. 7 Laja lo'o laja' ti yu, hora
ti ndu'u tucua sca xca ji'i ycui' Ndyosi sunga'a yu.
Tso'o tsa xee ngulane ne' ni'i chcua li'. Nguxtyu'u
xca bi'ji'i Pedro, nchcui' xca lo'o yu li":

—Tyatu clya nu'u —nacui xca bi' ji'i yu.

Hora tindyati' carena chcua nundyaaca'ya'yu.
8Xa'nchcui'xcalo'o yuli":

—Xca' nu'u sii' —nacui—. Xu'ba nu'u cafia
quiya'.

Ngua'ni Pedro jua'a, lo'o li' nchcui' xca lo'o yu
chaca quiya':

—Quixii nu'u te' quicha' hichuy'. Ya'a clya tyu'u
lca'a nu'u jna' —nacui xca bi' ji'i.

9Li'ndu'u lca'a Pedro ji'i xca bi', pana nd ngua
tii yu cha' chaiii cha' ndyalaa xca ji'i ycui' Ndyosi
slo yu; ngua ti' yu cha' laja xcald ti yu ngua cha'
bi'. 10 Nteje tacui ngu' slo sendaru nu nga'a cua
ne' ni'i chcua, lo'o jua'a nteje tacui ngu' slo xi
xa' la sendaru nu nga'a cua. Li' ndyalaa ngu' ca
toni'i chcua tlyu, xcui' chcua laca toni'i bi'. Lo'o 11
ndyaala toni'i bi' ycui' ti; jua'a ngua ngutu'u ngu'
to' calle, ndyaa ngu' ndyalaa ngu' nde sca jyaca
calle bi'. Lo'o li' ndu'u nu xca bi' ndyaa, chaca tya
Pedro ndyanu calle bi'. 11 Li' nda Pedro cuentya:

—Juani nchca cuayd' ti' na' cha' cua ngulo ycui'
nu Xu'nana'cfaji'i xca bi'ji'i Ni, cha' nu fiaa ngulo
jna' ni'i chcua jua —nacui yu—. Ngua ti' Herodes
xcube'jna', cha'xfia'a tsa ntsu'u tyiquee ngu' judio
tya'ana'fia'angu'jna'; pana na nguaji'i cua'nicfia
cuxi bi'".

12 Ngulacua tsa ti' Pedro su ndu ycui' ti yu. Nu
lo'o ngua cuayd' ti' yu, li' ndyaa yu ca slo Maria
xtya'a Juan Marcos. Ca ni'i bi' ndyu'u ti'i tyuu
tya'a fiatj ji'i Jesus, nchcui' ngu' lo'o ycui' Ndyosi.
13Ngujui'i ya' yu toni'i, lo'o li' sca nu cuna'a cuaiii'
nu naa Rode, bi' nu ndyaa na'a toni'i. Na'a ndu ti
nu cuna'a bi' toni'i nde ni'i ti. 14 Hora ti ndyuloo
nu cuna'a bi' xtyi'i Pedro lo'o nchcui' yu. Chaa tsa
ti' cho'li'. Ngusna cho'ndyaa chcui'lo'o tya'a ndi'i

cho' ni'i bi', pana fia'a ti tya ndu ycui' Pedro nde
liya' cha' bilya saala ngu' toni'i.

15 —Cua ngua tonto hique nu'u —nacui ngu'ji'i
Rode 1i".

Panalyelanchcui' nu cuna'abi'lo'ongu'li', cha'
chafii cha' Pedro laca nu ndu toni'i bi' nde liya'.

—Si'i —nacui ngu' li'—. ¢Ha si'i nu xca ji'i ycui'
Ndyosi nu fia'asii ji'i Pedro laca bi'? —nacui ngu'
ji'i.

16 Na'a ti tya ndu Pedro nde liya' ntyiji'i ya' yu
toni'i. Li' ndyaa ngu' cha' saala ngu' toni'i. Lo'o
na'a ngu' ji'i Pedro nduy, li' ndube tsa ti' ngu' cha'
cua ndyalaa ycui' yu. 17 Ngua'ni ya' yu ji'i ngu' 1i',
cha'catitingu'. Ndacha'yuji'ingu'fii'yangualo'o
ngua'ni ycui' Ndyosi nu Xu'na na cha' tso'o cha'
ngulo Ni ji'i yu ne' chcua.

—~Chcui' ma lo'o Jacobo lo'o lcaa ngu' tya'a
ndya'ana—nacui Pedro ji'i ngu'—, ta ma cha'lo'o
ngu' fii'va nungua'ni ycui' Nilo'ona'lo'o ngulo Ni
'na ne' chcua.

Ndu'u yu ni'i ndyaa yu xa'se'ili'.

18Nulo'o nguxee chaca tsa quifia'a tsa ngulacua
ti' sendaru bi', cha' nga'aa ngua cuaya' ti' ngu'
macala ndyaa Pedro. 19 Li' ngulo rey Herodes
chia ji'i sendaru cha' tsaa ngu' tsaana ngu' ji'l yu.
Ndyaa ngu' li', pana nga'aa nqu1]e yu ji'i sendaru
bi'. L1' nchcuane Herodes ji'i sendaru nu nga a
nu xacui sendaru cha' ]1 ' rey, cha' nd jlo ti' ngu'
fi'yva ngua ji'i Pedro; bi' cha' ngulo Herodes cfia
ji'ixa'sendaru cha' cujuii ngu'ji'ilcaa sendaru nu
ngua'a cua ji'i nu Pedro bi'. Li' ndu'u rey bi' loyuu

su cuentya Judea, ndyaa ca quichi Cesarea, cha'ca
bi' tyi'i Xi ngua ti'".

Ngujuii Herodes

20 L,o'0 1i' ngua fiasi' tsa nu Herodes bi' ji'i ngu'
quichi Tiro, lo'o jua'a ji'i ngu' quichi Sidon. Nu
ngua tya clyo la cua nda rey Herodes na cacu ngu'
quichi bi',1o'oli' nga'aa nda rey na cacu ngu', cha'
Nasi'tsa ti' rey fla'aji'ingu'. Stu'ba ti ntsu'u tyiquee
lcaa ngu' quichi bi' lo'o tya'a ngu', cha' tsaa ngu'
slo rey cha' chcui' ngu' lo'o. Li' tso'o tsa nchcul
ngu' quichi lo'o nu cusu' Blasto nu laca ciia ji'i
rey bi'; bi' cha' tso'o nchcui' nu Blasto bi' lo'o rey
cuentya ji'i ngu' quichi bi', cha' tyaala' cha'ji'i rey
lo'ongu'bi'. 21Li'ngusta Herodes sca tsa cha' tyu'u
ti'ingu'sca se'i ti. Ndyacu' Herodes lcaa late' tso'o
nu ntsu'u ji'i cha' laca rey, ndyaa ntucua lo yaca
xlya tso'o su ntyucua ycui' rey, cha' ta sca cuii lo'o
ngu' nu lo'o ndyu'u ti'i ngu' slo. Li' nguxana rey
nda cuii lo'o ngu' bi'. 22 Cuii tsaa ngusi'yalo'o ngu'
jilireyli":

—Ndyosi laca nu'u —nacui ngu' ji'i rey—. Si'i
sca fati chalyuu ti laca nu'u nu nchcui' lo'o cuare
juani.

23 Hora ti ndyalaa sca xca ji'i ycui' Ndyosi slo
rey cha' ta sca quicha tlyu ji'i nu Herodes bi',
ndyati conu' ne' rey bi'li'. Ti'i tsa ne' rey li', cha'
ndyacu conu' bi' ne'. Ngujuii rey li', cha' cua nda
chacuaya' ji'i ngu' cha' ngua'ni tlyu ngu' ji'i rey
fi'ya nu ndu'ni tlyu na ji'i ycui' Ndyosi; masi sca
fati chalyuu ti ngua rey bi', pana nda chacuaya'
cha' cua'ni tlyu ngu' ji'i.

24 Li' quifia'a tsa fiati ndyuna cha' ji'i ycui' nu
Xu'na na, ndyatu la ngu' nu ngusii cha' ji'i Jesu-
cristo li'.

25 Nu lo'o cua ndye ciia ji'i Bernabé lo'o Saulo
ca quichi Jerusalén, li' nguxtyuu ngu' fiaa ngu' nde
quichi Antioquia chaca quiya'. Naa lo'o ngu' ji'i
Juan, la cui' nu naa Juan Marcos.

13

Nguxana Bernabé lo'o Saulo ngua'ni ngu' cfia ji'i
ycui' Ndyosi

1 Nu taju fiatj ji'i Jesucristo ca quichi Antioquia
bi' ni, laja ngu' bi' ntsu'u xi ngu' nu laca tu'ba ji'i
ycui' Ndyosi. La cui'jua'a laja ngu' bi' tya ntsu'u
la xa' tya'a ngu' nu tso'o tsa nclyu'u cha' ji'i ycui'
Ndyosi ji'i tya'a ngu'; ngu' nu nclyu'u ji'i tya'a
ngu'ngua Bernabé, lo'o Simdén nu ngata, lo'o Lucio
Cirene, lo'o Saulo, lo'o Manaén. (Nu Manaén bi'
ngua tya'a mifia'a Herodes nu laca gobernador ji'i
loyuu su cuentya Galilea.) 2 Ngua sca tsa nu lo'o
tyucul tsa na ndyacu ngu' taju bi', xqui'ya cha'
ngua'ni tlyu ngu' ji'i ycui' Ndyosi nu Xu'na na. Li'
nchcui' Xtyi'i ycui' Ndyosilo'o ngu' bi'":

—Ta ma chacuayd' ji'i Bernabé lo'o jua'a ji'i
Saulo, cha' tsaa ngu' xa' quichi cha' cua'ni ngu'
chanutana'ji'ingu'cha'cua'ni ngu'—nacui ycui'
Ndyosiji'i ngu'.

3 Tyuu hora na ndyacu ngu' li', cha' tsa cu' ti
nchcui' ngu'lo'o ycui' Ndyosi. Li' ngusta ya' lcaa
tya'afatiji'i Jesucristo bi' hique Bernabé,lo'ojua'a
hique Saulo, cha'tso'o ti tsaa ngu' ca su cua'ni ngu'
chia cuentya ji'i ycui' Ndyosi.

Nda ngu' cha' ji'i ycui' Ndyosi ca loyuu su
cuentya Chipre
4Li'ndyaa Bernabé lo'o Saulo ca quichi Seleucia
cha' tyati ngu' ne' yaca ni'i, cha' tsaa ngu' chaca
tsu' tyujo'o ca loyuu su naa Chipre. Ca bi' cua'ni
ngu' ciia nu ngulo Xtyi'i ycui' Ndyosi ji'i ngu'. 5 Li'
ndyaa ngu' ne' yaca ni'i ca quichi Salamina. Lo'o
ndyalaa ngu' chaca tsu' bi', li' ndyati ngu' ndyaa
ngu' ne' laa ji'i ngu' judio quichi bi', cha' culu'u
ngu'cha'ji'iycui' Ndyosiji'i fiati nundi'i ne'laa bi'.
Tyempo bi' tya ndya'a Juan lo'o ngu' cha' xtyucua
ji'i ngu'. 6 Li' ndu'u ngu' ndyaa ngu' tyuu tya'a
quichi nde Chipre bi', ndyaa ngu' ndyalaa ngu'
ca quichi Pafos li'. Quichi bi' ndyacua tya'a ngu'
lo'o sca nu qui'yu nu cucha'a tsa nu naa Barjesus.
Ngu' judio laca nu qui'yu bi', 1o'o jua'a nacui yu
cha' laca yu tu'ba ji'i ycui' Ndyosi; pana si'i cha'
lifii nda yu. 7 Ndi'i nu cucha'a bi' slo gobernador
nu naa Sergio Paulo. Ngua tsa nu gobernador bi',
lo'o jua'a nti' tsa cuna cha' ji'i ycui' Ndyosi; bi'
cha' nguane gobernador ji'i Bernabé lo'o ji'i Saulo
cha' caa ngu' ca slo, cha' culu'u ngu' cha' bi' ji'i.
8 Pana na ndiya ti' nu cucha'a bi' nu lo'o ndyuna
gobernador cha' ji'i ycui' Ndyosi. (Elimas naa nu
cucha'a bi' cha'cfia ji'i ngu' quichi Pafos bi'.) Lye
tsa nxuu tya'a yulo'o Saulo lo'o Bernabé, cha' cua
nti' yu cua'a yu ji'i gobernador cha' nga'aa xfii nu
cusu' bi' cha'ji'i ycui' Ndyosi nu nchcui' ngu'lo'o.
9Li' na'a tsa Pablo ji'i nu cucha'a bi'. (Nu juani
naa Pablo nu ngua naa Saulo clyo.) Xtyi'i ycui
Ndyosi laca nu nda juersa ji'i nu Pablo bi', 10 bi'
cha' nchcui'lo'o nu cucha'a bi'":
—Lyetsaiilo'onu'uji'ingu'—nacui Pabloji'inu

cucha'abi'—. Liye'tsa ti' nu'u fia'anu'uji'iya, cha'
msu ji'i nu xfia'a laca nu'u —nacui—. Ndaca'a tsa
nu'u ji'i ngu' cha' na cua'ni ngu' sca cha' tso'o ti;
bi' cha' juani culo na' ciia jinu'u cha' nga'aa cua'a
nu'u ji'l ngu' nu nti' xiii cha' ji'i ycui' Ndyosi nu
Xu'na ya. 11 Xcube' nu Xu'na ya jinu'u juani, cha'
nga'aa caja fii'ya fia'a nu'u xee cua; tyuu tsa tyanu
cuityi' ti nu'u li".

Hora ti ngua cuityi' yu cucha'a bi' li', nga'aa
ngua fa'a yu tsiya' ti. Li' nclyana yu ji'l sca fati
nu xfii ya' yu cha' tsaa lo'o ji'i yu nde liya'. 12Lo'o
na'a gobernador cha' ngua cuityi' nu cucha'a bi',
li" hora ti ngusiii nu cusu' bi' cha' ji'i Jesucristo.
Jua'a ndube tsa ti' nu cusu' bi' ji'i cha' nu ngulu'u
ngu'ji'i cuentya ji'i ycui' nu Xu'na na.

Ndyaa Pablo lo'o Bernabé ca quichi Antioquia
Pisidia
13Lo'oli'ndu'u Pablolo'o tya'a ndya'a yu, ndu'u
ngu' quichi Pafos ndyaa ngu'. Ndyati ngu' ne'yaca
ni'i ndyaa ngu' chaca tsu' tyujo'o, ndyalaa ngu'
ca quichi Perge ca loyuu su cuentya Panfilia li'.
Nga'aa ndya'a Juan lo'o ngu' li', na cua ndyaa yu
quichi tyi yu. 14 Ndu'u ngu' quichi Perge ndyaa
ngu' chaca quichi Antioquia ca loyuu su cuentya
Pisidia. Nu ngua tsa ta'a nu ndi'i cfia' ngu', i’
ndyati Pablo lo'o Bernabé ndyaa ngu' ne' laa ji'i
ngu'judio. Ca bi' ndyaa tucua ngu' xi. 15Li' nchcui'
sca nu cusu' lo quityi ji'i ycui' Ndyosi cha' cuna
lcaa fati nu ndi'i ne' laa bi'; nchcui' lo quityi nu
nscua cfia nu ngulo Ni ji'i ngu', li' nchcui' nu cusu'
bi' sca cha' nu nguscua jyo'o cusu' nu ngua tu'ba

ji'iycui' Ndyosinunguasa'mi. Lo'oli'nchcuane nu
cusu' nu lacaloo ne'laa bi'ji'i Pablo lo'o Bernabé:

—¢Ha ntsu'u sca cuii ji'i ma cha' ta ma lo'o ya
juani? —nacui ji'i ngu'.

16 Li' ndyatu Pablo ngua'ni ya' yu ji'i ngu' cha'
cua'ajyaca ngu'ji'i yu. Nchcui' Pablo lo'o ngu' 1i":

—Tyu'u cha' clyu ti' ji'i ma cua'a jyaca ma ji'i
cha' nu chcui' na' lo'o ma juani —nacui Pablo ji'i
ngu'—. Ngu'lIsraellacana,lo'ojua'andunitlyuna
ji'i ycui' Ndyosi. 17 La cui' ycui' Ndyosi nu ndu'ni
tlyu na ji'i, la cui' Ni laca nu ngusubi ji'i jyo'o
cusu'ji'na cha'tyu'utucua quifia'a fiatiji'ingu'nde
loo la. Tya ndi'i jyo'o cusu' ji'na ca loyuu Egipto
lo'o ndyatu quifia'a tsa tya'a ngu', masi si'i quichi
tyl ngu' ngua quichi bi'. Li' tlyu tsa cfia ngua'ni
ycul' Ndyosi, cha' ngulo Ni ji'i jyo'o cusu' ji'na
ca loyuu Egipto bi'. Jua'a ngua cuaya' ti' xa' fati
chalyuu cha' tonu tsa cfia nu ndu'ni ycui' Ndyosi
nde chalyuu. 18 Nulo'o nguta'a ngu' loyuu btyi bi'
tya tu'ba yija, ndalo tsa tyiquee ycui' Ni ji'i jyo'o
cusu' ji'ma li', masi quifia'a tsa cha' cuxi ngua'ni
ngu' bi'. 19 Li' nguami tye Ni cha' ji'i cati tya'a
nacion fati nu nguti'i loyuu su cuentya Canaan, la
cui' fiati nu nguti'i loyuu bi' tya clyo la; nda Ni yuu
bi' cha'caja sutyi'ijyo'ocusu'ji'nali'. 20Lo'ojua'a
nda Nifatinungualooji'ijyo'o cusu'ji'na cuentya
ji'iycui' Ndyosi. Li' cuandya'ajacua siyento cla'be
yija, tya lo'o ndyalaa ngu' loyuu Canadn bi', fia'a
cuayd' nu ngula jyo'o Samuel nu ngua tu'ba ji'i
ycui' Ndyosi. 21 Li' ngiijfia ngu' ]1 i ycui' Ndyosi
cha' ta Ni sca rey cha' caca loo ji'i ngu', bi' cha'
nda Ni ji'i jyo'o Saul siii' Cis ji'i ngu'; ngua yu bi'
loo ji'i ngu' tu'ba yija li'. Jyo'o Saul bi' ngua tya'a

fatiji'i ngu' Benjamin. 22Nulo'o ndye tu'ba yija, 1i'
nga'aa nda Ni ciia bi' ji'i yu bi', nda Ni jyo'o David
cha' caca loo ji'i ngu' cfia su ndu Saul nquicha'.
Cuanchcui'ycui' Ndyosicha'ji'inujyo'o David bi'":
“Ntsu'u tsa tyiquee na' fia'a na'ji'i David siii' Isai”,
nacui ycui' Ndyosi. “Cua ndana' cuentya cha'laca
yu bi' sca fiati nu tyaja'a cua'ni lcaa cfia nu nti'
na' cha' cua'mi yu.” 23 Cua sa'ni nda ycui' Ndyosi
cha' lo'o na cha' nde loo la cala sca fati tya'a ji'i
jyo'o David bi', nu cua'nilyadji'ilcaananulacana
ngu' Israel; yu bi' laca Jesus. 24 Nu lo'o bilya xana
Jesus culu'u cha' ji'i ngu' tya'a quichi tyi na, nda
jyo'o Juan cha' lo'o ngu' tya'a na, cha' ca tyuju'u
ti' ngu' tya'a na ji'i qui'ya nu ntsu'u ji'i ngu' lo'o
ycui' Ndyosi. Lo'o li' ntyucuatya jyo'o Juan bi' ji'i
ngu' nu ngusiii cha' bi'. 25Nu lo'o cua tye ti cfiaji'i
jyo'o Juan bi', 1i' nchcui' yu lo'o ngu' tya'a quichi
tyina ndi'ya: “Xa' fiati ntajatya ma ji'i”, nacui Juan
ji'ingu'; “si'ina'laca”, nacui yu. “Ca nde loo la caa
sca fati nu tlyu la chacuaya' ntsu'u ji'i. Lo'o na',
cua'ni tlyu na'ji'i fiati bi'; tso'o tsa caca tyiquee na'
masi cafianuntsu'u quiya' fiatj bi' sati' na'juata ti.”
Jua'a nchcui' jyo'o Juan cuentya ji'i Jesus.

26°’Lcaa na nu laca na la cui' tya'a fiati ji'i jyo'o
Abraham, lo'o jua'a lcaa ma nu ndaquiya' ma ji'i
ycul' Ndyosi, cuentya ji'i lcaa na laca cha' tso'o nu
nda Ni lo'o na, cha' tso'o nu nchcui' fii'ya ndu'ni
lyad Ni ji'i fati chalyuu. 27 N4 ngua cuaya' ti'
ngu' quichi Jerusalén tilacalacaJesus,lo'ojua'a na
ngua cuaya'ti' ngu' nulacalooji'i quichi bi' tilaca
laca yu. Na nda ngu' cuentya fii'ya ndyu'u cha' nu
nguscua jyo'o cusu' nu ngua tu'ba ji'i ycui' Ndyosi
sa'ni; masindyunangu'lo'o ndya'a nchcui'ngu'lo

quityi bi' ne'laa lcaa tsa nu ndi'i cfia' ngu', nd nda
ngu' cuentya si cha'ji'i ycui' Jesus nchcui' quityi
bi'. Bi' cha' cuxi tsa cfia ngua'ni ngu' lo'o Jesus nu
lo'o ngusta ngu' qui'ya ji'i yu. La cui' tya'a cfia nu
nguscua jyo'o cusu' lo quityi cha' cua'ni ngu'lo'o
yu, cua ngua'ni ngu' li'. 28 Masi na ntsu'u qui'ya
ji'i Jesus tsiya' ti, nglijiia ngu' ji'i gobernador, la
cui' nu Pilato bi', cha' culo cfia ji'i ngu' cha' cujuii
ngu'ji'iJesus. 22Nulo'o cua ndye nguamingu'lcaa
cha'fii'ya nchcui'lo quityi bi' cha' caca ji'i Jesus, 1i'
nda'yangu'ji'ijyo'o bi' sunga'a lo crusi, nguxatsi'
ngu' ji'i jyo'o bi' li'. 30 Pana ngua'ni ycui' Ndyosi
cha' ndyu'ta yu chaca quiya'li'. 31 Tyuu tsa ndu'u
tucua ycui' ca Jesus su ndi'i ngu' tya'a ndya'a yu.
La cui' ngu' nu cua fiaa lo'o yu tya lo'o ndu'u ngu'
nde Galilea fiaa ngu' ca quichi Jerusalén, bi' ngu'
laca nu nda cha' lifii ji'i Jesus lo'o fiati juani.

32°Lo'o juani cua lijya ya ca nde cha' culu'u
ya cha' tso'o ji'i ycui' Ndyosi bi' ji'i cu'ma. Tya
sa'ni la cua nguifii cha' ji'i ycui' Ndyosi lo'o jyo'o
cusu' jima; 3310'0o nu juani cua ngua'ni Ni cha'
bi' cuentya ji'na, nu lo'o cua ndyu'u Jesus chaca
quiya'. Ndi'ya nchcui' Salmo nu nchca tyucuaa
cha'ji'i Jesus: “Shii' na' laca nu'u”, nacui ycui' Ni
ji'i Jesus. “Juani cua ngua'ni na' cha' tyu'u nu'u
chalyuu.” 34 Chaca cha'nchcui' quityi cha'ji'i ycui'
Ndyosi cha' tyu'u Jesus chaca quiya'lo'o ndyujuii
ngu'ji'i,lo'ojua'a nchcui' quityi bi' cha' né quifiu'u
cuafa'Jesusne'cuaa. “Tana'lcaacha'tso'oji'ima,
la cui' fia'a cha'tso'o nu nchcui' na'lo'o David cha'
caja ji'i ma”, nacui ycui' Ni. 35 Lo'o jua'a ntsu'u
chaca Salmo, chaca jii ji'i ycui' Ndyosi, nu nchcui'

fii'ya nu nacui Jesus ji'i ycul' Ni: “]lo ti'na'cha' na
tanu'u chacuaya' quifiu'u cuaiia' na', cha'na'laca
Sfii' ycui' nu'u”, nacui. 36 Ngua'ni jyo'o David cfia
ji'i ycui' Ndyosi Icaa tyempo lo'o nguti'i nu cusu'
bi' chalyuu. Lo'o ngujuii yu, li' nguxatsi' ngu' ji'i
se'i ti 1o'o xa' la jyo'o cusu' ji'na; ndye cuafia' yu
ngutsu' li'. 37 Pana Jesus ni, nd ngunu'u cuafia'
Jesus lo'o nguatsi' yu, xqui'ya cha' ngua'ni ycui'
Ndyosi cha' ndyu'u yu chaca quiya'. 38 Bi' cha'
ntsu'u cha' ca cuaya' ti' lcaa cu'ma, cha' xqui'ya
Jesus cua'ni clyu ti' ycui' Ndyosi ji'i Icaa cha' cuxi
nungua'ni ma; 39taca tyu'ulaja timaji'i qui'ya nu
ntsu'u ji'i ma si xfii ma cha'ji'i Jesus. Na ndu'ni
cha' masi tso'o tsa ndaquiya' ma ji'i lcaa cha' nu
nguscua jyo'o Moisés sa'ni, nd nchca ji'i cha' bi'
cuityi qui'ya nu ntsu'u ji'i ma. 49 Tso'o la si cui'ya
ma cuentya cha' na tyacua cha' cuxiji'i ma, la cui'
cha'nunguscuajyo'o cusu'sa'nicuentyaji'i cu'ma
nu nchcui' ndi'ya:
41 Clyacua tso'o ti' ma, lcaa cu'ma nu nti' ma xtyi
lo'o ma ji'i ycui' Ndyosi;
cube xi ti' ma, tyaa ma cuaana tili'".
Ycui' Ndyosi laca na', nu tlyu tsa cfia tonu cua'ni
na' tyempo nu ndi'i ma chalyuu, nacui Ni.
Na cacajlya ti' ma cha' ndu'ni na' cfia bi' tsiya' ti,
masi tso'o tsa culu'u fiati fii'ya laca cha' bi'ji'i ma.

Cua ndye nchcui' Pablo lo'o ngu'li'.

42 Na cua tyu'u ti ngu' ne' laa tsaa ngu', lo'o
li' nglijfia tsa tyuu tya'a fati bi' ji'i Pablo lo'o ji'i
Bernabé cha' culu'u la ngu' cha'ji'i Jesus ji'i ngu'
chaca quiya' ca xnu' tsa. 43Jua'a lo'o ndye ndyu'u
ti'i ngu' ne' laa bi', li' ndyaa ngu' lo'o Pablo lo'o

Bernabé. Tyuu tya'a ngu' judio ndyaa ngu' lo'o
ngu' bi', lo'o jua'a xa' fiati nu ndu'ni tlyu ji'i ycui'
Ndyosi stu'ba ti lo'o nu ngu' judio bi', la cui' ti
ndyaa ngu' lo'o ngu' bi' li'. Ngulu'u la ngu' bi' ji'i
nu quifia'a ngu' bi' 1i', cha' tso'o ti tyanu cha' ji'i
Jesus tyiquee ngu', cha' ca cuaya' tso'o ti' ngu' cha'
ntsu'u tsa tyiquee ycui' Ndyosi fia'a Ni ji'i lcaa fiati
chalyuu.

44 Nu lo'o ngua snu' tsa, li' ndyu'u ti'i Icaa tya'a
ngu' quichine'laa bi', cha' cuna ngu' cha'ji'i ycui'
Ndyosi chaca quiya'. 45 Nasi' tsa nu ngu' judio bi'
lo'o na'a ngu' ji'i nu quifia'a tsa fati bi'. Nchcul'
suba'ngu'judiolo'o Pablo li', nacui ngu' cha' cuifii
tsa cha' nunclu'u yubi'. 46 Pana na ndyutsii Pablo
lo'o Bernabé cha' xacui ngu' cha'ji'i ngu'judio bi'":

—Clyo ntsu'u cha' chcui' ya cha'ji'i ycui' Ndyosi
lo'o ma nquicha', cha' ngu' judio tya'a na laca ma.
Pana juani tsaa ya culu'u ya cha' bi' ji'i ngu' xa'
tsu', xqui'ya cha' na ntaja'a ma cuna ma cha' nu
nchceui' ya. Na cua nguifii cha'ji'ima lo'o tya'a ma,
cha' na nti' ma caja chalyuu nu na nga'a cha' tye
ji'i ma. 47 Jua'a cfia ngulo ycui' nu Xu'na na ji'i ya
nu nchcui' quityi cusu' bi' ndi'ya:

Ni'ya nti' sca xee ndubi nu nclyu'u xee tyijyu',

jua'a nga'a cha' ta ma cha' jna' lo'o ngu' xa' tsu',
nacui ycui' Ndyosi,

cha' ca cuayd' ti' Icaa fati chalyuu tilaca laca nu
cua'nilyadji'ingu'.

48 Ndyuna nu ngu' xa' tsu' cha' bi', lo'o 1i' tso'o
tsa ntsu'u tyiquee ngu'. Tso'o tsa laca cha'ji'i ycui'
Ndyosi nu Xu'na na, ngulacua ti' ngu' bi'; jua'a
ngusiii ngu' cha' bi'. Jlya ti' ngu' bi' cha'ji'i Jesus,

lcaa ngu' nu cua ngusubi ycui' Ndyosi ji'i; ngujui
chalyuununanga'a cha' tyeji'ingu'bi'li'. ¥Jua'a
ngua, lo'o li' ndyaa ngu', ndya'a nchcui' ngu' cha'
ji'i nu Xu'na na lo'o Icaa fati lcaa quichi ca loyuu
bi'. 50 Hora ti nchcui' ngu' judio lo'o ngu' nu laca
looji'iquichi, jua'alo'ongu' cuna'atlyu, cha'su'ba
Nasi' ji'li ngu' quichi lo'o fia'a ngu' ji'i Pablo lo'o
Bernabé. Ngua ti'f ti' ngu' ji'i ngu' bi' li', ngulo'o
ngu' ji'i ngu' bi', cha' tsaa Pablo lo'o Bernabé xa'
se'i. 51 Lo'oli' nu Pablo lo'o Bernabé bi' ni, ngusalu
ngu'snii yuununtsu'u quiya'ngu'to' quichi. Jua'a
ngua'ni ngu' cha' ta ngu' quichi bi' cuentya cha'
na tso'o cfia nu ngua'ni ngu', nu lo'o ngulo'o ngu'
quichi ji'i tyucuaa ngu' bi'. Ndu'u ngu' ndyaa ngu'
ca quichi Iconio li'. 52 Lo'o nu fiati ji'i Jesucristo
nundyanu quichi Antioquia bi'ni, chaa ti' ndyanu
ngu' quichi tyi ngu' cha' cua ndyanu Xtyi'i ycui'
Ndyosine' cresiya ji'i ngu'.

14

Ndi'i Pablo lo'o Bernabé ca quichi Iconio

1Lo'0o cua ndyalaa Pablo lo'o Bernabé ca quichi
Iconio, ndyatingu'ndyaangu'ne'laaji'ingu'judio
tya'a ngu'. Ndejua ngulu'u ngu' cha'ji'i Jesus; bi'
cha' quifia'a tsa ngu' ngusfii ngu' cha' bi', masi
ngu' judio, masi xa' fiati. 2 Li' hora ti ngunasi'
xa' la tya'a ngu' judio, ngu' nu na jlya ti' cha' bi'".
Su'ba fiasi' ngu'ji'i xa' fiati nti' ngu', ciiilo'o ngu'ji'i
ngu' quichi nti' ngu', cha' ca ti'f ti' ngu' fia'a ngu'
ji'i ngu' nu ngusiii cha' bi'. 3 Tyiquee' xi ndyanu
Pablolo'o Bernabé quichi bi', cha' na ndyutsii ngu'
culu'u ngu' cha' ji'i nu Xu'na na ji'i ngu' quichi

bi'. Lo'ojua'a ngua'ni Pablo lo'o Bernabé cfia tonu
chacuaya' ji'i ycui' Ndyosi, bi' cha' ngua ji'i ngu'
quichi ta ngu' cuentya cha' xcui' cha' lifii nclyu'u
ngu' bi' ji'i ngu'. 4 N4 stu'ba cha' ji'i ngu' quichi
lo'o tya'a ngu'li'. Ntsu'u ngu' nu ndaquiya' tsa ji'i
tya'angu'judio,lo'ojua'antsu'ungu' nundaquiya'
ji'i cha' nu nda ngu' nu ndya'a nchcui' cha' ji'i
Jesucristo bi'. 5 Li' ngiiifii cha'ji'i ngu' judio bi'lo'o
xa' Nati tya'a quichi tyi ngu', 1o'o nu laca loo ji'i
quichi, cha' cua'ni cuxi ngu' lo'o Pablo lo'o tya'a
ndya'a yu; nti' ngu' cu ngu' queeji'ingu'bi'. 6Pana
ngua cuaya' ti' Pablo lo'o tya'a ndya'a yu cha' bi',
ngusna ngu' ndyaa ngu' ca xa' quichi loyuu su
cuentya Licaonia li', ndyalaa ngu' ca quichi Listra.
Lo'o li' ndyaa lye la ngu' ca quichi Derbe lo'o Icaa
quichi cacua ti. 7Ngulu'u ngu' cha'bi'ji'i ngu'lcaa
quichi, cha' ndu'ni lyaa Jesus ji'i fiati chalyuu.

Ngu ngu'queeji'i Pablo ca quichi Listra

8 Ndi'i sca nu qui'yu ca quichi Listra bi' nu na
nchcea tya'a tsiya' ti, cha' quicha quiya'. Ni sca
quiya'na ngua ji'i nu qui'yu bi' tyatu, xqui'ya cha'
quicha quiya' tyalo'o ngula; xcui' na nchca'a tinu
quicha bi'. 9 Tso'o tsa ndyuna nu quicha bi' laja
lo'o nclyu'u Pabloji'i ngu'; 1i' na'a yu ji'i nu quicha
bi', ngua cuayd' ti' yu cha' jlya ti' nu quicha cha'
taca ji'i ycui' Ndyosi cua'ni cha' tyaca tso'o. 10 Li'
nchcui' Pablo lo'o nu quicha bi'":

—Tyatu lifii nu'u juani —nacui Pablo ji'i.

Hora ti ndatu nu qulcha bi', ngua ji'i ndya'a Ii".
11 Quifa'a fiati cuana'afii'yvanu ngua ji'inu quicha
bi', bi'cha'ndubetsati'ngu'. Li'nxi'yalo'o tsangu'
ji'i tya'angu":

—~Cua ndyalaa tucua tya'a jo'é ca slo na juani
—nacui ngu'—. Ni'ya fia'a fiati, jua'a fia'a jo'0 re
—nacui ngu' ji'i tya'a ngu' cha'cfia ji'i ngu' Licao-
nia.

12Nchcui'ngu' cha'jo'é Jupiter laca Bernabé, lo'o
jo'd Mercurio laca Pablo nacui ngu', xqui'ya cha'
nda tsa Pablo cha'lo'o ngu'. 13 Ntsu'u sca laa ji'i
jo'0 Jupiter ca to' quichi bi', 1o'o jua'a ndi'i sca sti
jo'o cuentya ji'i laa bi'. Li' yala ti ndyalaa sti jo'o
bi'lo'o toro, lo'o jua'a ndi'i tyaaca' queé yani toro
bi'. Ngua ti' Icaa ngu' bi' cujuii ngu' ji'i toro bi'
li', cha' cua'ni tlyu ngu' ji'i nu tucua tya'a jo'o nu
ndyalaa ca ti slo ngu'. 14 Nati nu ndya'a tyijyu’
nchcui' cha'ji'i Jesucristo laca Pablo lo'o Bernabé
ni, bi' cha' ngua xiii'i tsa ti' tyucuaa ngu' lo'o nda
ngu' cuentya fii'yva nu ndyu'ni ngu' quichi bi'. Li'
ngusaa' ycui' ca ngu' ste' ngu', cha' caca cuaya' ti'
ngu' quichi cha' na tso'o cfia nu ndyu'ni ngu'. Li'
ngusna Pablo lo'o Bernabé ndyaa ngu' Icaa laja
Nati quifia'a bi', cuii tsa ngusi'ya lo'o ngu' ji'i ngu'
quichi bi':

15 —Ngu' cusu' cu'ma —nacui Pablo lo'o Bern-
abé ji'i ngu' quichi—. ¢Ni cha' laca ndyu'ni ma
jua'a? —nacui ngu'—. Laca ya fiati chalyuu ti,
fi'va nu laca cu'ma; si'i ndyosi laca ya. Cua
ndyalaa ya ca nde cha' ta ya cha' lo'o ma, cha'ji'i
ycui' Ndyosinu lu'ta ca. Na tso'o cua'ni tlyu ma ji'i
xa'lajo'g, sca tiji'i ycui' Ndyosi nu lu'a nga'a cha'
tyu'u tyiquee ma ji'i; bi' laca nu ngiifid Icaa na nu
ntsu'u lo yuu, lo'o lcaa na nu ntsu'u nde cua, lo'o
lcaa tyujo'o, lo'o Icaa na nu ntsu'u ca bi'. 16 Cua
sa'ni la ndalo tsa tyiquee ycui' Ndyosi fia'a Ni ji'i

lcaa fiati chalyuu, masi ngua'ni ngu' cua fa'a ca
cha' cuxi nunti' ngu' cha' cua'ningu'. 17Lo'o jua'a
nda'ya lo yuu cha' caluu tso'o si'yu nu ntyaa na,
cha' tso'o caca clacua ji'na li'; ndyiji cha' bi' ji'ma
cha' cacu tso'o na, cha'jua'a tso'o tsa caca tyiquee
na li'. Jua'alaca cha' nu nclyu'u ycui' Ndyosi ji'na
cha' caca cuaya'ti' na tilaca laca Ni.

18 Tyucuaa ngu' bi', lye tsa nchcui' ngu'lo'o ngu'
quichi, panalqui'ya tsa ngua cuaya' ti' ngu' quichi
cha'nd tso'o tsiya' ti' si cujuii ngu' toro cha' cua'ni
tlyu ngu'ji'i ngu' bi'".

19 Lo'o li' ndyalaa la xi ngu' judio nu xfia'a tsa
tyiquee, ngu' nu ndu'u quichi Antioquia bi'; 1o'o
xa' la tya'a ngu' nu ndu'u quichi Iconio ndyalaa
ngu'. Nchcui' ngu' bi' lo'o ngu' quichi cha' su'ba
fasi' ngu'ji'i ngu' quichi bi'lo'o Pablo. Li' ngu ngu'
quichi quee ji'i Pablo cha' ngua ti' ngu' cujuii ngu'
ji'i yu bi'. Lo'o ngua ti' ngu' cha' cua ngujuii yu,
li' ngujolaqui ngu' ji'i yu ndyaa lo'o ngu' ji'i yu ca
to' quichi. 20 Pana ndyu'u ti'i ngu' nu ngusiii cha'
ji'i Jesucristo slo Pablo su ntsiya yu; li' ndaca'a yu,
ndyaa yu nde quichi lo'o ngu' chaca quiya'. Ca
chaca tsa ndu'u Pablo lo'o Bernabé ndyaa ngu' ca
quichi Derbe.

21 Li' nda ngu' cha' lo'o ngu' quichi fii'yva nu
ndu'ni lyad Jesus ji'i fiati chalyuu, bi' cha' quifia'a
ngu' quichi bi' ntaja'a ngu' xfii ngu' cha'ji'i Jesus.
Li' nguxtyuu Pablo lo'o Bernabé fiaa ngu' nde
quichi Listra lo'o quichi Iconio lo'o quichi Antio-
quia bi' chaca quiya'. 22 Ca ta'a quichi su ndyaa
ngu' bi', nchcui' ngu' lo'o fiati ji'i Jesucristo cha'

tso'o la tyati tyiquee ngu'lo cha'ji'i Jesus, cha' tlyu
cua'ni tyiquee ngu', cha' na cutsii ngu' tsiya' ti.

—~Cua'ni lya' ti' ngu' ji'na tu'ni —nacui Pablo
lo'o Bernabé ji'ingu'—, lo'o jua'a xcube' ngu' ji'na;
panalo'o cua nteje tacui cha' bi', li' tsaa na tyi'i na
su laca ycui' Ndyosi loo.

23Lo'o jua'a ngusubi Pablo lo'o Bernabé ji'i fiati
cha' caca ngu' loo ji'i scaa taju fiati ji'i Jesucristo
nu ndi'i scaa quichi tyi ngu'; ngua'ni Pablo lo'o
Bernabé ciia bi' Icaa quichi su ndyaa ngu'. Tyuu
hora nd ndyacu ngu' tyaja tsa nu lo'o nchcui' ngu'
lo'o ycui' Ndyosi cha' subi ngu'ji'i fiati nu caca loo
ji'itajutya'angu'. Ndijfiangu'ji'iycui' nu Xu'na na
cha' cua'a Niji'ingu'bi', cha' na caca cuxiji'i ngu',
cha' tso'o tsa ngusiii lcaa fiati bi' cha'ji'i ycui' Ni.

Nguxtyuu Pablo lo'o Bernabé ndyaa ngu' ca
quichi Antioquia Siria
24 Ndu'u nu Pablo lo'o Bernabé bi', ndyaa ngu'
li', nteje tacui ngu' loyuu su cuentya Pisidia,
ndyalaa ngu' loyuu su cuentya Panfilia li', 25 cha'
tsaa ngu' ca quichi Perge. Ngulu'u ngu' ji'i ngu'
quichi bi' fii'ya laca cha' ji'i Jesucristo. Li' ndu'u
ngu' ndyaa ngu' ca quichi Atalia, 26 ndyati ngu'
ne' yaca ni'i ndyaa ngu' chaca tsu' tyujo'o bi' ca
quichi Antioquiasunguti'ingu'clyo. La cui' quichi
bi' ndi'i ngu' nu lo'o ngusta ya' tya'a ngu' lo ngu'
cuentya ji'l Jesucristo, nu lo'o cua tsaa ti ngu'
tyijyu' tya clyo. Cua ndye cfia sundyaa ngu' tyijyu'
juani, 27 bi' cha' ndyalaa ngu' chaca quiya' quichi
Antioquia bi'. Li' ndyu'u ti'i lcaa fiati ji'i Jesucristo
slo ngu'; ndu Pablo lo'o Bernabé nda ngu' cha'
lo'o tya'a ngu', Icaa fia'a cha' nu cua ngua'ni ycui'

Ndyosilo'ongu'casundyaangu'tyijyu',cha'jua'a
cua nda Ni chacuaya' cha' xfii ngu' xa' tsu' cha'ji'i
Jesucristo. 28 Tyiquee' ndyanu Pablo lo'o Bernabé
quichi bi', stu'ba ti ndi'i ngu' lo'o tya'a fiati ji'i
Jesucristo quichi bi'.

15

Ndyu'u ti'i ngu' ca quichi Jerusalén

INgua sca tsa ndyalaa xifiatinu ndu'unde loyuu
su cuentya Judea, ndyalaa ngu' quichi Antioquia
bi'. Li' nguxana nclyu'u ngu' ji'i fiati ji'i Jesucristo
cha'nd chafii cha'cua'nilyad ycui' Ndyosiji'ingu',
sibilyaxi'yungu'quijingu'qui'yu bi', cha'culacua
ngu'. Jua'a laca cfia nu ngulo jyo'o Moisés ji'i ngu'
sa'ni cha' cua'ni ngu', nacui ngu'bi'. 2Li' nguxana
Pablolo'o Bernabé nxlyu ngu' cha' hichu' ngu' bi'.
Xqui'ya cha'na nchca caca stu'ba cha' bi'lo'o ngu'
tsiya'ti, bi' cha' nufiatiji'i Jesucristo bi' ni, ngusubi
ngu'ji'i Pablo,lo'oji'i Bernabé, lo'oji'i xi xa'la fiati,
cha' tsaa ngu' nde quichi Jerusalén. Tsaa ngu' slo
ngu' nu ngua tsa'a ji'i Jesucristo tya clyo, slo ngu'
cusu' nu ji'i la cui' tya'a taju ngu', cha' chcui' tube
ngu' fii'ya caca cha' bi' ji'i ngu': si xi'yu ngu' quiji
ngu', sina xi'yu ngu' quiji ngu'.

3Li'nchcui' salya' ngu'lo'o tya'a ngu', Icaa ngu'
taju fati ji'i Jesucristo quichi Antioquia ngusalya'
lo'o Pablo, lo'o Bernabé, lo'o tya'a ndya'a ngu'.
Li' ndu'u ngu' ndyaa ngu' tyucuii nu tsaa nde
Jerusalén. Nteje tacui ngu' loyuu su cuentya Feni-
cia, lo'o loyuu su cuentya Samaria, nchcui' ngu'
lo'o 1caa taju fiati ji'i Jesucristo nu ndi'i quichi
tyucuii su nteje tacui ngu'. Ndacha' ngu' fii'ya nu

ngua'ni ycui' Ndyosi, cha' nguxcutsa'a Ni cresiya
ji'ingu'xa'tsu', cha' juani cua ngusiii ngu' xa' tsu'
cha'ji'i ycui' Ndyosi. Lo'o ndyuna ngu' quichi bi'
cha' bi', tso'o tsa ntsu'u tyiquee ngu' li', cha' lo'o
Nati xa' tsu' ngusiii ngu' cha'ji'i Jesucristo; nga'aa
si'i ngu' judio ti nu ngusiii cha' bi'.

4 Ndyalaa Pablo lo'o Bernabé lo'o tya'a ndya'a
ngu' ca quichi Jerusalén li'. Tso'o nchcui' fati ji'i
Jesucristo bi'lo'o ngu' 1i'; jua'a ndi'i ngu' nu ngua
tsa'aji'i Jesustya clyo, ndi'ingu'nulacalooji'i taju
fati quichi bi'. Lo'o li' nguxana Pablo lo'o Bernahé
ndacha' ngu' ji'i ngu' bi' fii'va nu ngua'ni ycui'
Ndyosi lo'o fiati xa' tsu' ca su ndyaa ngu'. 5 Pana
lo'o xi ngu' fariseo nu ngusii cha' ji'i Jesucristo
nga'a lo'o ngu' bi'. Li' ndatu ngu' fariseo bi' cha'
chcui' ngu':

—Nga'a cha' xi'yu ngu' quiji nu qui'yu ngu' xa'
tsu' nu ngusiii cha' ji'i Jesus, cha' culacua ngu'
—nacui ngu' fariseo bi'—. Ntsu'u cha' taquiya'
ngu' bi' lcaa cha' nu nguscua jyo'o Moisés sa'ni
—nacuingu'.

6 Li' ndyu'u ti'i Icaa ngu' nu ngua tsa'a ji'i Jesu-
cristo tya clyo lo'o Icaa ngu' nu laca loo ji'i taju
fati bi'; nda ngu' cha' lo'o tya'a ngu!, si tso'o cha'
culacua ngu' jua'a, si nd tso'o laca cha' culacua
ngu'. 7 Lye tsa nchcui' tube ngu' cha' bi', lo'o 1i'
ndatu Pedro nchcui'lo'o ngu':

—Cu'ma tya'a ngusiii na cha' ji'i Jesucristo
—nacui Pedro—. Jlo ti' ma tilaca laca na'. Clyo
ngusubi ycui' Ndyosi jna' nu lo'o tya nguti'i na'
lo'o cu'ma, cha' tsa'a culu'u na' ji'i ngu' xa' tsu'
fii'yva ndu'ni lyad Jesus ji'i fiati chalyuu. Lo'o jua'a
ngusfii ngu' bi' cha' ji'i Jesus li'. 8 Cua na'a ycui'

Ndyosi Icaa fia'a nu ntsu'u tyiquee ngu' bi', lo'o 1i'
nda Ni Xtyi'i ycui' Nicha'tyanune' cresiya ji'i ngu'
bi', masi ngu' xa' tsu' laca ngu'. Ni'ya nu ngua'ni
ycui' Ndyosi lo'o na, la cui' jua'a ngua'ni Ni lo'o
ngu' xa' tsu' bi'; 9 stu'ba ngua'ni Ni, masi lo'o na,
masilo'o ngu'xa' tsu' bi'. Nulo'o ngusfii ngu' cha'
ji'i Ni, li' ngua'nilubii Ni cresiya ji'ingu'bi'. 10Lo'o
nu juani, na ndiya ti' ma cfia nu ngua'ni ycui' Ni
lo'o ngu' bi'; nti' ma cha' cua'ni ngu' bi' Icaa cfia
fii'ya nu nguxtyanu jyo'o Moisés ji'na. Pana tucui
tsa cfla bi', nd ngua ji'na tsiya' ti cua'ni na lcaa cfia
bi'; nilcaajyo'o cusu'ji'na, na ngua ji'i ngu' cua'ni
ngu' cia tucui bi'. 11 N4 tso'o cha' chcui' ma jua'a.
Cua ngushi na cha'ji'i Ni, cha' ngua'ni lyaa ycui'
Jesus ji'na ji'i qui'ya nu ntsu'u ji'ma, xqui'ya cha'
tso'o ti nti' Ni fia'a Ni ji'na; la cui' jua'a ngua'ni Ni
lo'o ngu' xa' tsu' nu ngusiii cha'ji'i Ni.

12 Cuaana ti ndi'i Icaa ngu' li'. Tso'o ti ndyuna
ngu'lo'ondaBernabélo'o Pablocha'lo'ongu',1caa
na'a cha'tlyunungua'niycui' Ndyosica sunguta'a
ngu' slo fati xa' tsu'. 13Lo'o ndye nda Bernabé lo'o
Pablo cha'lo'ongu',li' nchcui' Jacobolo'olcaa ngu'
bi":

—Cu'ma tya'a ngusiii na cha' ji'i Jesucristo
—nacui Jacobo ji'i ngu'—, cua'a jyaca ma xi 'na.
14Cuanchcui' Simon Pedrolo'o na fii'yanungua'ni
ycul' Ndyosi tya clyo, nu lo'o nguxana ndyuna
ngu'xa'tsu' cha'ji'i Ni. Li' nguxana Ni ngusubi Ni
ji'ityuutya'afiatibi', cha'lo'ongu'bi' cacangu'fiati
ji'iycui' Ndyosi. 15Cuasa'ni nguscuajyo'o cusu' nu
ngua tu'baji'i ycui' Ndyosila cui' tya'acha',nulo'o
nchcui' quityi ji'i ycui' Ndyosi ndi'ya:

16 Tyaa na' chaca quiya', nacui ycui' Ni.

Ni'ya laca sca ni'i ngunu'y, jua'a nti' cu'ma, cha'
cua ngujlyaa ti' ma jna', nacui Ni.

Pana fi'ya lo'o ndu'ni tiji ngu' sca ni'i nu cua
ngunu'u bi', la cui' jua'a xa' cua'ni na' cha'
taquiya' ma jna'.

Li'tacataquiya'majna'fii'yandaquiya'jyo'o cusu'
ji'imajna',nulo'otyalu'ujyo'o cusu' David.

17Na'laca nu Xu'na nu laca loo.

Jua'a cua'ni na' lo'o ma, cha' clyana cua fia'a ca
ngu'xa'tsu'jna';

na cua ngusubi na' ji'i fiati bi' sa'ni, cha' caca ngu'
Natijna'.

18 Jua'a nacui ycui' Ndyosi lo'o nda Ni cha' lo'o
jyo'o cusu' nu ngua sa'ni, cha' cua jlo ti' Ni
Icaa fna'a cfia nu cua'ni Ni nde loo la.

19°Bi' cha' nti' na' cha' na tso'o si tatsaa na ji'i

ngu' xa' tsu' nu ngusiii cha' ji'i Jesus cha' taquiya’
ngu' Icaa cha' cusu' ji'i ngu' judio tya'a na juani,
nu lo'o nguxana ca ti cha' nchcutsa'a Ni cresiya
ji'i ngu' cha' caca ngu' fiati ji'i ycui' NI —nacuil
Jacobo—. 20 Tsa bi' ti cha' cua'ni na, nti' na'; scua
na xi cha' tso'o cha' tsaa slo ngu' bi' nu nacui
ndi'ya: Na tso'o si cacu ngu' msta ji'i jo'o, xqui'ya
cha' cua'ni fiu'u msta bi'ji'i cresiya ji'na si cacu na
ji'i;lo'ojua'anatso'otsiya'tityu'ucha'ji'ingu'lo'o
clyo'o xa' fiati; nd tso'o cacu ngu' na'ni nu na ndye
ndyalu tafii ji'i ni', nu lo'o cua ndyujuii ngu' ji'i; ni
nd tso'o cacu ngu' tafii. 21 Pana cuentya ji'i cha' nu
nguscua jyo'o Moisés nu ngua sa'ni, tsa lo cua ti
cha' scua na cha' tsaa slo ngu' xa' tsu', cha' jua'a
ntsu'u quityi nu nguscua jyo'o bi' ne' laa ji'i ngu'
judio lcaa quichi. Ndya'a ngu' ne' laa tsa nu ndi'i
chia' ngu', lcaa semana fia'a ngu' lo quityi bi'.

Nga'aa nchcui'la Jacobo bi' li".

22Ngua stu'bacha'ji'ingu'lo'o tya'angu'li',lcaa
Nati ji'i Jesucristo nde Jerusalén, lo'o ngu' nu ngua
tsa'aji'i Jesucristo tya clyo, lo'o ngu'nulacalooji'i
taju ngu'. Li' ngua ti' ngu' cha' subi ngu' xi xa' la
tya'angu' cha'tsaa ngu'lo'o Pablo1lo'o Bernabé ca
quichi Antioquia; ngusubi ngu' ji'i Judas nu laca
xtafi Barsabas, 1o'o ji'i Silas, fiati nu ndaquiya' tsa
ngu'bi'ji'i. 22Ndyaalo'ongu'ji'i quityi nunguscua
ngu' Jerusalén bi'.

“Xlyo ni'i ji'i lcaa ma”, nacui quityi bi', “lcaa
cu'ma nu laca ma fati ji'i Jesucristo tya'a na, masi
ngu' xa' tsu' laca ma, masi ndi'i ma ca quichi An-
tioquia, masi ndi'i ma ca quichi loyuu su cuentya
Siria, masi ndi'i ma ca quichi loyuu su cuentya
Cilicia. Cuare nu nguta'a ya lo'o Jesucristo tya
clyo, lo'o ngu' cusu' ji'i taju tya'a na re, lo'o tyuu
tya'a fati ji'i Jesus ca nde, stu'ba ti nscua ya quityi
re cha' caa ca slo ma. 24 Cua ndyuna ya cha' cua
ndyaa xi ngu' tya'a ya ca slo cu'ma, lo'o jua'a cua
ngulu'u ngu'ji'i ma cha' ntsu'u cha' xi'yu ma quiji
ngu' qui'yu tya'a ma; nacui ngu' bi' cha' ntsu'u
cha' cua'ni ma Icaa cfia nu nguscua jyo'o Moisés
lo quityi nu ngua sa'ni. Pana na ngulo ya cfia ji'i
ngu' bi', cha'tsaa ngu'slo cu'ma; jlo ti' ya cha'xiii'i
Xi ti' ma ndi'i ma nu lo'o na nchca cuaya' ti' ma
si cha' lifii laca cha' bi'. 25Bi' cha' juani cua ngua
stu'ba cha'ji'iyalo'o tya'a cuare, ngusubi ya tucua
tya'a ngu' tya'a ya, la cui' fiatj ji'i Jesucristo tya'a
na laca ngu'; tsaa ngu' slo ma lo'o Bernabé lo'o
Pablo tya'a na. Ntsu'u tsa tyiquee na fia'a na ji'i
nu ngu' tya'a na bi', 26 masi ntsu'u tyuu tya'a fiati
nu ngua ti' cujuii ngu' ji'i tya'a na bi' xqui'ya cfia

nu ngulo Jesucristo nu Xu'na na ji'i ngu' tya'a na
bi'. 27 Judas lo'o Silas laca ngu' nu cua ngulo ya
chia ji'i cha' tsaa ngu' slo ma, cha' ta ngu' cha' lifii
lo'o ma. 28 Nguxtyucua Xtyi'i ycui' Ndyosiji'i cuare
lo'onchcui' yalo'o tya'a ya, bi' cha' ndi'ya ti chcui'
ya lo'o ma juani, cha' na tso'o si culo ya xa' la cfa
tucui ji'i ma: 29 N4 tso'o cacu ma cuafia' na'ni nu
lacamsta, nucuandangu'ji'ijo'o;na tso'o cacuma
tafii; nd tso'o cacu ma na'ni nu nd ndye ndyalu tafii
lo'o ndyujuii ngu'ji'i; la cui' ti cha' na tso'o tsiya' ti
si tyu'u cha'ji'i ma lo'o clyo'o xa' fiati. Si taquiya'
ma ji'ilcaa cha'nunscuare, tso'o tityi'imali'. Tsa
lo cua ti cha' nscua ya.”

30 Li' ndu'u ngu' ndyaa ngu' lo'o quityi bi',
ndyalaa ngu' ca quichi Antioquia. Ndyu'u ti'i lcaa
Nati ji'i Jesucristo quichi bi' lo'o nda ngu' quityi
ji'i fiati bi'. 31 Lo'o cua nchcui' ngu' bi' lo quityi,
li' tso'o tsa ngua tyiquee ngu' xqui'ya cha' nu
nchcui' quityi lo'o ngu'. 32 Tu'ba ji'i ycui' Ndyosi
ngua nu Judas lo'o Silas bi', bi' cha' ngua ji'i ngu'
ngulu'u ngu' xi ji'l ngu' quichi bi'; 1i' tlyu la ngua
tyiquee lcaa fiati ji'i Jesucristo bi', xqui'ya cha' nu
ngulu'u ngu' bi' ji'i ngu'. 33 Tyiquee' xi nguti'i
ngu' bi' quichi Antioquia, 1i' nchecui' salya' fiati ji'i
Jesucristo lo'o ngu'. Nti' tya'a ngu' cha' xtyucua
ycui' Ndyosi ji'i ngu' tyucuii su fiaa ngu' nde slo
xa'la tya'a ngu'. 34 Li' nacui Silas cha' nga'aa tyaa
ycui' yu, tyanu yu lo'o ngu'. 35 Lo'o jua'a ndyanu
Pablo lo'o Bernabé quichi Antioquia bi'; ngulu'u
la ngu' ji'i tya'a ngu', nda la ngu' cha'ji'i ycui' nu
Xu'na na lo'o tya'a ngu'. Lo'o jua'a tya ntsu'u tya
tyuu la tya'a ngu' nu ndi'i ndejua nu nchcui' cha'

ji'i ycui' nu Xu'na nalo'o tya'a ngu'.

Ndyaa Pablo chaca quiya' cha' chcui' cha' ji'i

Jesucristo nde xa' quichi

36 Ngua sca tsa nchcui' Pablo lo'o Bernabé:

—Tyaa na —nacui—, tsaa na chaca quiya' slo
Nati nu tya'a ntsu'u cha' ji'na lo'o Jesucristo, ngu'
nu ndi'i tyijyu' —nacui Pablo ji'i Bernabé—. Xa'
tsaanalcaa quichi sungulu'una cha'ji'iJesucristo
tsubi', tsaa na'a na si tso'o ti ndi'i tya'a na bi'.

37Ngua ti' Bernabé cha'lo'o Juan tsaa Juan lo'o
ngu', la cui' nu Juan Marcos bi'. 38 Pana nd nti'
Pablo tsaa lo'o ji'i Juan, cha'lo'o ngulaa ngu' nde
loyuu su cuentya Panfilia tya clyo, ndu'u Juan
ndyaa li', cha' nga'aa ndalo Juan cha' cua'ni cfia
bi'. 39 N4 stu'ba ntsu'u tyiquee Pablo lo'o Bernabé
li', nga'aa ndya'a ngu' stu'ba ti; bi' cha' ndyaa
Bernabé ndyati ne' yaca ni'i cha' tsaa ca loyuu
Chipre chaca quiya'; lo'o nu Marcos bi' ndyaalo'o
Bernabé li'.

401i' ngusubi Pabloji'i Silas cha' tsaalo'o. Ndu'u
ngu' ndyaa ngu' li', nu lo'o cua nchcui' tya'a ngu'
lo'o ycui' Ndyosi nu Xu'na na cha' xtyucua Ni ji'i
ngu' tyucuii. 41 Ndyaa ngu' ca loyuu su cuentya
Siria, 1i' ndyaa la ngu' ca loyuu su cuentya Cilicia;
nchcui'ngu'lo'o tya'a fiati ji'i Jesucristo nu ndyu'u
ti'i tsa tlyu ti ca bi', cha' tlyu cua'ni tyiquee ngu',
cha' tyati tachaa la cha'ji'i Jesus tyiquee ngu'.

16

Ndyaa Timoteo lo'o Pablo lo'o Silas
1 Ndyalaa Pablo lo'o Silas ca quichi Derbe, li'
ndyalaa ngu' ca quichi Listra. Quichi bi' ndyacua

tya'a ngu'lo'o sca yu cuaiii' tya'a ngusiii ngu' cha'
ji'i Jesucristo nu naa Timoteo. Xtya'a yu laca sca
nu cuna'a judio nu ntsu'u cha' ji'i lo'o Jesucristo,
pana ngu' griego ngua sti yu. 2 Nu fiatj ji'i Jesus ca
quichi Listra bi', tso'o tsa nchcui' ngu' cha'ji'i nu
Timoteo bi', lo'o jua'a tso'o nchcui' ngu' ji'i yu bi'
ca quichiIconia. 3Ngua ti' Pablo cha' tsaa Timoteo
lo'o ngu' li', bi' cha' ngusi'yu Pablo quiji Timoteo
cha' culacua yu. Na ca fiasi' ngu' judio lcaa quichi
su tya'a yu lo'o ngu' li', masi jlo ti' lcaa ngu' cha'
ngu' griego ngua sti yu. 4 Nchcui' ngu' lo'o tya'a
Nati ji'l Jesus lcaa quichi su ndya'a ngu', cha' ca
cuaya' ti' ngu' bi' lcaa fia'a cha' nu nguscua ngu'
Jerusalén lo quityi bi'; nguscua ngu' nu ngua tsa'a
ji'i Jesus tya clyo lo'o ngu' cusu' quityi bi', cha'
ca cuaya' ti' ngu' xa' tsu' Icaa fia'a cfia nu ntsu'u
cha' cua'ni ngu' nu laca fiati ji'i Jesucristo. 5Lo'o
ndyuna ngu' cha' bi', li' cua ngua tlyu la tyiquee
ngu' cha' ji'i Jesucristo; nga'aa ndyutsii ngu' li'".
Lo'o jua'a ngua cha' lcaa tsa ndyatu la fiati nu
ntsu'u cha'ji'i lo'o Jesucristo.

Nchcui'scangu' Macedonialo'o Pablo laja xcala
yu
6Lo'01i' nd nda Xtyi'i ycui' Ndyosi chacuayad' ji'i
ngu' cha' culu'u ngu' cha'ji'i Jesucristo ca quichi
nde loyuu su cuentya Asia, bi' cha' nteje tacui
ngu' loyuu su cuentya Frigia, 1o'o jua'a loyuu su
cuentya Galacia, 7 ndyalaa ngu' tyucuii nu tsaa
ca loyuu su cuentya Misia li'. Ngulacua ti' ngu'
cha' tya tsaa la ngu' ca loyuu su cuentya Bitinia,
pana na nda Xtyi'i ycui' Jesus chacuaya' cha' tsaa
ngu' cajua; & bi' cha' nteje tacui ngu' loyuu su

cuentya Misia ndyaa lye la ngu', ndyalaa ngu'
quichi Troas ca to' tyujo'o li'. 9 Ngua sca talya
laja lo'o ndi'i Pablo quichi bi', li' nchcui' xcala yu.
Cua na'a Pablo sca ngu' Macedonia nu ndacha'ji'i
yu: “Tyeje tacui ma chaca tsu' tyujo'o, caa ma xa'
tsu' ca nde Macedonia, loyuu quichi tyina™, nacui
nu qui'yu bi', “cha' xtyucua ma ji'i cua”, nacui ji'i
Pablo laja xcala. 10 Lo'o li' ngusiii ya tyucuii cha'
tsaa ya chaca tsu' tyujo'o bi' ca loyuu Macedonia,
xqui'ya cha' nchcui' xcala Pablo. (Lo'o na' ndya'a
na'lo'o ngu'. Lucas naa na', na' nu nscua quityi
re.) Jloti'ya cha'ycui' Ndyosilaca nungulo cfiaji'i
ya cha'tsaa yandejua, cha'taya cha'ji'i Jesucristo
lo'o fiati nu ndi'i ndejua.

Ndi'i Pablo lo'o Silas ca quichi Filipos

11 Hora ti ndyaa ya ndyati ya ne' yaca ni'i cha'
tsaayachacatsu',ndu'uyandyaayali'. Cuatina'a
ya ca su naa Samotracia, sca loyuu piti ti cla'be
tyujo'o laca bi'. Ca chaca tsa ndyalaa ya chaca tsu'
tyujo'o bi', ca quichi Nedpolis. 12 Ca bi' ngusiii ya
tyucuii ndyaa yande quichi Filipos, quichinulaca
loo ji'i Icaa quichi loyuu su cuentya Macedonia
laca quichi Filipos bi'. (Lo'o nguxana ti quichi bi',
nguifid ngu' romano ji'i.) Lo'o li' ndyanu ya tyuu
tsa quichi bi'. 13 Lo'o nu ngua tsa nu ndi'i cfia'
ngu' judio, li' ndu'u ya quichi ndyaa ya ca to' sta'a
su ndyu'u ti'i ngu' judio cha' chcui' ngu' lo'o ycui'
Ndyosi tsa bi'; ngulu'u ya xi ji'i ngu' cuna'a nu
ndyu'u ti'i ndacua ti. 14 Lidia naa sca nu cuna'a
bi'; ngu' Tiatira laca, lo'o cfia ji'i laca cha' ndujui'
late' nde quichi Filipos bi', sca lo late' nu cuaa
fia'a, nu tso'o xi fia'a. Ndu'ni tlyu ma' cusu' bi' ji'i

ycui' Ndyosi, cha' tso'o ndyuna ma' cha'ji'i ycui'
Ndyosi nu Xu'na na; jua'a nguxtyucua Ni ji'i ma'
cha' cui'ya tso'o cuentya fii'ya nu ndyu'u cha' nu
ngulu'u Pablo ji'i ngu'. 15 Li' ntyucuatya ngu' ji'i
Lidia lo'oji'ilcaa tya'a ngu' nu ndi'i slo.

—Si chafii cha' nclyacua ti' ma cha'laca na' fiati
ji'i Jesucristo —nacui nu cuna'a bi' ji'i ya—, tyaa
ma to' tyl na', tyanu ma xi slo cua lacua.

Tyuu quiya' nchcui' ma' lo'o ya cha' tsaa ya, bi'
cha'ndyaa ya lo'o ma' ca toni'i ji'i ma'.

16 Ngua sca tsa ndyaa ya su ndyu'u ti'i ngu'
cha' chcui' ngu'lo'o ycui' Ndyosi, 1o'o li' ndyacua
tya'a ya lo'o sca nu cuna'a cuaiii' tyucuii. Quicha
nu cuna'a bi', cha' cua sa'ni tsa ngusiii cui'i ji'i.
Cuentya ji'i cui'i bi' nchca tii nu cuna'a bi' fii'ya nu
lijya tyempo ji'i ngu' ca nde loo la, bi' laca cha' nu
nda cui'i bi' lo'o nu cuna'a bi'. Msu nu ngti'ya ti
ngu'lacanucuna'abi',lo'ond ndaxu'na cho' caya'
ji'i. Ngua'ni tsa xu'na cho' ngana, cha' nda ngu'
quichi quifa'a tsa cfii ji'i xu'na cho', cha' caja cha'
ji'ingu'fi'yvanucacaji'ingu'ndeloolalo'onchcui'
nu cuna'abi'lo'ongu'. 17Ndyaalca'a cho'ji'i Pablo
lo'o ji'i cuare. Cuii tsa ngusi'ya nu cuna'a quicha
bi' ljjya:

—NMsu ji'i ycui' Ndyosi nu laca loo laca ngu' re
—nacui nu quicha bi'—. Culu'u ngu'ji'i ma fi'ya
nu cua'nilyaa ycui' Ndyosi ji'i ma.

18 Tyuu tsa Ica'a nu cuna'a bi' ji'i ya, lo'o la cui'
jua'a nxi'ya tsa. Li' nga'aa ndiya ti' Pablo cha'
nxi'ya cho'. Nguxtyacui yu nde chu' yu tyucuii su
ndyaa yu, nchcui' yulo'o nu cuna'a quicha bi' cha'
ji'i cui'i nu ngusiii ji'i cho', cha' tyu'u cui'i bi' tyaa
li":

—~Chacuaya' ji'i Jesucristo nchcui' na' —nacui
Pablo ji'i. —Tyu'u cui'i nu ntsu'u laja cuafia' nu'u
juani, tyaa nde liya'.

Hora ti ngutu'u cui'i bi' ndyaa li'. Ngua tso'o nu
cuna'a bi'li".

19 Tyaala tsa ngu' nu laca xu'na nu cuna'a bi'.
Hora ti ngusfii xu'na bi' ji'i Pablo lo'o ji'i Silas,
ndyaa lo'o xu'na bi'ji'i ngu' slongu' nulacalooji'i
quichi, cha' nda xu'na nu cuna'a bi' cuentya cha'
nga'aa caca cua'ni ngu' nganalo'o nu cuna'a bi' si
nga'aa ntsu'u cui'i cuxi ji'i. 20 Ngusta ngu' qui'ya
ji'i Pablo lo'o Silas ca slo bese 1i":

—Ngu'judiolaca ngu're—nacuingu'ji'i bese—.
Cuxi tsa ndyu'ni ngu' re, bi' cha' fiasi' tsa ngu'
quichi juani. 21 Xa' cha' nclu'u ngu' re ji'na nu
nd ntsu'u chacuaya' ji'na cha' cua'ni na, cha' ngu'
romano laca na.

22 Nasi' tsa lcaa ngu' quichi li'. Ngulo bese cfia
cha' tyu'u ste' Pablo lo'o ste' Silas, cha' quiji'i ngu'
ji'i ngu' bi' lo'o yaca. 23 Quifia'a tsa qulya' ngujui'i
yaca ngu'ji'i ngu' bi', li' ngusu'ba ngu' ji'i ngu' bi'
ne' chcua. Lo'o jua'a ngulo ngu' ciia ji'i ngu' nu
nga'a cuato'ni'i chcua cha'tso'o tsafia'asiingu'ji'i
ngu' bi'. 24 Bi' cha' ngua'ni clya nu laca loo ji'i ni'i
chcua bi', ngusu'ba yuji'ingu'ne' cuarto cla'be ni'i
chcua bi', 10'0 li' ngusca' yu quiya' ngu'lo'o yaca.

25 Nu lo'o ngua cla'be talya nga'a Pablo lo'o
Silas ne' chcua bi'; ncheui' ngu'lo'o ycui' Ndyosi,
ndyula tu'bangu'jiiji'i ycui' Ni. Lo'ojua'a ndyuna
lcaa preso tya'a ntsu'u ngu' ne' chcua. 26 Tsi tsiya'
ca ngulacui chalyuu li', lye tsa ngiiifia ni'i chcua;
ndyaala lcaa toni'i chcua bi' li', xqui'ya cha' ngu-
lacui tsa chalyuu, lo'o jua'a ngusi'yu cu' juu chcua

su ndyaaca' ngu'. 27 Hora ti ngue ti' nu laca loo
ji'i ni'i chcua bi', na'a yu cha' ntucua yaala toni'i.
Ndyutsii tsa yu li', cha' ngulacua ti' yu cha' cua
ngusna lcaa preso ji'i. Hora ti ngusii yu maxtyi ji'i
cha' cujuii yu ji'i ycui' ca yu. 28 Cuii ngusi'ya Pablo
ji'i yuli":

—Na ntsu'u cha' cua'ni nu'u jua'a—nacui Pablo
ji'i yu—. Nde ti ndi'i lcaa cuare.

29Ngusi'yanulacaloo cha'caalo'ongu'ji'i quii'.
Li' ndyati yu ni'i chcua, lye tsa nchcua yu lijya yu
li', cha' ndyutsii tsa yu. Ndatu sti' yu slo Pablo 1o'o
Silas 1i'. 30Li'ngulo yu ji'i ngu' ne' chcua.

—~Cusu'—nacuiyuji'i Pablolo'o Silas—, cuxi tsa
fiati laca na'. ¢Ni'ya cua'ni na' cha' cua'ni lyaa Ni
jna'? —nacui nu laca loo bi'.

31—Xfiinu'u cha'ji'i ycui' Jesucristonu Xu'na na
—nacui Pabloji'iyu—, bi'nutacaji'icua'nilyaaji'i
lcaa ma, lo'o jinu'y, lo'o ji'i siii' nu'y, lo'o ji'i lcaa
ngu' nu ndi'i slo nu'u.

32 Nu Pablo lo'o Silas ni, ngulu'u ngu' cha' ji'i
Jesus ji'i lcaa ngu' nu ndi'i ca slo nu laca loo ji'i
ni'i chcua bi'li'. 33 Talya tsa ngua li', pana ngui'i
nu laca loo bi' ji'i su ti'i ji'i Pablo lo'o ji'i Silas, su
ngujui'i yaca ngu' ji'i ngu'. Li' ntyucuatya ngu'
ji'i nu laca loo bi', 1o'o ji'i lcaa ngu' nu ndi'i slo.
34Ndyaa lo'o yu ji'i Pablo lo'o Silas ni'i ji'i yu, cha'
tayuna cacungu'. Tso'o tsa tyiquee nu laca loo bi'
juani, cha' cua ngusiii yu cha' ji'i ycui' Ndyosi; la
cui'ti tso'o ntsu'u tyiquee lcaa ngu' nu ndi'i slo yu.

35Nguxee chaca tsa, li' ngulo bese cfia ji'i policia
cha' tsaa ngu' chcui' ngu' lo'o nu laca loo ji'i ni'i

chcua bi', cha' culad ji'i ngu' bi'. 36 Li' nchcui' nu
laca loo bi'lo'o Pablo lo'o Silas:

—~Cua ngulo bese cfia jna' cha' culaa na' ji'i ma
—nacuiyuji'ingu'—, bi' cha'tso'o ti tyaa malacua.

37 —N4 tso'o —nacui Pablo ji'i policia—. Cua
na'a lcaa ngu' quichi re nu lo'o ngujui'i yaca ngu'
ji'i ya, masi ngu' romano laca cuare. Bilya ca
cuayd'ji'i yalo'o ngusu'ba ngu'ji'i ya ne' chcuare
—nacui—. Lo'o juani nti' ngu' cha' culaa ngu' ji'i
ya cuaana ti. Si'ijua'anga'a cha' caca. Tso'o la caa
ycui' ngu' cha' culaa ngu' ji'i ya.

38 Ndyaa policia li', ndacha' ngu' ji'i bese lcaa
na'a cha' nu nchcui' Pablo lo'o ngu'. Nu lo'o ngua
cuayd' ti' bese cha' ngu' romano laca Pablo lo'o
Silas, ndyutsii tsa bese bi'li'. 39 Hora ti ndyaa ycui'
bese ca to' ni'i chcuali":

—~Cusu' —nacui bese bi' ji'i Pablo lo'o Silas—,
cui'ya ma cha' clyu ti' ji'i ya—nacui.

Ngulaa ngu'ji'i Pablo lo'o Silas 1i'.

—~Cua'ni ma cha' tso'o tyaa ma chaca quichi
—nacui ngu' ji'i Pablo lo'o Silas.

40 1i' ndu'u Pablo lo'o Silas ni'i chcua, ndyaa
ngu' slo ma' Lidia chaca quiya'. Xa' nchcui' ngu'
lo'o fiati ji'i Jesucristo bi', cha' caca tlyu tyiquee
ngu' xqui'ya Jesus. Ndu'u ngu' ndyaa ngu'li'".

17

Nasi' tsa ngu' Tesaldnica
1 Ndyaa Pablo lo'o Silas tyucuii nde Tesalonica.
Clyo nteje tacui ngu' quichi Anfipolis, li' nteje tacui
ngu' quichi Apolonia, lo'o li' ndyalaa ngu' nde
quichi Tesaldonica. Ntucua sca laa ji'i ngu' judio
quichi bi', 2 bi' cha' ndyaa Pablo ne' laa bi' fii'ya

nu ndya'a yu ne'laa ji'i ngu' judio lcaa quichi. Tsa
nu ndi'i cfia' ngu' judio ndyu'u ti'i ngu' quichi ne'
laa, 1o'o jua'a ndyati Pablo ndyaa yu ne' laa tsa
bi'. Cua ndyaa sna semana nchcui' yulo'o ngu' ca
bi'; 3ngulu'u yu cha'ji'i ycui' Ndyosi ji'i ngu', cha'
nu nchceui' quityi cusu' ji'i Cristo fii'ya nu ntsu'u
cha' xcube'ngu'ji'i, lo'o li' fii'ya tyu'a nu Cristo bi'
chaca quiya'lo'o cua ndyujuii ngu' ji'i.

—Nchcui'na'lo'oma cha'ji'iJesus—nacui Pablo
ji'i ngu' li'—. Ni'ya nu nchcui' quityi ji'i nu Cristo
bi', la cui' jua'a ngua ji'i Jesus —nacui—. La cui'
Cristo laca nu Jesus bi'.

4Ngusii tucua sna tya'a ti ngu' judio cha' bi', 1i'
ndya'a ngu' bi' lo'o Pablo lo'o Silas; jua'a ngusfii
tyuu tya'a ngu' griego nu ndu'ni tlyu ji'i ycui'
Ndyosi cha' bi'; jua'a tyuu tya'a nu cuna'a tlyu nu
ndi'i quichi bi', ngusfii ngu' cha' bi'li'. 5 Pana fiasi'
tsa ngu' judio nu nd jlya ti' cha' bi'; tyaala tsa ngu'
bi', bi' cha' nchcui' ngu' lo'o fiati xfia'a nu xcui'
ndya'a calle ti, fiati taja ti, cha' xtyucua ngu' xfia'a
bi' ji'i ngu'. Cuxi tsa ngua'ni ngu' bi'li'; lo'o jua'a
ngua fasi'lcaangu' quichi. Ndyaangu'sloJasonli',
ndyati ngu' ni'i ji'i yu Jason bi', cha' nclyana ngu'
ji'i Pablo lo'o Silas. Xfi ngu'ji'i ngu' bi' nti' ngu',
cha' tsaa lo'o ngu' ji'i Pablo lo'o Silas ca slo ngu'
quichi. 6Pana nd nquije Pablolo'o Silasji'ingu', bi'
cha'ngusiii ngu'ji'i ycui' Jasénlo'oji'i tya'a ndya'a
yu, ndyaa lo'o ngu' ji'i ngu' bi' ca slo ngu' tisiya.
Cuii nchcui' ngu' lo'o ngu' tisiya li', ngusta ngu'
qui'yaji'i Jasonlo'o ji'i tya'a ndya'a yu:

—Tyaala tsa ngu' bi' —nacui nu ngu' xfia'a bi'—.
Lcaa quichi su ndya'a ngu' bi' nga'aa si'i ti ti ndi'i

ngu' quichi bi'xqui'ya cha' cuxinunchcui' ngu' bi'
—nacui ngu'—. Lo'o juani cua ndyalaa ngu' xfia'a
bi' quichi tyi na, 7 ndi'i ngu' slo yu Jason re. Na
ndaquiya'ngu'bi'ji'i chianungulorey tlyuji'nanu
laca na ngu' romano, cha' nchcui' ngu' cha' ntsu'u
chaca rey nu tlyu la nu naa Jesus; bi' laca nu taca
culo cfia ji'na, nacui ngu' bi'.

8Lo'ongua cuaya'ti' ngu' tisiya qui'ya nu ngusta
ngu' ji'i ngu' bi', fasi' tsa ngu' 1i', fasi' Icaa ngu'
quichi; 9bi' cha'ngiiijfiangu' tisiya cfiiji'iJasénlo'o
ji'itya'andya'a yu xqui'ya Pablo, lo'ojua'a xqui'ya
Silas. Nda ngu' cfii,1o'o ti ngutu'u ngu'laja tili', nu
Jasonlo'o tya'a ndya'a yu.

Ndyalaa Pablo lo'o Silas nde quichi Berea

10Nungu'nuntsu'ucha'ji'ilo'o Jesus cabi', hora
tingua'nicho'ongu'tyucuiiji'i Pablolo'o Silas cha'
tyaa ngu'; la cui' talya ndu'u ngu' ndyaa ngu' ca
quichi Berea. Lo'o ndyalaa ngu' nde quichi bi',
li' ndyati ngu' ndyaa ngu' ne' laa ji'i ngu' judio.
11Tso'olatyiquee ngu' quichi Berea bi'; si'i na cuxi
tyiquee ngu' bi' fii'ya laca tyiquee ngu' TesalOnica.
Nti' tsa ngu' cuna ngu' cua fia'a ca cha' nu nda
Pablo lo'o Silas lo'o ngu'. Lcaa tsa nclyana ngu' lo
quityi ji'i ycui' Ndyosi si cha' lifii laca nu nchcui'
ngu' bi'; 12 bi' cha' ngusiii tyuu tya'a ngu' quichi
cha'bi',1o'o ngu'judio, lo'o jua'a ngu' griego, masi
nu qui'yu, masi nu cuna'a tlyu, ngusfii ngu' cha'
bi'. 13 Li' ngujui cha' ji'i ngu' judio nu ndi'i nde
quichi Tesalonica cha' nclyu'u Pablo cha' ji'i ycui'
Ndyosi ji'i ngu' Berea. Ngua fasj' tsa ngu' bi' 1i',
yala ti ndyalaa ngu' ca quichi Berea bi' li'. Ndyaa
ngu' nda ngu' sca cha' cuifii lo'o ngu' quichi bi',

cha' xuu tya'a ngu' lo'o Pablo. 14 Lo'o ngua tii fiati
ji'i Jesucristo cha' jua'a nti' ngu' judio bi', hora ti
ngusalya' ngu' lo'o Pablo cha' tyaa yu tyucuii to'
tyujo'o; pana ndyanu Silas 1o'o Timoteo quichi bi'.
15 Ndyaa xi ngu' Berea lo'o Pablo fia'a cuaya' nu
ndyalaa ngu' ca quichi Atenas. Hora ti nguxtyuu
ngu' Berea nde quichi tyi ngu'li', cha' ta ngu' cha'
lo'o Silas lo'o Timoteo, cha'lo'o ngu' tsaa ngu' yala
ti xi cha' tyacua tya'a ngu' lo'o Pablo ca quichi
Atenas bi'.

Ca quichi Atenas

16 Ntajatya Pablo ji'i Silas lo'o Timoteo fia'a
cuayd' nu tyalaa ngu' ca quichi Atenas. Xii'i tsa
ti' Pablo lo'o na'a yu cha' quifia'a tsa jo'é6 ntsu'u
quichi bi'; 17bi' cha' nchcui' yulo'o ngu' ca ne' laa
ji'i ngu' judio bi', nchcui' yu lo'o ngu' judio, jua'a
lo'o ngu' xa' tsu' nu ndu'ni tlyu ji'i ycui' Ndyosi
cajua, lo'o jua'a nchcui' yu lo'o lcaa ngu' nu ndi'i
lo caya'. Lcaa tsa nclyu'u yu ji'i ngu' quichi bi'.
18 Cua ntsu'u sca taju ngu' nde quichi bi', ngu' nu
ndyaca tsa'a ji'i cha' nu nclu'u ngu' epicureo, lo'o
jua'a ntsu'u chaca taju ngu' nu ndyaca tsa'a ji'i
cha' nunclu'u ngu' estoico. Ndyacua tya'a nungu'
nu ndyaca tsa'a tyucuaa lo cha' bi' lo'o Pablo li'".
Nchcui' tsa ngu' cha'ji'i yu lo'o tya'a ngu':

—¢Ni cha' nda nu qui'yu re nu nchcui' tsa lo'o
na? —nacui ngu'ji'i tya'angu'.

—¢Ha si'i cha' ji'i xa' jo'6 nchcui' yu? —nacui
tya'angu'li'.

Pana cua ndyuna ngu' lo'o ngulu'u Pablo cha'
ji'i Jesus, cha' ngulu'u yu ji'i ngu' fii'ya ngua cha'
ndyu't Jesus chaca quiya'. 19 Li' ngusfii ngu' ya'

Pablo cha' tsaa lo'o ngu' ji'i ca su ndyu'u ti'i ngu'
cusu' quichi bi', sca yuu laja ti nu naa Aredpago.

—Nti' ya cha' caca cuaya' ti' ya, ¢fii'ya ndyu'u
cha' nu nclyu'u nu'u ji'i ya? —nacui ngu' ji'i
Pablo—. Sca cha' cucui laca cha' nu nchcui' nu'u
re; 20 bilya cuna ya cha' bi', tya lyiji ta ya cuentya
—nacui ngu'—. Bi' cha' juani, ta nu'u cha'lo'o ya
¢hi'yva ndyu'u cha' bi'?

21 Nu ngu' quichi Atenas ni, xcui' nti' ngu' cuna
ngu' cuafia'a ca cha' cucuinu caca chcui' ngu'lo'o
tya'angu',sca cha'nubilya cunangu'. Lacui'jua'a
ndu'nilcaangu'xa'tsu' nundi'i quichi bi', xcui' ca
ndiya ti' ngu' chcui' ngu'ji'i sca cha' cucui.

22 Bi' cha' ndatu Pablo cla'be laja fiati ca
Areopago bi', nchcui' yulo'o ngu'li':

—Cu'ma ngu' Atenas —nacui Pablo ji'i ngu'—.
Cuana'ana'cha'jlyatsati'maji'ijo'éd nuntsu'uji'i
ma —nacui yu—. 23Ndyaa na'a na' xi calle quichi
re, lo'o li' na'a na' Icaa jo'6 nu cuentya ji'i cu'ma.
Li' na'a na' sca mesa nu ndu laja ti su nscua sca
cha'cfia nde sii' mesa bi' nu ndi'ya nchcui': “Nde
laca mesa ji'i jo'0 nu bilya tyuloo ya ji'i”. Cha'ji'i
ycui' Ndyosi nu bilya slo ma tilaca laca Ni, cha'
ji'i nu ycui' Ndyosi bi' ta na'lo'o ma juani —nacui
yu—.

24’Cua nguifid ycui' Ndyosi tyucui fia'a chalyuu
lo'o lcaa na nu ntsu'u chalyuu; laca ycui' Ndyosi
nu Xu'na nu laca loo, masi nde cua, masi nde lo
yuu chalyuu —nacui Pablo ji'i ngu'—. Pana na
ndi'i Ni ne' sca laa nu ndind fiati ti. 25 Ni sca cha'
nad lyiji ji'i ycui' Ndyosi, na nga'a cha' xfii Ni ni sca
na nu nda fati ji'i Ni. Cua ngua'ni cu'u Ni ji'i lcaa
Nati, cuanda Nixtyi'ingu'cha' tyu'une' cresiyaji'i

scaangu',lo'ojua'a cua nda Nilcaa cha' nu ntsu'u
ji'i fiati chalyuu.

26°Cua nguiifa ycui' Ndyosi ji'i Icaa fiati chalyuu
lo'o sca ti lo cuafia' fiati. Lo'o jua'a ngusta ycui'
Ndyosi ni tyempo cala scaa ngu', ndu'ni Ni mala
su caca quichi tyi scaa ngu'. 27 Na cua nda Ni ji'i
Natilijyangu' chalyuu cha' clyana ngu'ji'i ycui' Ni,
cha' quije Ni ji'i ngu'. Pana na tyijyu' ndi'i ycui'
Ndyosiji'na, cacua ti sundi'i lcaa na ndi'i ycui' Ni.
28 Chacuayd'ji'i Nilu'a na, chacuayad'ji'i Nindya'a
na, lo'ojua'a chacuaya'ji'i Ni ndyu'ni na lcaa cfia.
Ntsu'u sca cha' nu nguscua jyo'o ngu' tii tya'a ma
lo quityi sa'ni, cha' nu ndi'ya nchcui": “Tya'a ycui'
Ndyosi laca na”. Jua'a nacui jyo'o cusu' bi' ji'i
ma. 29 Si chafii cha' ycui' Ndyosi laca tya'a na
—nacui Pablo ji'i ngu'—, nda taca chcui' na cha'
laca Nisca Icui, masilcui oro, masilcui plata, masi
lcui quee ndu. Na ndifia ti fiatji chalyuu lcui bi'
fi'ya nu nda'ya cha' hique ti ngu' cha' cuifid ngu'
ji'i. 30 Cua ndalo tsa tyiquee ycui' Ndyosi ji'i fiati
chalyuu tyempo sa'ni lo'o bilya ca jlo ti' ngu' lcaa
cha' bi', pana juani cua ngulo Ni cfia ji'i lcaa fati
chalyuu cha'culochu'ngu'lcaa cha' cuxinuntsu'u
ji'ingu'. 31 Cua ngusta Ni sca tsa cha' cua'ni cuaya'
Ni ji'i Icaa fati chalyuu, lo'o jua'a cua ngusubi Ni
sca fati nu caca bese. Jesucristo laca bi'. Tso'o
tsa ngua'ni Ni cha' tyanu tachaa cha' bi' ji'i fiati
chalyuu, nulo'o ngua'ni Ni cha' ndyu'i nu fiatj bi'
chaca quiya'lo'o cua ndyujuii ngu' ji'i.

32Nu lo'o ndyuna ngu' quichi cha' bi', cha' cua
ndyu'u sca fiati chaca quiya' ca su ntsiya ngujuii,
li' nxtyi lo'o tsa ngu' ji'i Pablo. Lo'o jua'a ntsu'u xi

xa'la ngu' nu nchcui'lo'o yu:

—~Culu'u nu'u cha' bi'ji'i ya chaca quiya' chaca
tsa —nacui ngu' bi' ji'i yu.

33Li' ngutu'u Pablo ca Aredpago su ntucua ngu'.
34 Pana ndu'u Ica'a xi ngu' ji'i yu li', xqui'ya cha'
jlya ti' ngu' bi' cha' nu cua nchcui' yu lo'o ngu'.
Scanu qui'yununaa Dionisio ngusiii cha' bi', masi
laca Dionisio scangu' cusu' nundya'a ca Aredpago;
jua'a sca nu cuna'a nunaa Damaris ngushii cha' bi',
lo'o xi xa' la fati ngushii cha' bi'.

18

Ca quichi Corinto

1 Li' ndu'u Pablo quichi Atenas ndyaa yu ca
quichi Corinto. 2 Quichi bi' ndyacua tya'a yu lo'o
sca ngu' judio nu naa Aquila, ngu' quichi Ponto
laca nu Aquila bi'. Nguti'i ngu' nde Italia nquicha',
nu Aquila bi' lo'o clyo'o nu naa Priscila; pana
ndu'utsu' ngu' ndyalaa ngu' nde quichi Corinto,
nu lo'o ngulo rey Claudio cfia cha' culo'o ngu' ji'i
lcaa ngu' judio nu nguti'i quichi Roma, quichi nu
laca loo ji'i loyuu su cuentya Italia bi'. Toni'i ji'i
nu Aquila bi' ndyalaa Pablo li'. 3 Stu'ba ti ngua'ni
Pablo cfia lo'o ngu' bi' li', cha' cuityi ni'i late' laca
ngu'; bi' cha' ndyanu yu slo ngu' cha' cua'ni yu cfia
lo'o ngu'. 4 Ndyaa Pablo ne'laa ji'i ngu' judio lcaa
tsa ta'a nu ndi'i cfia' ngu', cha' culu'u yu cha' ji'i
Jesus ji'i ngu' nu ndyu'u ti'i li', masi ji'i ngu' judio,
masi ji'i ngu' xa' tsu'.

5 Cua ndu'u Silas lo'o Timoteo ca Macedonia,
li' ndyalaa ngu' slo Pablo. Lo'o cua ndyalaa ngu'
bi', li' lcaa tsa lcaa hora nclyu'u Pablo cha' ji'i

Jesus ji'i ngu' judio. Nchcui' yu cha' laca Jesus
ycui' Cristo, nu ntajatya tsa ngu' ji'i cha' caa nde
chalyuu. 6 Pana ngunasi' tsangu'judiobi'ji'i Pablo
li', suba' tsa nchcui' ngu' lo'o; bi' cha' nguscui yu
ste' yu slo ngu' cha' ca cuaya' ti' ngu' cha' cuxi tsa
nchcui' ngu'lo'o yu.

—Nguna' tsa ndu'ni cu'ma —nacui Pablo ji'i
ngu'—. Xqui'ya ycui' malaca; na ntsu'u qui'ya 'na,
cha' xcui' cha'lifii laca nu ngulu'u na'ji'i ma. Cua
tya'atina'lacua. Juanitsa'ana'cha'tana'cha're
lo'o ngu' xa' tsu', cha' na nduna cu'ma, ngu' judio.

7Li' ndu'u yu ne'laa bi', ndyaa yu ca slo sca fiati
nu naa Justo; cacua ti to' laa bi' ntucua tyi yu. Sca
fati nu ndyu'ni tlyu ji'i ycui' Ndyosi laca nu Justo
bi'. 8Lo'o jua'a yu Crispo ngusiii cha' ji'i ycui' nu
Xu'na na. Crispo laca sca nu cusu' nu laca loo ne'
laa ji'i ngu' judio. Jlya ti' nu Crispo bi' ji'i ycui!
nu Xu'ma na, lo'o jua'a jlya ti' lcaa ngu' nu ndi'i
slo. Quifia'a tya'a ngu' Corinto ngusii ngu' cha'ji'i
Jesus, bi' cha' ntyucuatya ngu' bi'li'. 9Lo'o li' cua
na'a Pabloji'iJestus nu Xu'na na, fii'ya si na nchcui'
xcald yu ngua.

—Na4 cutsii nu'u —nacui Jesus ji'i yu— Na
ca taja ti' nu'u cha' culu'u nu'u cha' jna' ji'i fati
—nacui Ni—. 10 Ndi'i na' lo'o nu'u cha' xtyucua
na'jinu'y, bi' cha' nga'aa caca xfii ngu' jinu'u cha'
xcube' ngu' hi. Lo'o jua'a ntsu'u tsa ngu' quichi re
nu taca xfii ngu' cha'jna' ndeloo la, si ta nu'u cha'
lo'o ngu'.

11 Li' ndyanu Pablo sca yija cla'be ca quichi
Corinto bi', xcui' cha'ji'i Jesus ngulu'u yu ji'i ngu'
quichi bi'.

12 Lo'o 1i' ngua Galidn gobernador ji'i loyuu su
cuentya Acaya bi'; tyempo bi' ndyu'u ti'i tyuu tya'a
ngu'judiose'iticha'xuutya'angu'lo'o Pablo, masi
tya'a ngu' judio laca yu. Li' ngusiii ngu' bi' ji'i yu
cha'tsaalo'ongu'ji'i yu ca slo ngu'tisiya; 13ngusta
ngu' qui'ya ji'i yu ca slo nu gobernador bi'li":

—Ndya'a nu qui'yure laja quichi tyi na, panana
tso'o cha' nu nclu'u yu ji'i fiati —nacui ngu' ji'i nu
lacaloo bi'—. Nclu'uyuji'ingu'cha'xa'fia'a cua'ni
tlyu ngu' ji'i ycui' Ndyosi, masi na nda gobierno
chacuaya' cha' cua'ni ngu'jua'a.

14 Ngua ti' Pablo xacui yu cha' ji'i ngu' li', pana
clyo nchcui' nu cusu' Galion bi':

—Na tyiquee' taquiya' na' ji'i cha' nu nchcui'
cu'ma ngu' judio, si ntsu'u sca cha' nu cuxi tsa
—nacui Galion bi' ji'i ngu'—. Pana si'i jua'a laca
cha' re —nacui—. 15 Cua fiasi' ma xqui'ya cha'
nclyu'uyure xixa'lo cha'ji'ingu'. Scacha'ji'ijo'o
cuentya ji'i cu'ma laca cha' re, cha' na stu'ba cha'
nu nchceui' yu lo'o cha' nu nchcui' cu'ma cuentya
ji'i cha' cusu' nu ntsu'u ji'i ma; bi' cha' na ndiya ti'
ma cha' nclu'u yu cha' bi' ji'i ngu'. Cua'ni cuaya'
ycul' ca ti ma ji'i cha' re lacua. Na ndu'ni cha' caa
lo'o cu'ma ji'i yu ca slona'.

16 Lo'oli'ngulo gobernador cfiacha'culo ngu'ji'i
ngu' judio nde liya'. 17 Li' hora ti ndaya' Icaa ngu'
quichi bi' ji'i nu cusu' Sostenes, cha' laca nu cusu'
bi'loo ne' laa ji'i ngu' judio. Ti'l tsa ngujui'i ngu'
ji'i nu cusu' bi' ca slo gobernador Galion; pana nu
Galion bi' ni, na ndube ti' bi' tsiya' ti.

Ngua sna quiya' lo'o ndyaa Pablo ca chaca tsu'

18 Tya ndyanu Pablo quichi bi' tya tyuu tsa; 1i'
ngutu'u yu ndyaa yu lo'o Aquila lo'o Priscila bi',
ndyaa ngu' ne'yacani'i ca quichi Cencrea. Li' tsaa
ycui' Pablo ca loyuu su cuentya Siria. Ca quichi
Cencrea bi' ngusi'yu ngu' quicha' hique Pablo,
cha' caca cuaya' ti' ngu' jua'a cha' ntsu'u sca cha'
nu cua nguifi ji'i yu lo'o ycui' Ndyosi tya tsubi' la.
19 Ndu'u ngu' ndyaa ngu' ne' yaca ni'i, li' ndyalaa
ngu' ca quichi Efeso su tyanu Aquila lo'o Priscila.
Ndyati Pablo ycui' ti ne' laa cha' chcui' yu lo'o ca
ta'angu' judio nu ndyu'u ti'i cajua. 20 Ngua ti' ngu'
quichi bi' cha' tyanu Pablo nde quichi tyi ngu',
pana na ntaja'a yu. 21 Ngusalya' yulo'o ngu' bi' li';

—Ntsu'u cha' tsa'a na' ca Jerusalén cha' cua
ngulala ta'a —nacui Pablo ji'i ngu'—. Li' xtyuu
na' chaca quiya' nde quichi re, si jua'a nti' ycui'
Ndyosi —nacui yu.

Ndu'u Pablo quichi Efeso ndyati yu ne' yaca ni'i,
ndyaa yu li'. 22 Lo'o cua ndyalaa yaca ni'i bi' ca
quichi Cesarea, li' ndu'u Pablo ndyaa yu ca quichi
Jerusalén. Tso'o ti nchcui' yu lo'o tya'a fiatj ji'i
Jesucristo cajua, lo'o li' hora ti ndyaa yu ca quichi
Antioquia. 23 Ndyanu yu sca tucua co' ca quichi
bi', li' ndu'u yu ndyaa yu chaca quiya' cha' tsaa yu
ca slo Icaa taju fiati ji'i Jesucristo nu ndi'i ca loyuu
su cuentya Galacia, su cuentya Frigia. Nchcui' yu
lo'o ngu' cha' tyanu tachaa la cha' ji'i Jesucristo
tyiquee ngu'.

Ndyalaa Apolos ca quichi Efeso
24 La cui' tyempo ndyalaa sca nu qui'yu ngu'
judio nde quichi Efeso. Apolos naa yu bi', 1o'o
Alejandria naa quichi tyi yu. Jlo tsa ti' yu lcaa cha'

ji'i ycui' Ndyosi nu nscua lo quityi tya sa'ni la, lo'o
jua'a tso'o tsa ncheui' yu cha'ji'i ycui' Ndyosi lo'o
fati. 25 Tya tsubi' la cua ngulu'u tso'o ngu' ji'i yu
lcaa cha' nu cuentya ji'i ycui' nu Xu'na na; bi' cha'
yalatiti'yu,ndtajati'yutsiya'ticha'chcui'yucha'
bi'. Tso'o tsa nclyu'u yu cha'ji'i Jesus lo'o fiatj 1i';
jua'a ntyucuatya yu ji'i ngu' fii'va nu ntyucuatya
jyo'o Juan, cha' bilya ca cuayd' ti' yu lcaa cha' ji'i
Jesus. 26 N4 ntsii yu Apolos cha' culu'u yu ji'i ngu'
ne'laa ji'i ngu' judio, pana nu lo'o ndyuna Priscila
lo'o Aquila fii'va nu ngulu'u yu cha' ji'i ngu' ne'
laa, li' nchcui' ngu' lo'o yu. Liiii la ngulu'u ngu'
ji'li Apolos fii'ya nu xfii ngu' tyucuii ji'i ycui' Ni
li'. 27 Ca tiya' la ngua ti' Apolos tsaa yu ca loyuu
su cuentya Acaya. Tso'o ntsu'u tyiquee tya'a fati
ji'i Jesucristo cha' tsaa yu cajua, bi' cha' nguscua
ngu' sca quityi cha' tsaa slo tya'a fati ji'i Jesucristo
cajua, cha'tso'o ti chcui' ngu'lo'o yunulo'o tyalaa
yu ca su ndi'i ngu'. Ndyaa yu li', ndyalaa yu ca
loyuu su cuentya Acaya bi'. Li' nguxtyucua tsa yu
ji'ingu'nuntsu'ucha'ji'ilo'oJesucristolcaa quichi
su ndyaa yu. Xqui'ya cha' tso'o tsa tyiquee ycui'
Ndyosi fia'a Ni ji'i ngu', bi' cha' cua ngushi ngu'
cha'ji'i Ni. 28 Ngulu'u nu Apolos bi' ji'i Icaa ngu'
cha' cuifii tsa laca cha' nu nda nu ngu' judio bi',
masi fati tya'a yu laca ngu'; jua'a ngulu'u yu cha'
ji'i ycui' Ndyosi nu nscua lo quityi tya sa'ni la, nu
nchcui' cha' ji'i nu Cristo nu ntajatya tsa ngu' ji'i
bi'. Cristo laca Jesus, nacui yu. Tso'o tsa nchcui'
yu, bi' cha' na tucui ngua ji'i tacu' cha'ji'i yu.

19

Ndyalaa Pablo ca quichi Efeso

1 Laja lo'o ndi'i Apolos quichi Corinto, la cui'
tyempo bi' ndyaa Pablo nde ca'ya, fia'a cuaya' nu
ndyalaa yu nde quichi Efeso. Ca bi' ndyacua tya'a
yu lo'o xi flati nu ndyu'ni tlyu ji'i ycui' Ndyosi.

2 —iHa cua ndyanu Xtyi'i ycui' Ndyosi ne' cre-
siya ji'i ma tya lo'o ngusiii ma cha' ji'i ycui' Ni?
—nacui Pablo ji'i ngu'.

—Na ndyanu Ni—nacui ngu' ji'i Pablo—. Najlo
ti' ya nalaca nu naa Xtyi'i ycui' Ndyosi.

3 —¢Ni cha' laca ntyucuatya ngu' ji'i ma lacua?
—nacui Pablo ji'i ngu'li".

—~Cua ntyucuatya ngu' ji'i ya fii'yva nu ngulu'u
jyo'o Juan ji'i ngu' cha' caca—nacui ngu'ji'i yu.

4—Cua ntyucuatya Juan ji'i fiati cha' caca cuaya'
ti' xa' fiati cha' cua ngulochu' ngu' bi' lcaa cha'
cuxi nu ntsu'u ne' cresiya ji'i ngu' —nacui Pablo
ji'i ngu'—. Nchcui' Juan lo'o ngu' cha' cua caa ti
chaca fiati nu laca Jesucristo, lo'o jua'a ntsu'u cha'
xfii ngu' cha'ji'i yu bi'li'.

5 Ndyuna ngu' cha' nu ngulu'u Pablo ji'i ngu',
bi' cha' chaca quiya' ntyucuatya ngu' cuentya ji'i
ycui'Jesus nu Xu'nana. 6Li' ngusta ya'Pablo hique
ngu'. Ndyanu Xtyi'i ycui' Ndyosi ne' cresiya ji'i
ngu'li'; hora ti nchcui' ngu' cha'cfiaji'i xa' fiati, 1o'o
jua'anchcui' ngu'fia'a cha' nunda ycui' Niji'ingu'
cha' chcui' ngu'lo'o tya'a ngu'. 7 Tii tyucuaa tya'a
ngu' qui'yu ngua nu cua ntyucuatya li'.

8 Lo'o li' ndyaa Pablo ne' laa ji'i ngu' judio cha'
chcui'yucha'jiiycui' Ndyosilo'o ngu', cha' culu'u
yu ji'i ngu' fii'va nclyo ycui' Ni cfia. Ndya'a sna co'
nu ngua'ni yu jua'a. 9 Pana ntsu'u ngu' nu nchcui'

cuxi ji'i cha' nu nclu'u Pablo bi', xqui'ya cha' liye'
ti'ngu'; na ntaja'a ngu' bi' xfi ngu cha'ji'iJesus. Li'
ndu'u Pablo ndyaa lo'o yu ji'i ngu' nu cua ngusm
cha' bi', ndyaa ngu' nde ne' ni'i scuelya ji'i sca
nu cusu' nu naa Tiranno. Li' tya ngulu'u yu ji'i
ngu' Icaa tsa. 10 Tucua yija ngua'ni yu jua'a, fia'a
cuayd' nu ndyuna lcaa ngu'loyuu su cuentya Asia
cha' ji'i Jesus. Nchcui' yu lo'o lcaa ngu' bi', masi
lo'o ngu' judio, masi lo'o xa' la ngu'. 11 Lo'o jua'a
nda ycui' Ndyosi chacuaya'ji'i Pablo cha' cua'ni yu
tyuu tya'a cfia tonu ca slo ngu', bi' cha' ngua'ni yu
cha' ndyaca tso'o ngu' quicha. 12Lo'o jua'a ngusiii
ngu'lcaa late' nu cua ndyala' Pablo ji'i, ndyaalo'o
ngu'ji'ilate' bi' ca slo ngu' quicha tya'angu'. Ngua
tso'o nu ngu' quicha bi' 1i', 1o'o jua'a ngu' quicha
nu ngusiii cui'i cuxi ji'i, ndu'utsu' cui'i ji'i ngu' bi'
ndyaa li'.

13 Quichi bi' ndi'i xi ngu' judio nu na ntsu'u
quichi tyi, na ndya'a yu'u ti ngu' bi'. Nchcul'
ngu' cha' nchca ji'i ngu' bi' culo ngu' cui'i cuxi nu
ngusiii ji'i ngu' quicha. Lo'o li' ngua ti' ngu' cha'
culo ngu' cui'i chacuayd' ji'i Jesds nu Xu'na na,
masi na ngusiii ngu' cha'ji'i ycui' ]esﬁs

—Chacuaya ji 1]esus tyu'utsu' cui'i nungusiiiji'i
ma —nacui ngu'ji'i ngu‘ quicha bi'—, la cui' Jesus
nu nclu'u Pablo cha'ji'i —nacui ngu'.

14Jua'a ngua'ni nu cati tya'a siii' Esceva; lo'o nu
cusu' Esceva ni, ngua bi' sca sti jo'6 nu laca loo
cuentya ji'i ngu' judio. 15 Jua'a nchcui' siii' Esceva
bi' sca quiya', 1o'o hora ti nguxacui nu quicha bi'
cha'ji'i ngu' bi'li":

—~Cua nslo na' ji'i Jesus —nacui cui'i bi'—, lo'o
jua'a nslo na' ji'i Pablo, ti fati laca bi' —nacui—.

Pana nu cu'ma ni, ¢tilacalaca cu'ma?

16 Li' ntejeya' nu quicha bi'ji'i ca ta'a siii' Esceva,
ngua'nilya'ti'ji'i ngu', ngujui'i tsaji'i ngu'. Hora ti
ngusnangu'fia'a quichi' tingu', cha' ndye ste' ngu'
ngutaa'. Ti'i tsa ngua quicha ngu' bi' li'. 17 Lo'o
li' ngujui cha' bi' ji'i lcaa ngu' quichi Efeso, masi
ngu'judio, masixa'la fati. Ndyutsii tsangu'li',10'o
jua'a ngua'ni tlyu ngu' ji'i ycui' Jesds nu Xu'na na
li".

18Lo'o li' yaa tyuu tya'a ngu' nu cua ngusiii cha'
ji'i Jesus, nu ntyuju'u tsa ti' ji'i lcaa cha' cuxi nu
ngua'ni ngu'; 19jua'a ngu' nu ngua'ni cucha'a, yaa
lo'o ngu' ji'i quityi cuxi bi' ji'i ngu', ndaqui ngu'
quityi cucha'a bi'li'. Ngulacua ngu' ni tsa lo nga'a
quityi nundaquingu'bi'; tu'ba tyi mil cfii plata, tsa
lo cuantsu'ulo quityinundaquingu'bi'li'. 20Jua'a
ngua cha' quifia'a la fiati ngua cuaya' ti' cha' ji'i
ycui' nu Xu'na na, ngua cuaya' ti' ngu' cha' tlyu tsa
laca cha'ji'i ycui' nu Xu'na na.

21 Lo'o 1i' ngua ti' Pablo cha' tsaa yu ca loyuu
su cuentya Macedonia, lo'o ca loyuu su cuentya
Acaya, cha' tsaa yu slo lcaa taju fiati ji'i Jesucristo
nu ndi'i loyuu bi'. Nde loo la, li' tsaa yu ca
Jerusalén ngua ti' yu. Lo'o jua'a nchcui' Pablo cha'
lo'o ntsu'u cha' tsaa yu ca nde quichi Roma ca
tiya' la. 22 Pana clyo nchcui' yu lo'o Timoteo lo'o
Erasto cha' tsaa ngu' ca Macedonia nde loo la ji'i
yu, tyanu la xi ycui' yu nde loyuu Asia, nti' yu.

Nausi' tsa ngu' Efeso
23 Li' nguxana ngunasi' ngu' quichi Efeso
xXqui'ya fati nu ngusii tyucuii ji'i ycui' nu Xu'na
na. 24 Ndi'ya ngua cha': Sca fiati nu naa Demetrio

ngua suu cha' fiasi' ngu' bi'; cuityi plata laca
Demetrio bi', ndifid yu lcui plata ji'i ni'i su ndya'a
ngu' quichi ndu'ni tlyu ngu' ji'i jo'é xu'na quichi,
nu jo'o Diana bi'. Lo'o jua'a ndyiji tsa ngana ji'i
ngu' xqui'ya ciia bi'. Ntsu'u tsa msu ji'i Demetrio,
cha' nxtyucua msu bi' ji'i yu lo'o cfia bi' ji'i. 25 Li'
ndyu'u ti'i lcaa fati ji'i yu, lo'o jua'a lcaa cuityi
plata nu ntsu'u quichi bi', ndyu'u ti'i ngu' se'i ti.

—Cu'ma tya'a ndu'ni na cfia —nacui Demetrio
ji'i ngu'—, jlo ti' ma cha' ndyiji tsa ngana ji'na lo'o
cfla nu ntsu'u ji'ma —nacui yu—. 26 Lo'o juani
cua na'a ma cha' ndya'a nu Pablo bi' quichi tyi na
re, 1o'o jua'a ndya'a yu nde lcaa quichi loyuu su
cuentya Asia re. Cua ndyuna ma cha' nu nclyu'u
yu bi'ji'i ngu', cha' na tso'o cua'ni tlyu ngu'ji'ijo'o
nu ndifa fAatj ti; si'i ycui' Ndyosilaca jo'é bi', nacui
Pablo. Lo'o nu juani ntsu'u tsa ngu' quichi re nu
ngusfii cha' nu nchcui' yu bi'. 27 Cuxi tsa ndyu'u
cha'bi', singa'aanti' ngu' cui'yangu'lcui nundifia
na; nga'aa caja chanu cua'ninali'. Lo'o li' nga'aa
tyaja'angu' cua'nitlyungu'ji'ixtya'anajo'd Diana
nulacalootsiya'tine'laaji'i quichityinare. Juani
lcaa fiatiloyuu su cuentya Asia ndyu'ni tlyuji'ijo'o
bi',10'0o jua'a lcaa fiati tyucui fia'a chalyuu ndyu'ni
tlyu ji'i. Na tso'o si cua'ni tye ngu' cha'ji'i jo'o tlyu
nu ntsu'u ji'na.

28 Lo'o ndyuna ngu' nu ndifid lcui jo'6 cha' bi',
Nasi' tsa ngu' li'. Cuii ngusi'ya lo'o ngu' ji'i tya'a
ngu'li':

—Tlyu tsa xtya'a na jo'é Diana, bi' laca jo'd ji'i
lcaa ngu' Efeso tya'a na—nacui ngu'.

29N4jlo ti' ngu' quichi na laca ngua ji'i ngu' cha'
nxi'ya tsangu'jua'a, pana ngusnalcaa ngu'ndyaa

ngu'cha'fa'a cui'yangu'xiji'i. Li' ntejeya'ngu'ji'i
Gayo lo'o Aristarco xqui'ya cha' ndya'a ngu' lo'o
Pablo, masi ngu' Macedonia laca ngu' bi', ndyaa
lo'o ngu' bi' ji'i ngu' ca su ndyu'u ti'i ngu' quichi.
30 Li' ngua ti' Pablo tsaa su ndyu'u ti'i ngu' cha'
chcui' yu lo'o ngu' quichi bi', pana nu tya'a fati
ji'i Jesus bi', ngua'a ngu' ji'i yu cha' na tsaa yu.
31Lo'ojua'a ntsu'u xi tya'a tso'o Pablo nu laca loo
ji'iloyuu su cuentya Asia bi', 1o'o ngu' bi' nda ngu'
cha'lo'o Pablo cha' na tsaa ycui' yu tsiya' ti ca su
ndyu'u ti'i ngu' quichi. 32 Quifia'a tsa fiati ndyu'u
ti'i se'i ti li'; pana sca cha' nchcui' tsaca ngu', xa'
cha'nchcui'chacangu'li',cha'najlo ti'ngu' quichi
ni cha'laca cha' ndyu'u ti'ingu'. 33Li' ndyojolaqui
ngu' judio ji'i sca nu qui'yu cha' tyu yu ca nde loo
ngu' quichi bi', Alejandro naa yu bi'. Li' ngua'ni
ya' yu cha' ca tilcaa ngu', cha' caja fii'ya nu chcui'
yulo'o ngu'. 34Pana nu lo'o ngua tii ngu' cha'lo'o
Alejandro laca ngu'judio, lye la nxi'ya lo'o ngu'li".
Ndye tucua hora nu xcui' ngusi'ya lo'o ti nu ngu'
quifia'a bi'ji'i tya'a ngu' ndi'ya:

—Tlyu tsa xtya'a na jo'é Diana, bi' laca jo'0 ji'i
lcaa ngu' Efeso tya'a na—ndu'ni ngu'.

35Lo'o li' ngua'ni scaranu quichi bi' cha' ngua ti
nu ngu' quifia'a bi':

—Cu'ma ngu' Efeso —nacui scaranu bi' ji'i ngu'
quichi—, jlo ti' lcaa fiati chalyuu cha' ngu' tya'a na
laca nu fia'asii na ji'i laa ji'i xtya'a na jo'6 Diana
—nacui yu—, na fa'asii na ji'i ycui' jo'6 Diana nu
ndyu nde cua. 36 N4 tucui taca fiacuj cha' si'i jua'a
laca cha' bi'; bi' cha' cuaana ti ma lacua, culacua
xiti'ma nalaca ndyu'ni ti ma juani. 37 Cua fiaalo'o
maji'ingu're, masiniscacha'cuxinangua'ningu'

ne' laa ji'i ma, ni sca quiya' na nchcui' suba' ngu'
ji'ijo'éji'ima. 38Lo'o Demetrio ni, lo'o tya'a ndu'ni
Demetrio cfia bi', si ntsu'u qui'ya cha' sta ngu'ji'i
ngu' re, ntsu'u cha' tsaa ngu' ca toni'i cfia; ca slo
bese sta ngu' qui'ya ji'i ngu', cha' ca cuaya' cha'
bi'li'. 39 Si ntsu'u xa'la cha' nu nti' ma chcui' ma
ji'i ngu', chcui' ma lo'o ngu' cusu' quichi re la cui'
tsa lo'o tyu'u ti'i ngu'. 40 ;Ni'ya caca chcui' nalo'o
goblerno? Sicaa ngu' gobierno bi' sta ngu' qui'ya
ji'i qu1ch1 re cha' lye tsa ngusuu tya ana tsajuani,
nga'aa ntsu'u cha' nu xacui na ji'i ngu' bi' li'. Na
tyiquee' culacua ti' ngu' bi' cha' na nxuu tya'a na
lo'o ycui' gobierno li'.

41Jua'a nchcui' scaranu lo'o fiatj quifia'a, lo'o 1i'
ngulo yu cfia ji'i ngu' cha' tyaa ngu' to' tyi ngu'.
Lo'ojua'angua cha' ngua ti cha'bi', ndyaa ngu'li'.

20

Tsaa Pablo ca Macedonia lo'o ca Grecia

I Nu lo'o cua ndye cha' ngunasi' ngu' quichi, li'
ngusi'ya Pablo ji'i lcaa fiati ji'i Jesucristo nu ndi'i
quichi bi', cha' tyaa ngu' ca slo. Li' ngulu'u yu
la xi ji'i ngu'; jua'a ngusalya' yu lo'o ngu', ndu'u
yu ndyaa yu ca loyuu su cuentya Macedonia li".
2 Nguta'a yu ca slo lcaa taju fati ji'i Jesucristo nu
ndi'i loyuu bi', 1o'o jua'a tlyu ngua'ni tyiquee ngu'
xqui'yalcaa cha' nu ngulu'uyuji'ingu'bi'. Lo'o li
ndyaa yu chaca loyuu su cuentya Grecia; 3 loyuu
bi' ndyanu yu sna co'. Li' cua tsaa ti yu ne' yaca
ni'i ca loyuu su cuentya Siria, 1o'o 1i' ngua tii yu
cha'ngua ti' tya'a ngu'judio cua'ni cuxilo'o yu, bi'
cha' xa' tyucuii ndyaa yu li'; ndyaa yu nguxtyuu

yu tyucuii ndyaa nde Macedonia. 4Ndya'a SGpater
ngu' Berea lo'o ya, lo'o jua'a Aristarco lo'o Se-
gundo ngu' Tesalonica, 10'o jua'a Gayo ngu' Derbe,
lo'o Timoteo bi', lo'o jua'a Tiquico lo'o Trofimo ngu'
Asia; cata'ayandya'ayalo'oyuli'. 5Lo'oli'lcaa
ngu' tya'a ndya'a Pablo bi', ndyaa ngu' nde loo la
ca quichi Troas; ¢ ndyanu Pablo lo'o na' ti (la cui'
Lucaslaca na' nu nscua na' quityi re). Ndyanu ya
nde quichi Filipos cha' tyeje tacui ta'a lo'o ndacu
ngu' xlya nu na lo'o scua tiye' ndya'. Ndu'u ya
ndyaa ya li', ndyati ya ne' yaca ni'i cha' tsaa ya
tyacua tya'a yalo'o ngu' bi' ca quichi Troas. Ca'yu
tsa nguti'i ya ne' yaca ni'i cha' tyaala ya chaca tsu'
tyujo'o bi',10'o li' cati tsa nguti'i Icaa ya quichi bi'.

Ndyalaa Pablo ca quichi Troas

7Lo'o ngua tsa domingo, li' ndyu'u ti'i ngu' nu
ntsu'u cha' ji'i lo'o ]esﬁs cha' stu'ba ti cacu ngu'
sii. Nclyu'u Pablo cha'ji'i ycul' Ndy081 jiingu' lif;
hasta ca cla'be talya nclyu'u yu ji'i ngu', xqui'ya
cha' chaca tsa cua tyaa ti ya li'. 8 Ndyu'u ti'i ya
sca ba'a ni'i nde cua su nchca tyuna ba'a ni'i bi'.
Quifa'a quii' ntsu'u ne' ni'i bi'. 9Lo'o jua'a nga'a
sca nu qui'yu cuaii' nunaa Eutico, nu ntucua nde
tyuni'i ventana. Ndyu'u tsa xcald yu cuahi' bi',
cha' tyiquee' tsa nchcui' Pablo. Li' ngua'ya xcala
yu, ndyu yu lo yuu nde liya'. Ndyaa ngu' cha'
xatu ngu' ji'i yu, pana cua ngujuii yu. 10Li' hora
tingua'ya Pablo lo ndyiya', ndyaa ngiityi Pablo ji'i
yu nu ngujuii bi', 1o'o ntejeya' Pablo ji'i yu bi' Ii".

—Na ca xiii'i ti' ma, na lu'a yu re juani —nacui
Pablo ji'i ngu'li'".

11Xa'ndyacui Pablo ndyaalo ndyiya', li' ngua'ni
yu sii. Lo'o li' xa' nguxana ngulu'u yu ji'i ngu' fia'a
cuaya' nguxee chaca tsa. Ndu'u ya ndyaa ya li'.
12 Lo'o nu yu cuafii' nu ngua tso'o ca ti ni, ndyaa
lo'ongu'ji'iyucato'tyiyu. Tso'otsantsu'utyiquee
ngu' cha' cua ndyu'a yu chaca quiya'.

Ndu'ungu' quichi Troas, ndyaa ngu' ca Mileto

13 Lo'o li' ndu'u ya ndyaa ya nde loo la, ndyati
ya ne' yaca ni'i cha' tsaa ya ca quichi Ason, pana
ndyanu ycui' Pablo cha' tsaa yu xa' tyucuii nde lo
yuu btyi. 14Xa' ndyacua tya'a yu lo'o ya ca quichi
AsoOn bi', ndyati yu ne' yaca ni'i lo'o ya, ndyaa
ya ca quichi Mitilene 1i'. 15 Xa' ndu'u ya ndyaa
ya li', nteje tacui ya loyuu su cuentya Quio; ca
chaca tsa li' ndyalaa ya ca quichi Samos. Nde loo
la ndyanu ya xi nde quichi Trogilio, lo'o jua'a ca
chaca tsa ndyalaa ya ca quichi Mileto. 16 Na ndyaa
ya ca quichi Efeso, cha' na ntaja'a Pablo tyanu yu
tyiquee' ca loyuu su cuentya Asia bi'; ngua ti' yu
tsaa clya yu caJerusalén cha' tyi'i yu quichi bi'lo'o
caca tsa ta'a Pentecostés, si caca ji'i.

Ngulu'u Pablo ji'i ngu' cusu' ji'i taju fiati ji'i Jesu-
cristo nu ndi'i quichi Efeso

17 Laja lo'o ndyanu ya ca Mileto bi', nda Pablo
sca cha' ndyaa slo ngu' cusu' ji'i taju fiati ji'i Jesu-
cristo ca quichi Efeso, si tyaa ngu' slo yu. 18Nulo'o
ndyalaa ngu', 1i' ngulu'u Pablo xi ji'i ngu':

—~Cua jlo ti' ma fi'ya nu ngua'ni na' lcaa tsa
lo'o nguti'i na' ca loyuu su cuentya Asia re, su
ndi'i na' quichi tyi ma —nacui Pablo ji'i ngu'—.
197lo ti' ma cha' lcaa tsa ngua'ni na' cfia ji'i Jesus
tyuculi tyiquee na'; na ngua'ni tyucuaa ti' na'lo'o



LOS HECHOS 20:20 cxii LOS HECHOS 20:27

ma. Lo'o jua'a ngusi'ya tsa na' xqui'ya fati cuxi
loyuu re. Ngua quicha ti' na' nu lo'o ngua ti' nu
ngu' judio tya'a na' cua'ni cuxi ngu'lo'o na'. 20]Jlo
ti' ma cha' Icaa tsa tsa cu' ti nclu'u na' lcaa cha'
tso'o bi' ji'i ma, cha' taca tyi'l tso'o la cresiya ji'i
ma, masi ngulu'u na'ji'i ma nulo'o ndyu'u ti'i ma
tsa tlyu ti, masi ngulu'u na' ji'i ma ca to' tyi scaa
ti ma. 21 Sca ti cuaya' nchcui' na' lo'o lcaa ngu!,
masi lo'o ngu' judio tya'a na', masi lo'o xa' la fatj;
sca ti cha' ngulu'u na'ji'i lcaa ma, cha' nga'a cha'
culochu' ma ji'i lcaa cha' cuxi nu ntsu'u ji'i ma
lo'o xfii ma cha' ji'i Jesucristo nu Xu'na na. 22Lo'o
nu juani tsa'a ca Jerusalén, cha' jua'a cua ndatsaa
Xtyi'l ycui' Ni 'na cha' tsa'a ca ndacua, masi na
nchca cuayd' ti' na' fii'ya nu caca jna' lo'o tyalaa
na'cajua. 23Tsa bi'ti cha'jlo ti' na' cha'lcaa quichi
su ndya'a na' nacui ngu' cha' cua tejeya' ti ngu'
jna', cha'su'bangu'jna' ne' chcua; nacui ngu'cha'
lye tsa ca quicha ti' na' ca quichi Jerusalén bi'. Tsa
lo cua ti cha'jlo ti' na', cha' jua'a laca cha' nu cua
nda Xtyi'i ycui' Ndyosilo'ona'. 24Pana nd ntsii na'
xqui'ya cha'nunchcui' ngu'bi',nd ndu'ni cha'jna'
masicujuiingu'jna'. Scaticha'nti'na', cha'tso'oti
tye cfianu nda ycui' Jesus jna', cha'tana'cha'tso'o
ji'iycui' Ndyosilo'o xa' fiatj, cha' ntsu'u tsa tyiquee
Ni fia'a Ni ji'i fiati chalyuu.

25°Cua nguta'a na' lo'o cu'ma, cua ngulu'u na'
ji'i ma lcaa fia'a cfia nu nclyo ycui' Ni; pana juani
chafii cha' nu nchcui' na' re, cha' nga'aa fia'a na'
ji'i ma chaca quiya'. 26 Bi' cha' nchcui' na'lo'o ma
juani, cha' nd ndacui na' qui'ya si chcuna' cresiya
ji'i sca fiati tya'a cu'ma. 27 Cua nda na' cha' lo'o
ma, lcaa chanu'ngua ti' ycui' Ndyosi cua'ni Nilo'o

ma; ni sca cha' na ndyu'u cuaana ti tyiquee na'.
28 Nu juani ntsu'u cha' fia'asii ma ji'i ycui' ca ma,
lo'o jua'a fia'asii ma ji'i ca ta'a fati ji'li Jesucristo
ca quichi tyi ma, cha' cua nda Xtyi'i ycui' Ndyosi
chia ji'i ma cha' caca ma loo ji'i taju fiati bi'. Tlyu
tsa cfia nu ngua'ni ycui' nu Xu'na na cha' ca ti
qui'ya nu ntsu'u ji'na tya lo'o ngujuii yu lo crusi,
nu lo'o ndyalu tafii ycui' ca yu. 29]lo ti' na' cha'
nu lo'o nga'aa ndya'a na' ca nde, 1i' caa fati cuifii
cha' cua'ni fiu'u ji'i taju fiati tya'a ma; fii'ya ndu'ni
tyaala bo'o ji'i sca taju xlya', jua'a cua'ni fiu'u nu
ngu' cuifii bi' ji'i taju fiatj tya'a ndya'a ma. 30Lo'o
jua'a laja ycui' ngu' tya'a ma tyu'u tucua xi ngu'
cuifii bi'; cha' cuifii ti culu'u ngu' bi' ji'i lcaa tya'a
fati ji'l Jesucristo, cha' nga'aa tyi'u ti' ngu' ni sca
cha' lifii nu cua nchcui' ma lo'o ngu'. 31 Cui'ya ma
cuentyalacua. Tyi'uti'ma cha'cuandya'asnayija
ngulu'u na' ji'i ma tsa lo'o talya, lo'o jua'a ntsu'u
quiya' ngusi'ya tsa na' xqui'ya cu'ma.

32°Xtyanu na' ji'i cu'ma ya' ycui' Ndyosi cha'
xtyucua Ni ji'l ma juani. Taquiya' ma ji'i lcaa cha'
nu cuandaycui' Ndyosilo'oma,la cui' cha'lacanu
ndu'ni cha' caca nguula ti' cresiya ji'i ma, cha' tlyu
tsa laca cha'ji'i ycui' Ndyosi. Jua'a caca cuaya' ti'
ma cha' quifia'a tsa cha' tso'o tyacua ji'i ma stu'ba
ti lo'o Icaa fiati nu ngusubi ycui' Ndyosi ji'i. 33 Na
ngua ti' na' xfii na' ciii ji'i ngu'; ni late' nu ta ngu'
'ma, nd ntaja'a na' xfii na' ji'i. 34]Jlo ti' ma cha'
ycui' na' ngua'ni na' cfialo'o ya' tina' cha' caja ciii
cha' tyiji yu'u jna' chalyuu. Lo'o jua'a tya nda na'
xlya'be ji'i ngu' nu ndya'a lo'o na'. 35Ngua'ni na'
jua'a cha' culu'u na'ji'i ma fii'yva nu cua'ni ma lo'o
ngu' nu ntsu'u tsa cha' nu lyiji ji'i. La cui' jua'a

ntsu'u cha' tyi'u ti' na ji'i cha' nu cua nchceui' ycui'
Jests nu Xu'na na lo'o na ndi'ya: “Tso'o ntsu'u
tyiquee ma si ta ngu' sca cha' xlya'be ji'i ma, pana
tlyu la cha' tso'o laca si ta ma sca cha' xlya'be ji'i
tya'a fiati ma”, nacui Jesus ji'na.

36L0'0 cuandye nchcui' Pablolo'ongu',li' ngutu
sti' ya cha' chcui' ya lo'o ycui' Ndyosi; stu'ba ti
nchcui' lcaa ya lo'o ycui' Ni li'. 37 Lo'o jua'a
nxi'ya tsa ngu' bi' laja lo'o nguityi ngu' ji'i Pablo,
nchcuicha' ngu'ji'i yulo'o nchcui' salya' ngu'lo'o.
38 Xfii'i tsa ti' ngu' cha' nchcui' Pablo cha' nga'aa
Na'a ngu' bi'ji'i yu. Li' ndyaa lo'o latya ngu' bi' ji'i
ya tyucuii cha' tyaa ya ne' yaca ni'i chaca quiya'.

21

Tsaa Pablo ca Jerusalén

I Nguxtyanu ya ji'i tya'a ya li'. Ndu'u ya ndyaa
ya ne'yaca ni'i ca loyuu su cuentya Cos. Ca chaca
tsa ndyalaa ya ca quichi Rodas, lo'o 1i' ndyalaa ya
ca quichi Patara. 2 La cui' quichi bi' ngujui chaca
yacani'iji'i yanu cua tsaa ti nde loyuu su cuentya
Fenicia. Ndyati ya ne'yaca ni'i bi', ndu'u ya ndyaa
yali'. 3Cuanteje tacui ya cacua tiloyuu su cuentya
Chipre, la'a tsu' coca ndyanu yuu btyi bi', cha'
tsaa lifii ya ca loyuu su cuentya Siria. Ntsu'u cha'
tsaa yaca ni'i ca quichi Tiro cha' tyanu yu'ba ji'i
ndejua. Lo'o ndyalaa ya quichi bi' ndu'u ya ne'
yaca ni'i bi', 4 ndyaa ya slo taju fiati ji'i Jesucristo
nu ndi'i quichi bi'; ndyanu ya cati tsa lo'o ngu'
bi'li'. Nchcui' ngu' bi' lo'o Pablo cha' na tsaa yu
ca quichi Jerusalén, cha' cua ngua'ni Xtyi'l ycui'
Ndyosi cha' ngua cuaya' ti' ngu' bi' fii'ya nu caca

ji'i Pablo ca quichi bi'. 5Lo'o ndye cati tsa, li' ndu'u
ya ndyaa ya. Nguxtyucua lcaa tya'a ngu' ji'i ya
tyucuii su ndyaa ya to' tyujo'o; lo'o jua'a Icaa nu
cuna'a lo'o nu sube ji'i ngu', ndyaa ngu' lo'o ya.
Li' ngutu sti' lcaa ya ca to' tyujo'o cha' stu'ba ti
chcui'yalo'oycui' Ndyosi.  Ngusalya'ngu'lo'oya,
nguityi ngu' ji'i ya, li' ndyati ya ne' yaca ni'i; cuati
nguxtyuu ngu' yaa ngu' nde toni'i ji'i ngu'.

7Ndu'u ya quichi Tiro ndyaa ya ca quichi Tole-
maida. Xa' ndu'u ya ne' yaca ni'i li'; nchcuicha' ya
ji'i fati ji'i Jesucristo tya'a na nu ndi'i quichi bi',
jua'a ndyanu ya lo'o ngu' sca talya ti. 8 Ca chaca
tsa ndu'u ya ndyaa ya tyucuii ca quichi Cesarea;
ndyalaa yato' tyi Felipeli', 1a cui' Felipe nunchcui'
lo'o ngu' cha' ji'i Jesucristo nu Xu'na na. Nga'a
Felipe ji'i nu cati tya'a ngu' nu laca cfia ji'i fiati nu
ngusiii cha' ji'i Jesus tya clyo. Ndyanu ya slo yu
li". 9 Ntsu'u jacua tya'a sfii' Felipe, xcui' cuna'a nu
ntucua ycui' ti laca sfii' yu. Cua nda ycui' Ndyosi
chacuayad' ji'i nu cuna'a bi', cha' chcui' ngu' cua
Na'a ca cha' nu nda ycui' Ndyosi lo'o ngu' cha'
chcui' ngu'lo'o fiati. 10 Cua nguti'i ya slo ngu' tyuu
tsa, lo'o li' ndyalaa sca nu qui'yu nu naa Agabo; ca
loyuu su cuentya Judea ndu'u yu bi'. Sca nu laca
tu'ba ji'i ycui' Ndyosilaca yu bi, tii tsaa yu. 11 Lo'o
ndyalaa yu casloya, li' ngulo yujuata nundyaaca'
sii' Pablo, li' ya' yu lo'o quiya' yu ngusca' yu lo'o
juata bi'.

—~Cua nchcui' Xtyi'i ycui' Ndyosi lo'o na' cha'
fi'yva nu ndyaaca' ycui' na', jua'a sca' ngu' judio
tya'a na ji'i fiati nu ca ji'i juata re ca Jerusalén
—nacui Agabo ji'i ya—. Tsaa lo'o ngu' ji'i fiati bi'
slongu'xa' tsu' cha' xcube' ngu'ji'i yu —nacui.

12 Ndyuna ya cha' nu nchcui' Agabo, lo'o 1i' ca
ta'ayalo'ongu' Cesareatya'ana, tya'nanchcui'ya
lo'o Pablo cha' na tsaa yu ca Jerusalén.

13—;Nicha'lacanxi'yama? —nacui Pabloji'iya
li'—. ¢Ni cha'laca ndyu'ni ma cha' ca xii'i ti' na'?
—nacui—. Cua laca cha'tsa'a ca Jerusalén; tyaja'a
na' tsa'a, masi lo'o sca' ngu' jna', masi lo'o cujuii
ngu'jna' cajua xqui'ya Jesucristo nu Xu'na na.

14Ngua cuayd' ti' ya li' cha' nd nguaji'i ya cua'a
yajiiyu.

—Tso'o si caca fii'ya nu nacui ycui' Ndyosi cha'
cacalacua—nacuiyali'.

I5Lo'ongua'micho'oyaji'iya,li'ndu'u ya ndyaa
ya ca Jerusalén. 16 Tyuu tya'a ngu' tya'a na ndyaa
lo'oji'iyacha'culu'ungu'ji'iyamacalandi'ichaca
yu tya'a na nu naa Mnason. Ngu' Chipre laca nu
Mnason bi'. Cua ngushii yu cha' ji'i Jesus tya sa'ni
la, lo'o nu juani ntucua tyi yu ca Jerusalén. Slo yu
bi' ndyanu yali'.

Ndyacua tya'a Pablo lo'o Jacobo

17Tso'o ntsu'u tyiquee fiatj ji'i Jesucristo tya'a na
cha' cua ndyalaa ya ca Jerusalén. 18 Nguxee chaca
tsandyaa Pablolo'oya casloJacobo. Cajua ndyu'u
ti'i lcaa ngu' cusu'ji'i ngu' tya'a ngusii na cha'ji'i
Jesucristo quichi bi'. 19 Nchcuicha' Pablo ji'i ngu'
bi',li'nchcui' yulo'o ngu', ndacha' yulcaa fa'a cfia
nu ngua'ni ycui' Ndyosi lo'o nguti'i ya slo ngu' xa'
tsu'. 20Nulo'o cua ndyuna ngu' cha' bi', li' ngua'ni
tlyu ngu' ji'i ycui' Ndyosi. Nchcui' ngu'lo'o Pablo
li":

—Tso'o tsa lacua —nacui ngu' ji'i yu—. Juani
ni, jlo ti' nu'u cha' cua ntsu'u tyuu mil tya'a ngu'

judio tya'a na nu ngusiii cha'ji'i Jesus tya tsubi' la.
Nacui ngu' cha' ntsu'u cha' taquiya' Icaa na lo'o
tya'a na cua fa'a ca cha' cusu' nu nguxtyanu jyo'o
Moisés ji'na cua sa'ni la —nacui ngu'—. 21 Lo'o
jua'a cua nquijeloo cha'ji'i ngu' cha' ngulu'u nu'u
ji'i ngu' judio tya'a na nu ndi'i xa' quichi, cha'
nga'aa ntsu'u cha' taquiya' ngu' bi' ji'i cha' cusu'
nunguscua jyo'o Moisés bi', ni na ntsu'u cha' xi'yu
ngu' quiji sii' ngu' cha' culacua ngu'; ngulu'u nu'u
cha' nd nga'a cha' cua'ni ngu' bi' fii'ya nu ndu'ni
na cha' laca na ngu' judio, nacui ngu'. 22 ;Na
laca cua'ni na lacua? Na tyiquee' tyu'u ti'i lcaa
ngu' judio tya'a na, lo'o caja cha'ji'i ngu' cha' cua
ndyalaa nu'u quichi re. 23 Bi' cha' ta ya sca cuii
lo'onu'uiii'yanucua'ninu'ujuani. Cuandi'ijacua
tya'a ngu' qui'yu re nu cua nguifii sca cha' ji'i ngu'
lo'o ycui' Ndyosi. 24 Tsaa lo'o nu'u ji'i ngu' bi', cha'
stu'ba ti cua'ni lyiji ma cha' nu cua nguifii ji'i ngu'
bi'lo'o ycui' Ndyosi. Nu'u cui'ya lcaa na nu nga'a
cha' caca msta ji'i ngu' ne' laa. Li' taca xi'yu ngu'
quicha' hique ngu' lo'o cua ndye cha' bi'. Caca
cuaya'ti'lcaangu'li', cha'lo'onu'u ndaquiya'nu'u
ji'i lcaa cha' nu nguxtyanu jyo'o cusu' ji'na, cha'
si'i cha' lifii nu cua nchcui' fiatj jinu'u li'. 25 Lo'o
nu ngu' xa' tsu' nu cua ngusii cha' ji'i Jesucristo
ni, cua nguscua ya sca quityi cha' tsaa slo ngu' bi',
cha' ca cuayad' ti' ngu' cha' na ntsu'u cha' cua'ni
ngu' lcaa lo cha' nu ntsu'u ji'i ngu' judio tya'a na.
Nguscua ya cha' ndi'ya: nd tso'o cacu ngu' cuafa'
na'ni nu cua nda ngu' cha' caca mstaji'ijo'6, nina
tso'o cacu ngu' tafii, ni na tso'o cacu ngu' na'ni nu
nd ndyalu tso'o tafii ni' lo'o ndyujuii ngu'ji'i, ni na
tso'o chca'a ngu'lo'o fiati nu si'i clyo'o ngu'.

Ngustiingu'ji'i Pablo preso to' laa tlyu

26 Ca chaca tsa, li' ndyaa lo'o Pablo ji'i nu jacua
tya'a fiati bi', ngua'ni lubii ngu' ji'i ycui' ca ngu'
cuentya ji'i ycui' Ndyosi. Li' ndyaa ngu' ne' laa
tlyu, cha' cacha' ngu' ji'i ngu' bi' ni tsa tye tyuco'o
tsa ji'i ngu' lo'o tya'a ngu', cha' li' taca caa ngu'
ne' laa jua, caa lo'o ngu' msta nu ta ngu' ji'i ycui'
Ndyosi li".

27Cuatya'aticatitsa, cuatyeticiaji'ingu'. Pana
cua ntsu'u xi ngu' judio nu laca tyi ca Asia, lo'o
jua'acuana'angu'bi'ji'iPablosundya'ayune'laa
tlyu bi'. Hora ti ngua'ni cuii ngu' bi' sca cuentyu
lo'o ngu' quichi, cha' caca fiasi' ngu' ji'i Pablo li".
28 Ngusi'ya ngu' judio bi'ji'i ngu' quichi li":

—Cu'ma ngu' Israel tya'a na —nacui ngu'—,
xXtyucua ma ji'i ya —nacui ngu'—. Cua ngulu'u nu
qui'yure ji'i ngu'lcaa quichi sunguta'a yu cha'na
tso'o na nu laca na ngu' judio; na tso'o cha' cua'ni
tlyu na ji'i cha' nu nguscua jyo'o Moisés, 1o'o jua'a
nd tso'o laa tlyu re, nacui yu re. Lo'o chaca cha'
ni, cuandyaalo'oyureji'ingu'xa'tsu' ne'laa tlyu
re cha' cua'nifiv'u ngu'ji'ilaa sundu'ni tlyu naji'i
ycui' Ndyosi.

29Nchcui' ngu' jua'a cha' cua na'a ngu'ji'i Pablo
ndya'a lquichi lo'o Troéfimo, sca ngu' Efeso. Ngua
ti'ngu'li', cha' cuandyaalo'o yuji'i ne'laa tlyu bi'.

30Nxna lijyalcaa ngu' quichili', cha' tejeya' ngu'
ji'i Pablo. Horatingulo'ongu'ji'i yune'laa, ndacu'
ngu'to'laali'. 31 Ngua ti' ngu' cujuii ngu' ji'i Pablo;
pana ndyaa xi xa' la ngu' slo nu xu'na sendaru
ngu' romano, ndyaa cacha' ngu' ji'i cha' lye tsa
nxuu tya'a lcaa ngu' quichi. 32 Bi' cha' ngulo nu

xu'na sendaru bi' ciia ji'i capitan ji'i cha' tsaa lo'o
ngu' ji'i fia'a latya sendaru, tsaa ngu' lo'o ycui'
xu'na ngu' bi' ca su ndi'i ngu' quichi. Ngusna
ngu' ndyaa ngu' su ndyu'u ti'i lcaa ngu' quichi
li". Nga'aa ngujui'i ngu' quichi ji'i Pablo lo'o na'a
ngu'ji'i sendarulo'o xu'na sendaru bi' lijya. 33 Li'
ndyaa xu'na sendaru bi' cacua ti slo nu Pablo bi';
ngulo chia cha' tejeya' sendaruji'i yu, cha'sca' ngu'
ji'i yulo'o tucua tya'a carena chcua. Li' nchcuane
xu'na sendaru bi'ji'i ngu' quichi, cha' caca cuaya'
ti' ycui' tilaca laca preso bi' ji'i, fii'ya laca qui'ya nu
ntsu'u ji'i yu. 34 Pana nxi'ya tsa ngu' quichi ndi'i
ngu' li'; nxi'ya tsaca ngu' lo'o nxi'ya chaca ngu',
bi' cha'nd jlo ti' xu'na sendaru bi' na laca ngua ji'i
ngu'. Li' ngulo cfia cha' tsaa lo'o sendaru ji'i Pablo
ca to' tyi sendaru. 35 Lo'o cua ndyalaa sendaru su
tyacuilo ndyiya' to' ni'iji'i ngu', li' ngusii sendaru
ji'i Pablo, ngiii'ya cua ngu'ji'i yu cha' fiasj' tsa ngu'
quichi ji'i yu. 36 Tlyu tsa taju fiatinu ndyaa lca'a ji'i
sendaru.

—~Cujuii clya ma ji'i —nacui ngu' bi' ji'i sendaru
bi'.

Nda Pablo cha'lo'o ngu' quichi fii'ya ngua ji'i yu

37 Cua tyati ti ngu' toni'i ji'i sendaru, li' nchcui'
Pablo lo'o xu'na sendaru bi'":

—~Cusu', cua'ni cha' tso'o ta nu'u chacuaya'
chcui' na' xi —nacui Pablo ji'i.

—¢Ha nchca jinu'u chcui' cha' griego? —nacui
xu'na sendaru ji'i Pablo li".

—Nchca 'na —nacui Pablo.

38 —sHa si'i nu'u laca nu ngu' Egipto nu ngua
loo ji'i ngu' nu ngusuu tya'a lo'o gobierno tsubi'?

—naculi ji'i Pablo—. ¢Ha si'i nu'u ndyaa lo'o ji'i
jacua mil tya'a fiati cuxi ca lo nati' btyi?

39 —Si'i na' —nacui Pablo—. Ngu' judio laca na'.
Tarso naa quichi tyi na', la cui' sca quichi tlyu xi
ca loyuu su cuentya Cilicia—nacui—. Cua'ni nu'u
cha' tso'o ta nu'u chacuaya' jna' chcui' na' xi lo'o
ngu' quichi re juani.

40Li'nda xu'na sendaru chacuayd' chcui' Pablo,
bi'cha'ndatuyulondyiya'quee bi'li', ngutacuiya'
yu cha' ca ti nu ngu' quifia'a bi'. Lo'o ngua ti ngu',
li' cha' hebreo nchcui' Pablo lo'o ngu', cha' bi' laca
cha'cfia ji'i ngu' judio.

22

1 —Cu'ma ngu' cusu', ngu' tya'a na' —nacui
Pablo ji'i ngu'—, cua'a jyaca ma ji'i cha' nu chcui'
na' lo'o ma —nacui—, si caca cua'ni lyaa na' ji'i
ycui' cana'lo'o chcui'na'lo'o ma.

2 Ndyuna ngu' judio cha' nchcui' Pablo cha'cfia
ji'i ngu' lo'o ngu', bi' cha' ti ti ndi'i ngu' laja lo'o
nchcui' yu:

3 —Tya'a cu'ma ngu' judio laca na' —nacui
Pablo ji'i ngu'—  Quichi Tarso ngula na' ca
loyuu su cuentya Cilicia; tiya' la ndyalaa na'
quichi Jerusalén re, cha' ngua tsa'a na' slo mstru
Gamaliel li'. Tso'o ngua tsa'a na' lcaa cha' nu
nda ycui' Ndyosi lo'o jyo'o cusu' ji'ma nu nscua lo
quityi. Tyucui tyiquee na' ngua ti' na' taquiya' na'
lcaa cha'ji'l ycui' Ndyosi, la cui' fii'ya nu ndyu'ni
ma tsa juani. 4 Cua sa'ni la lo'o ycui' na' Ica'a
cusuu na'ji'ingu' nuntsu'u cha'ji'ilo'o Jesucristo,
cha' cujuii na' ji'i ngu'. Ntejeya' na'ji'i ngu' bi',
masi ngu' qui'yu, masi ngu' cuna'a, ngusu'ba na'

ji'i ngu' ne' chcua. >]Jlo ti' xu'na sti jo'd, lo'o jua'a
ngu' cusu' quichi re ni, jlo ti' ngu' cha' bi'; bi' cha'
cua nda ngu' quityi jna' nu nguscua ngu' cha' tsaa
slo ngu' judio tya'a na ca quichi Damasco. Ndya'a
na' ca bi' cha' clyana la na'ji'i fiati nu cua ngusfii
cha'ji'iJesucristo, cha'tyaalo'ona'ji'ingu'bi' nde
Jerusalén re, cha' xcube' ma ji'i ngu' bi'.

Nda Pablo cha' lo'o ngu' fii'ya nguxcutsa'a Jesus
crestyaji'iyu
6’Ndya'a na' tyucuii, cua tyalaa ti na' ca quichi
Damasco bi'. Nde hora ngua, lo'o tsi tsiya' ca
ndaca'a sca xee tlyu ji'i ycui' Ndyosi nde cua; tyu-
cui fia'a lo yuu su ndu na' ngujui'i xee bi'. 7 Nclyu
na' tyucuii li', ndyuna na' cha' nchcui' sca fatilo'o
na": “Saulo, Saulo”, nacui yu, “sni cha' laca nxuu
tya'a nu'u lo'o na'?” 8 “sTilaca laca nu'u, cusu'?”
nacui na'ji'ili'. “Jesus Nazaret laca na'”, nacui yu
jna'. “Nxuu tya'a nu'u lo'o ycui' na', bi' cha' nchca
quicha ti' na'.” 9 Cua na'a ngu' nu ndya'a lo'o na'
xee bi'. Ndyutsii tsa ngu' li', masi na ndyuna ngu'
cha' nu nchcui' Jesus lo'o na'. 10 “sNa laca nu nti'
nu'u cha' cua'ni na', Xu'na?” nacuina'ji'i Jesusli'.
“Tyatu nu'u”, nacui nu Xu'na najna', “tsaa nu'u ca
quichi Damasco. Ndejua ndi'i sca fiati nu culu'u
jinu'u lcaa fia'a cfia nu ntsu'u cha' cua'ni nu'u.”
11 Ngua cuityi' na' xqui'ya xee tlyu bi' li', bi' cha'
nungu'tya'andya'ana'bi',ngusiiingu'ya'na'cha’
tsaa la ya tyucuii nde quichi Damasco bi'".
12°Ndi'i sca nu cusu' nu naa Ananias quichi bi',
nu ndaquiya' tsa ji'i lcaa cha' nu nguscua jyo'o
Moisés lo quityi sa'ni. Lcaa ngu' judio tya'a na nu
ndi'i quichi Damasco ni, nchcui' ngu' cha'tso'o tsa

tyiquee nu Ananias bi'. 13 Ndyalaa nu cusu' bi' slo
na'li": “Saulo tya'a na”, nacuiyujna', “cua'ni ycui'
Ndyosi cha' tyaala cloo nu'u chaca quiya' juani”.
Hora ti ndyaala cloo na' chaca quiya', na'a na'ji'i
ycui' Ananias li'. 14 “Ycui' Ndyosi nu ngua'ni tlyu
sti na ji'i, bi' laca nu ngusubi jinu'u cua sa'ni la”,
nacui Ananias jna'. “Ngusubi ycui' Ni jinu'u cha'
ca cuayad' ti' nu'u fia'a cha' nu nti' ycui' Ni, cha'
Na'a nu'u ji'i ycui' nu lifii ca, cha' cuna nu'u cha'
nu chcui' Ni lo'o nu'u”, nacui jna'. 15 “Ntsu'u cha'
tsaa nu'u slolcaa fiati cha' cacha'nu'uji'ingu'lcaa
Na'a cha' nu cua na'a nu'y, lcaa fia'a cha' ji'i ycui'
Ndyosi nu cua ndyuna nu'u. 16 Nga'aa ntsu'u cha'
jatya la nu'u ca nde; tyatu clya nu'u juani; cua
nguityi ycui' Ni qui'ya nu ntsu'u jinu'u, xqui'ya
cha' ngusiii nu'u cha'ji'i Jesus. Lo'o li' tyucuatya
ngu'jinu'u.” Jua'a nchcui' Ananias lo'o na'li'.

Ndyaa Pablo slo ngu' xa' tsu'

17°Nu lo'o nguxtyuu na' nde Jerusalén, li' ndyaa
na'ne'laa tlyujua cha'chcui' na'lo'o ycui' Ndyosi.
Ni'ya nti' si nchcui' sca xcala na, 18jua'a cua na'a
na'ji'i ycui' nu Xu'na na. “Tyaa clya nu'u”, nacui
nu Xu'na na jna', “tyu'u nu'u quichi Jerusalén re;
yaa clya nu'u”, nacui Ni, “cha' na jlya ti' ngu' nde
lo'o chcui' nu'u cha' jna' lo'o ngu'.” 19 “Xu'na”,
nacui na'ji'i nu Xu'na na li', “jlo ti' ngu' quichi re
cha' nguta'a na' ne' laa lcaa quichi, cha' ngusii
na'ji'i ngu' nu ntsu'u cha' ji'i lo'o nu'u, ngusu'ba
na'ji'i ngu' bi' ne' chcua, ngujui'i na' ji'i ngu' bi'".
20 Nu lo'o ngu ngu‘ quee jii Esteban, ndyalu tafii
yu; ndyu1u11 ngu'ji'i yuxqui'ya cha'lifiinchcui' yu
cha' jinu'u lo'o ngu'. Lo'o na' ni, stu'ba ti ndu na'

lo'ongu'bi'li', nguna'asii na' ste' ngu' nu ndyujuii
ji'i yu. Tso'o nti' na' tyempo bi', nu lo'o na'a na'
cha' cua ngujuii yu bi'.” Jua'a nchcui' na'lo'o ycut'
Ndyosine'laa bi'. 21 “Tyaa nu'u juani”, nacui ycui'
nu Xu'na na jna'li'. “Culo na' cfia jinu'u cha' tsaa
nu'u xa' quichi tyijyu' la, cha' culu'u nu'u ji'i xa'
fati; nga'aa si'i ji'i ngu' judio tya'a nu'u ti culu'u
nu'n.”

Ntsu'u Pablo preso ji'i xu'na sendaru

22 Lo'o ndyuna ngu' quichi cha' bi', nga'aa nti'
ngu' cuna la ngu' cha'li'. Nxi'ya lo'o tsa ngu' ji'i
sendaru cha' fiasi' ngu":

—~Cujui ma ji'i nu qui'yu re —nacui ngu'—.
Nga'aa tso'o cha' tyi'i yu chalyuu.

23 Cuii ngusi'ya lo'o ngu' ji'i Pablo li', ngusaa'
ngu'ste'ycui' cangu', ngusfiingu' yuungunde cua
cha' fiasi' tsa ngu'. 24 Bi' cha' ngulo xu'na sendaru
chia cha'tsaa lo'o sendaru ji'i preso ni'i, cha' quiji'i
sendaru ji'i yu lo'o juata nu ntsu'u chcua laja.
Cua'ni ngu' jua'a ngua ti' xu'na sendaru, cha' 1i'
tyaja'a yu cacha' yu fia'a cha' cuxi nu ngua'ni
yu, cha' ngusi'ya tsa ngu' quichi xqui'ya cha' bi'.
25 Cua ngusca' ngu' ji'i yu cha' quiji'i juata ngu'ji'i
yu, lo'o li' nchcui' Pablo lo'o nu capitan bi':

—¢Ha ntsu'u chacuaya' ji'i ma quiji'i ma ji'i sca
ngu' romano? —nacui Pablo ji'i capitan—. ¢Ha si'i
na cua'ni cuaya' ngu' tisiya ji'i ngu' romano clyo?

26 Hora ti ngusna capitdn ndyaa nda xi cha'lo'o
xu'na sendaru li'":

—~Cui'ya nu'u cuentya fi'ya fia'a cuaminu'ulo'o
nu qui'yu jua—nacui capitan ji'i xu'na—. Sca ngu'
romano laca yu.

27Hora ti lijya nu xu'na sendaru bi' slo Pablo li'.

—¢Ha chafii cha' nu'u laca ngu' romano?
—nacui ji'i Pablo.

—~Chafii —nacui Pablo ji'.

28 —Quifia'a tsa caya' nda na' cha'laca na' ngu'
romano —nacui xu'na sendaru li'.

—Nalo'o caya'ndana', cha'ngu'romano laca sti
na' —nacui Pablo ji'i.

29 Nu sendaru nu ndi'i slo yu cha' quiji'i ngu' ji'i
yu ni, hora ti ndatsu' ngu' lo'o ndyuna ngu' cha'
nu ncheui' yu. Li' cua ndyutsii tsa xu'na sendaru
cha'cuangulochiaji'ingu',cha'ngusca'ngu'ji'isca
ngu'romano, masinalo'o chacuaya'ji'i ycui' bese.

Ndu Pablo slo ngu'nu laca loo ji'i ngu' judio
30 Ca chaca tsa tya nti' xu'na sendaru ca cuaya'
ti' ni qui'ya laca nu ngusta ngu' judio bi' ji'i Pablo.
Ngusati' ngu' carena chcua nu ndyaaca' Pablo 1i'.
Ngulo xu'na sendaru bi' cfia ji'i sti jo'é tlyu lo'o ji'i
lcaa ngu' cusu' cha' tyu'u ti'i ngu' se'i ti. Li' ndyaa
lo'o ji'i Pablo ca slo ngu' bi'.

23

1 Cua ndyu'u ti'i lcaa ngu' cusu' bi'. Li' fia'a tsa
Pablo ji'i ngu' cusu' nu cua'ni cuaya';ji'i yu.

—Cu'ma ngu' cusu' tya'a na' —nacui Pablo ji'i
ngu'li'—, lcaa tsa tso'o ndi'i na'. Lubii cresiya jna’
cuentya ji'i ycui' Ndyosi.

2 Ananias naa nu laca xu'na sti jo'6 bi'; li' ngulo
nu Ananias bi' cfia ji'i ngu' nu ndu cacua ti cha'
quiji'i ya' ngu' tu'ba Pablo.

3—La cui' jua'a quiji'i ycui' Ndyosi jinu'u tu'ni
—nacui Pablo ji'i xu'na stijo'6 bi' li'—. Cuifii nu'u.

¢Ha lifii tsa ndu'ni nu'u nti'? Nde ndyu'ni cuaya'
majna' cuentyaji'i chacuaya'nuntsu'uji'na, pana
cua ngulo nu'u cfia cha' quiji'i ya' ngu' tu'ba na',
masi nd ntsu'u chacuaya' cua'ni nu'u jua'a.

4Nchcui' ngu' nu ndu cacua tilo'o Pablo li":

—¢Ha nchceul' suba' nu'u lo'o xu'na sti jo'é nu
laca cfia ji'i ycui' Ndyosi? —nacui ngu' ji'i Pablo.

5—Cu'ma ngu' cusu' tya'a na' —nacui Pablo—,
nd jlo ti' na' si xu'na sti jo'é laca jua. N4 tso'o cha'
nu nchcui' na' si jua'a, cha' cua nscua sca cha' lo
quityi ji'i ycui' Ndyosi ndi'ya: “Nda chcui' cuxi ma
ji'i xu'na ma”.

6 Pana ngua cuaya' ti' Pablo li' cha' nga'a ngu'
fariseo, 1o'o jua'a nga'a xi ngu' saduceo laja ngu'
cusu' bi'. Cuii nchcui' Pablo chaca quiya'li":

—Cu'ma ngu' cusu' tya'a na' —nacui yu ji'i
ngu'—, ngu' fariseo laca na' —nacui Pablo—, lo'o
jua'a ngu' fariseo ngua sti na'. Ndyu'ni cuaya' ma
jna' xqui'ya cha' jlya ti' na' cha' ntsu'u cha' tyu'a
lcaa jyo'o chaca quiya' ca nde loo la.

7Nu lo'o ndyuna ngu' cha' bi', 1i' nguxlyu ngu'
cha' hichu' tya'a ngu'; ngu' fariseo nxuu tya'alo'o
ngu' saduceo li'. 8N4 jlya ti' ngu' saduceo cha' tya
taca tyu'u sca fati chaca quiya'lo'o cua ngujuii, ni
nd jlya ti' ngu' cha' ntsu'u xca ji'i ycui' Ndyosi, ni
nd jlya ti' ngu' cha' ntsu'u cui'i; pana ngu' fariseo
ni, jlya ti' ngu' Icaa cha' bi'. 9 Bi' cha' lye tsa nxuu
tya'angu'bi'. Lo'oli'ndyatu xi ngu' fariseo nunslo
tso'o ji'i quityi ji'i ycui' Ndyosi.

—Ndangua'ninu qui'yure cha' cuxi—nacuingu'
bi'— Na tso'o xuu tya'a na lo'o ycui' Ndyosi si

chafii cha' cua nchcui' sca cui'i tso'o lo'o yu re, si
cua nchcui' sca xca ji'i ycui' Ndyosi lo'o yu.

10 Lye la nxuu tya'a ngu' xqui'ya cha' bi' 1i".
Ngulacua tsa ti' xu'na sendaru si cujuii ngu' ji'i
Pablo, bi' cha' ngulo ciia ji'i sendaru cha' tejeya’
ngu' ji'i Pablo, cha' xa' tsaa lo'o ngu' ji'i yu ca to'
tyi sendaru chaca quiya'.

11Lo'o ngua talya lye, li' ndyalaa ycui' nu Xu'na
na slo Pablo.

—~Cua'ni tlyu tyiquee nu'u Pablo —nacui Ni—.
Ni'ya cua nchcui' nu'u cha' jna' nde quichi
Jerusalén re, jua'a ntsu'u cha' chcui' nu'u cha'
jna' ca quichi Roma.

Ngua ti' ngu' cujuii ngu'ji'i Pablo

12 Lo'o cua nguxee chaca tsa, li' ngtiifii cha' ji'i
ngu'judio lo'o tya'a ngu' cha' cujuii ngu' ji'i Pablo.
Ndi'ya ngua'ni ngu' jura li":

—Na'a ycui' Ndyosi ji'na cha' chaiii ca cha' na
cacu na na co'o na tsiya' ti fia'a cuaya' nu cua
ndyujuii na ji'i nu Pablo bi' —nacui ngu' ji'i tya'a
ngu'.

13 Cua ntsu'u tu'ba tya'a fiati nu ngua ti' cua'ni
cfia cuxibi'. 14Bi' cha' ndyaa ngu',nchcui' ngu'lo'o
stijo'é nulacaloolo'o ngu' cusu' quichi bi'":

—~Cuanguificha'ji'iyalo'oycui' Ndyosi—nacui
ngu'ji'i ngu' nu laca loo—. Nchcui' ya lo'o Ni cha'
nd cacu ya tsiya' ti fia'a cuaya' nu cua ndyujuii ya
ji'i nu Pablo bi' —nacui ngu'—. 15 Bi' cha' juani,
lcaa cu'ma ngu' cusu' lo'o ngu' tisiya, jiia ma ji'i
xu'na sendaru bi' cha' caa lo'o ngu' ji'i Pablo ca
slo ma chaca quiya'. Ta ma cha'lo'o ngu' cha' tya
nti' ma cua'ni cuaya' ma la xiji'i yu bi'. Li' tsaa ya

chca'a cuaana ya to' tyucuii, cha' cujuii ya ji'i yu
laja lo'o tyeje tacuingu'lo'o yu li'.

16Lajali' cua ngujui cha'ji'i siii' tya'a Pablo, fia'a
cha' nu nchcui' ngu'bi'. Yala ti ndyaa yu cuafii' bi'
to'tyisendarucha'tayucha'lo'ochitya'ayu. 17Li'
ngusi'ya Pablo ji'i sca capitan:

—~Cua'nicha'tso'o tsaalo'oji'i yu cuaiii' re caslo
xu'nama—nacui Pabloji'i—. Ntsu'uscacha'nuta
yulo'o nulaca xu'na ma.

18 Ndyaa lo'o capitén ji'i yu cuafii' bi' slo xu'na
ngu'li":

—~Cua ngusi'ya Pablo jna' —nacui capitan ji'i
xu'ma—, nu Pablo nu ntsu'u ne' chcua —nacui
capitdin—. Nacui yu 'na cha' caa lo'o na' ji'i yu
cuafii're slonu'u, cha' ntsu'u sca cha'nunti' chcui'
lo'o nu'u.

19 Ntejeya' xu'na sendaru ya' yu cuafi' bi' li',
ndyaalo'oji'i sund cuna xa' fiati cha' nu chcui":

—¢Hantsu'u sca cha' nunti' nu'u chcui'lo'ona'?
—nacui xu'na sendaru ji'i yu cuaiii' bi' 1i'.

20—Cuangtifii cha'ji'inungu'judiobi'lo'o tya'a
ngu' cha'jiia ngu' cha' clyu ti' jinu'y, cha' caa lo'o
nu'u ji'i Pablo ca slo ngu' tisiya bi'la quee —nacui
yu cuahi' bi' ji'i xu'na sendaru li'— Chcui' ngu'
lo'o nu'u cha' tya nti' la ngu' cua'ni cuaya' ngu'
xi ji'i Pablo slo ngu'. 21 Cha' cuifii laca bi'. Cua
ntsu'u masi tu'ba tya'a fiati nu ntajatya ngu'ji'i ma
cuaana ti to' tyucuii bi'; cua nchcui' ngu' bi' 1o'o
ycui' Ndyosi cha' na cacu ngu' na co'o ngu' tsiya'
ti, fla'a cuaya' nu cua ndyujuii ngu'ji'i nu Pablo bi'.
Lo'o jua'a cua laca ndi'i ngu' juani, ntajatya ngu'
cha' chcui' ngu'lo'o nu'u.

22 1i' ngulo xu'na sendaru cfia ji'i yu cuaiii' bi',
cha' na cacha' ji'i xa' fiati cha' nu cua nda lo'o
sendaru. Li' ngusalya' yu cuafii' bi' lo'o Xxu'na
sendaru, ndu'u ndyaa.

Nda xu'na sendaru ji'i Pablo cha' tsaa yu ca slo
Félix nu laca gobernador

23Lo'o li' ngusi'ya xu'na sendaru ji'i tucua tya'a
capitdn cha' caa ngu' slo. Ngulo cfia ji'i capitan
bi', cha' cua'ni cho'o ngu' ji'i ngu' cha' tsaa ngu'
lo'o quifia'a tya'a sendaru ca quichi Cesarea; nacui
cha' hora cua caa nde talya tsaa ngu'. Tsaa
lo'o ngu' ji'i tucua siyento tya'a sendaru nu tya'a
quiya' ti, lo'o jua'a tya xna yala tyi tya'a sendaru
nu tyucua hichu' cuayu ti, lo'o jua'a tya tyucuaa
siyento tya'a sendarunutya'alo'o clya chcua, tsaa
lo'o ngu'ji'ili'. 24 Lo'o jua'a ngulo cfia cha' cua'ni
cho'o ngu' ji'i cuayu nu tyucua Pablo. Ntsu'u cha'
cua'a tso'o sendaru ji'i Pablo tyucuii fia'a cuaya'
nu tyalaa tso'o ti yu ca slo gobernador Félix. 25 Li'
nguscua xu'na sendaru sca quityi cha' tsaa slo nu
Félix bi'; ndi'ya nchcui' quityi bi":

26 “Claudio Lisias nscua quityi re cha' tsaa slo
nu'y, gobernador Félix, cha' nu'u laca loo. Xlyo
ni'i. 27 Cua ntejeya' ngu' judio ji'i nu qui'yu re, cua
cujuii ti ngu' ji'i yu lo'o ndyalaa na'lo'o sendaru.
Ngua tii na' cha' ngu' romano laca yu re, bi' cha'
ngulo na' ji'i yu ya' ngu' cuxi bi'. 28 Lo'o li' ngua
ti' na' ca cuaya' ti' na' ni qui'ya ntsu'u ji'i yu lo'o
ngu', bi' cha' ndyaa lo'o na' ji'i yu ca slo ngu' nu
lacaloojiingu'judio. 29Li' ngua cuaya'ti' na' cha'
cuangustangu'qui'yaji'i yu cuentyaji'i cha' cusu'
nuntsu'ujiitya'angu'judio ti, pana nd ntsu'u cha'

cujuii ngu' ji'i yu, na ntsu'u cha' su'ba ngu' ji'i yu
ne' chcua. 30Li' ngua tii na' cha' cuaana ti cua
nguifii cha'ji'i tyuu tya'angu'judio cha' cujuii ngu'
ji'l yu re, bi' cha' nda na' ji'i yu lijya yu slo nu'u
juani. Ngulo na' ciia ji'i nu ngu' judio bi', cha' caa
ngu' ca slo nu'u cha' sta ngu' qui'ya ji'i yu re, si
ntsu'usca qui'yaji'i yu cuentyaji'ingu'. Tsalo cua
ti cha' nscua na' juani.” Jua'a nguscua nu xu'na
sendaru bi' lo quityi.

31 Ni'ya nu ngulo xu'na sendaru cfia ji'i ngu',
jua'a ngua cha' bi' li'. Lo'o ngua talya, li' ndyaa
ngu' ndyaa qui'ya ngu' ji'i Pablo, ndyaa lo'o ngu'
ji'"i yu ca quichi Antipatris. 32 Ca chaca tsa nguxtyuu
sendaru nu ndya'a quiya' ti, fiaa ngu' nde to' tyi
ngu'. Tya ndyaa la ngu' nu ntucua hichu' cuayu
bi', ndyaa lo'o ngu' ji'i Pablo tyucuii. 33 Ndyalaa
ngu' ca quichi Cesarea li', nda ngu' quityi ji'i gob-
ernador, lo'o jua'a nguxtyanu ngu'ji'i preso slonu
cusu' bi'li'. 3¢ Nchcui' gobernador lo quityi bi', 1i'
nchcuane ji'i Pablo ma ngu' laca. Nguxacui Pablo
cha'ji'ili":

—Loyuu su cuentya Cilicia ndi'i quichi tyi na'
—naculi Pablo.

35__Na'a na' fii'ya caca cha' jinu'u lo'o caa ngu'
bi' slo na' cha' sta ngu' qui'ya jinu'u —nacui gob-
ernador ji'i Pablo.

Lo'o li' ngulo nu gobernador bi' ciia ji'i sendaru
cha'tyi'ingu'sendaru cua ji'i Pablo ca toni'i cfia su
ngutucua jyo'o rey Herodes cua sa'ni la.

24
Ndacha' Pablo ji'i Félix fii'ya ngua ji'i yu

1Lo'o cua ndya'a ca'yu tsa, li' ndyalaa Ananias
nu xu'na stijo'o bi'; ndyalaa yulo'o ngu' cusu'lo'o
sca fiati nu laca tu'ba nu naa Tértulo. Li' ndyaa ngu'
bi' slo gobernador cha' sta ngu' qui'ya ji'i Pablo,
2 bi' cha' ngulo gobernador cfia ji'i sendaru cha'
caa lo'ongu'ji'i Pablo ca slo. Li' nchcui' Tértulo bi'
lo'o Félix nu laca gobernador bi":

—~Cha'clyuti' tyu'ujinu'y, cusu', chcui'yaxilo'o
nu'u —nacui Tértulo—. Tso'o tsa ntsu'u tyiquee ya
cha' xcui' ciia tso'o ndu'ni nu'u lo'o laca nu'u loo
loyuu chalyuu re. Tso'o ti ndi'i ya, cha' tso'o tsa jlo
ti' nu'u fi'ya culo nu'u ciia ji'i ya —nacui—. 3 Bi'
cha' tso'o ntsu'u tyiquee ya, nxfii ya cua fia'a ca
cha' tso'o nu ndyu'ni nu'ulo'o ya, macala ndyu'ni
nu'u chia. Lo'o nu juani ndyu'ni chi ya loo nu'y,
cusu' —nacui—. 4 Cui'ya cha' clyu ti'ji'i ya, masi
sca horati culolajanu'u xi; cua'ni nu'u sna Ndyosi
cuna xi lo'o chcui' na' sca cha' re 1o'o nu'u. 5 Cua
lijya ya ca nde cha' cacha' lifii ya jinu'u lcaa fia'a
cfia cuxi nu ngua'ni yu re. Nslo ya ji'i yu re cha'
suba' tsa nchcui' yu, lya' tsa ti' yu. Nsu'ba yu
cha' cusuu ji'i fati lcaa quichi su ndya a yu slo
ngu'judio tya'a ya, cha' yurelacaloo]j ]1 i taju ngu!
nazareno. 6 Ngua ti' yu tsaa lo'o yu ji'i xi ngu' xa'
tsu' ca ne'laa ji'i cuare, ca su nd ntsu'u chacuaya'
cha' tsaa xa' fiatj; bi' cha' ntejeya' ya ji'i yu, ndyaa
lo'o ya ji'i yu cha' ca cuayd' ji'i yu lo'o ya xqui'ya
cha' cusu' nu ntsu'uji'i ya. 7Li' ndyalaa Lisias nu
xu'na sendaru quichi bi'. Tyaala tsa ngua bi' lo'o
nguxlyaa ji'inu Pablo bi'ya'ya, ndyaalo'ongu'ji'i
yu li'. 8 Ngulo Lisias cfia ji'i ya cha' caa ya slo nu'u
cha' sta ya qui'ya ji'i yu ca nde. Tso'o la si xcuane
nu'u ji'i yu si cha' lifii ncheui' ya ji'i yu.

9Lo'o jua'a nchcui' nu ngu' judio nu ndu lo'o
Tértulo bi', cha' lifii tsa cha' nu nchcui' Tértulo
cuentya ji'i Pablo. 10 Nda gobernador chacuaya'
chcui' ycui' Pablo li':

—Tso'o ntsu'u tyiquee na'si caca cua'nilyad na'
ji'iycui' cana'lajalo'o chcui'na'lo'o nu'u —nacui
Pabloji'i Félix bi'—. Cuajloti'na'cha'cuatyuuyija
laca nu'u loo ji'i nacion re —nacui—. 11 Lifii cha'
nu nchcui' na' re, taca ca cuaya' ti' nu'u cha' lifii
tsa laca cha' bi'. Cua tii tyucuaa ti tsa ntsu'u lo'o
ndyalaa na' nde quichi Jerusalén cha' cua'ni tlyu
na'ji'i ycui' Ndyosi. 12N4 nguxlyd na' cha' hichu'
Nati; na ngua'ni cuxina'lo'o fati, masine'laa tonu,
masi xa' ne' laa, masi laja quichi ti, na nchcui' na'
cha' cuxilo'o fiatili'. 13 Qui'ya laja ti ngusta ngu' re
'na. Na tucui ndu nu taca chcui' cha' lifii laca cha'
nu nchcui' ngu' re jna'. 14 Chafi laca cha' ndu'ni
tlyu na'ji'i ycui' Ni, la cui' ycui' Ndyosi bi'laca nu
ngua'ni tlyu jyo'o cusu'ji'i yaji'i Ni. Lo'ojua'a cua
ngusiii na' cha' cucui nu cua nda ycui' Ndyosilo'o
na nu ngua tsubi' ti, masi nchcui' ngu' re cha' cha'
cuifii laca bi'. Pana fia'a ti tya ndaquiya' na' ji'i
lcaa cha' nu nguscua jyo'o Moises lo quityi sa'ni,
lo'o jua'a ndaquiya' na'ji'i lcaa quityi nu nguscua
jyo'o cusu' nu ngua tu'ba ji'i ycui' Ndyosi nu ngua
sa'ni. 15 Ni'ya nu jlya ti' ngu' judio re, jua'a jlya ti'
na'. Chafii cha' cua'ni ycui' Ndyosi cha' tyu'tu Icaa
jyo'o chaca quiya', masi fatj tso'o ngua jyo'o bi',
masi fiati cuxi ngua ngu'; 16 bi' cha' nti' na' cua'ni
na' xcui' cha' tso'o laja lo'o ndi'i na' chalyuu, cha'
nd caja fii'ya nu cutsii na' ca slo ycui' Ndyosi, lo'o
jua'a na cutsii na' slo fati ti li'.

17°Tyuu yija ndya'a na' xa' quichi tyijyu' la, lo'o

tsubi' ti nguxtyuu na' ndyalaa na' nde loyuu su
ndi'i quichi tyiya chaca quiya', cha'tana'scamsta
nu xtyucua Xi ji'i ngu' ti'i nde jua, la cui' msta nu
cua nda ngu' tyijyu' cha' tsaa slo ngu' ti'i bi'. Lo'o
jua'a na', ngua ti' na' cha' ta na' sca msta ji'i ycui'
Ndyosi. 18 Ni'ya nu nscua cha' cua'ni ya cha'laca
ya ngu' judio, jua'a ngua'ni lubii na' ji'i ycui' ca
na' cha' tsa'a ne' laa. Nga'a na' ne' laa tonu l1i',
nda na' msta bi'; ti ti nguti'i na' ne' laa, na ndi'i
quifia'a fati. Lo'o li' ndyalaa xi ngu' judio tya'a ya
nu ca tyi loyuu su cuentya Asia, na'a ngu' bi' jna’
li'. 194Ni cha' laca na fiaa ngu' bi' ca nde cha' sta
ngu' qui'ya jna' lacua, si chafi cha' ntsu'u qui'ya
'ma lo'o ngu'? 20 Masi na fiaa ngu' bi', pana taca
xcuane nu'u ji'i ngu' re fii'ya laca qui'ya nu ntsu'u
jna', nunquijeloo ji'i ngu' tisiyanulo'o ndu na'slo
ngu' nu laca loo bi'. 21 N4 jlo ti' na' si chcui' ngu'
cha' cuxi ngua cha'bi',nulo'o cuii nchcui'na'lo'o
ngu'ndi'ya: “Ndyu'ni cuaya' ma jna' juani xqui'ya
cha'jlya ti' na' cha' chafii, cua'ni ycui' Ndyosi cha'
tyu'ulcaajyo'o chaca quiya™, nacuina'ji'ingu'li'".

22Ndyuna Félix1caa cha'nunchcui' Pablo, lo'o i’
nd ntaja'a yu cua'ni cuaya' yu ji'i Pablo la cui' tsa
bi'; jlo ti' Félix fii'ya nu nchca ji'i fiati nu ntsu'u cha'
ji'ilo'o Jesucristo, bi' cha' ca tiya'la ngua ti' yu.

—Tso'o la si xa' chcui' ma lo'o na' chaca quiya'
lo'o tyalaa Lisias, nu xu'na sendaru bi' —nacui
Félix ji'i ngu'.

23 Li' nchcui' Félix lo'o capitan ji'i sendaru nu
nga'a cua ji'i Pablo, cha' ta chacuaya' ji'i yu cha'
cua'ni yu fii'ya nu nti' ti yu, masi fia'a ti tya chca'a
ngu' cua ji'l yu; jua'a nda chacuaya' cha' caa ngu'

tya'andya'ayucasloyucha'tangu'nalacanulyiji
Xiji'li. Ndu'u Félix ndyaa 1i'.

24 Lo'o nteje tacui la xi tsa, li' ndyalaa Félix
quichi bi' chaca quiya'; stu'ba ti ndyalaa nu cusu'
bi' lo'o clyo'o nu naa Drusila, ngu' judio laca nu
cuna'a bi'. Li' ngulo Félix cfia cha' caa lo'o ngu'ji'i
Pablo slo, cha' culu'u Pablo fii'ya nu ntsu'u cha'
cua'ni ngu' si xfii ngu' cha' ji'i Jesucristo. 25 Li'
ngulu'u Pablo ji'i ngu' cha' nti' ycui' Ndyosi cha'
xcui' cha'lifii ti cua'ni fiati chalyuu, cha' cua'a ngu'
ji'i ycui' ca ngu' cha' nga'aa cua'ni ngu' cha' cuxi,
bi' laca cfia nu nti' ycui' Ndyosi; jua'a ngulu'u yu
cha'ntsu'ucha'cua'nicuaya'Niji'ilcaafiatinulo'o
cua ndye chalyuu. Ndyutsii xi Félix 1i'.

—Tyaa nu'u juani —nacui nu cusu' bi' ji'i
Pablo—. Xi'yana'jinu'u chaca quiya'si ntsu'u sca
hora nu laja xijna'.

26 Ndi'ya ngulacua ti' Félix: si tyiquee' tyanu
Pablo ne' chcua, li' ta yu cfii cha' culad Félix ji'i yu;
bi' cha' lu'ba ti nxi'ya Félix ji'i yu cha' caa yu ca
slo. 27Jua'a ti nteje tacui tucua yija. Li' ngutsa'a nu
lacaloo; nga'aa si'i Félixlaca gobernadorli', Porcio
Festo naa gobernador cui. Pana nguxtyanu Félix
ji'i Pablo ne' chcua cha' caca tso'o tyiquee ngu'
judio fia'a ngu'ji'i ycui' Félix, ngua ti' nu cusu' bi'.

25

Ndu Pablo slo Festo
1Lo'o li' ndyalaa Festo ca quichi Cesarea cha'
caca yu gobernador. Sna tsa ti nguti'i yu quichi
bi', li' ndyaa clya yu ca quichi Jerusalén. 2Nulo'o
ndyalaa yu quichi bi', li' nu sti jo'6 nu lacaloo lo'o

ngu' cusu' ji'i ngu' judio ni, nchcui' ngu' cha' ti'i
ji'i Pablo ca slo Festo bi' li'; 3 jua'a ndijiia ngu' ji'i
yu si cua'ni yu cha' tso'o cha' caa lo'o ji'i Pablo
ca Jerusalén. Ndijfia ngu'jua'a cha' cuaana ti cua
nguifii cha' ji'i ngu'lo'o tya'a ngu' cha' cujuii ngu'
ji'i Pablo laja lo'o fiaa lo'o ngu' ji'i tyucuii. 4 Pana
nd ntaja'a Festo tsiya' ti; nacui yu cha' ca quichi
Cesarea ntsu'u Pablo ne' chcua, lo'o jua'a yala ti
Xtyuu ycui' yu nde quichi bi'.

> —Tso'o la si stu'ba ti tsaa ngu' nu laca loo ji'i
ma lo'o na' —nacui Festo ji'i ngu'—. Tsaa ma lo'o
na'ca Cesarea cha'sta ma qui'yaji'i yu bi' cajua, si
ntsu'u sca cha' cuxi nu ngua'ni yu lo'o ma.

6 Nguti'i nu cusu' Festo snu' tsa, masi tii tsa
nguti'i yu ca Jerusalén, li' nguxtyuu yu ndyaa yu
nde Cesarea chaca quiya'. Ca chaca tsa ntucua
Festo lo yaca xlya tso'o ca su ntucua ycui' gober-
nador nu lo'o ndyu'u ti'i ngu' cha' ca cuaya' ji'i
ngu'. Li' ngulo yu cfia ji'i ngu' cha' caalo'o ngu'ji'i
Pablo ca slo yu. 7 Naa lo'o ngu' ji'i Pablo li'. Lo'o
jua'a ndi'i nungu' nulacaloo ji'i quichi Jerusalén,
cua ndyalaa ca tingu'. Cacua ti slo Pablo ndu ngu'
bi'; 1o'o li' tlyu tsa qui'ya ngusta ngu' ji'i nu Pablo
bi'; pana na tucui ndu nu chcui' si cha'lifii laca nu
nchcui' ngu'bi' ji'i Pablo. 8 Nchcui' ycui' Pablolo'o
ngu' bi' cha' tyu'u lubii cha'ji'i ycui' lo'o ngu':

—Ni sca cha' cuxi nd ngua'ni na' —nacui
Pablo—. Na ngua'ni na' cha' cuxi cuentya ji'i cha'
cusu'nuntsu'uji'ingu'judiotya'aya,nind ngua'ni
cuxi na' ne'laa tonu, la cui' ti n4 ngua'ni na' cha'
cuxi cuentya ji'i cfia nu ngulo rey nu laca loo ji'i
ngu' romano; bi' cha' nti' na' cha' na ntsu'u qui'ya

'ma.

9PananuFestobi'ni,nguati'yucha' cuanitya'a
yu lo'o ngu' judio, bi' cha' nchcuane yu ji'i Pablo
ndi'ya:

—¢Ha nti' nu'u tsaa ca Jerusalén? —nacui Festo
ji'iPablo—, cha'cacuayad'jinu'ulo'ona'candacua.

10 —Ca nde laca su ndu'ni cuaya' ma ji'na
cuentya ji'i rey ji'i ngu' romano nu laca loo la
—nacui Pablo ji'i nu cusu' bi'—, ca nde ca cuaya'
jna' lo'o nu'u lacua —nacui—. Jlo tso'o ti' nu'u
cha' ni sca cha' cuxi nd ngua'ni na' cuentya ji'i
ngu' judio tya'a na'. 11 Si'i fiati xfia'a laca na'; 1o'o
tyalaa hora cha' cajaa na', na cutsii na' cha' cajaa
li'. Si nd laca na' fiati Xfia'a, na ntsu'u cha' ta nu'u
chacuaya' tsaa na' slo ngu' bi' li'; bi' cha' jfia na'
chacuayd'jinu'ujuanicha'tsa'a ca slo ycui' rey ji'i
ngu' romano nu laca loo la, cha' cua'ni cuaya' yu
bi'jna' cajua.

12Nulo'o cua ndyuna Festo cha'bi',li'nchcui' yu
xilo'ongu' cusu' nu nxtyucua ji'i yu. Li'nchcui' yu
lo'o Pablo chaca quiya':

—Tso'o —nacui Festo ji'i Pablo—. Cua ndijfia
nu'u cha' tsaa slo rey ji'i ngu' romano nu laca loo
la cha' caca cuayad'jinu'u ca quichi bi', tsaanu'u ca
bi'lacua.

Ndu Pablo slo rey Agripa

13 Nu lo'o cua nteje tacui xi tsa, li' ndyalaa rey
Agripa ca quichi Cesarea. Ndyalaa rey lo'o sca nu
cuna'a tya'anu naa Berenice, cha' ta ngu' xlyo ni'i
ji'i nu cusu' Festo bi'. 14 Tyuu tsa ndyanu ngu' slo
Festo. Laja li' nchcui' Festo cha'ji'i Pablo lo'o ngu':

—Ntsu'u sca fiati ca nde nu ngusu'ba Félix ji'i ne'
chcua —nacui Festo ji'i ngu'—. 15 Nu lo'o nguti'i
na'nde Jerusalén, li'nustijo'é nulacaloolo'o ngu'
cusu' ji'i quichi bi' ni, nchcui' ngu'lo'o na', ngusta
ngu' qui'yaji'iyubi'; ngua ti' ngu' cha' culona' cfia
cha' cujuii ngu'ji'i yuli'. 16 Pana nguxacui na' cha'
ji'ingu' cha'si'i jua'a ndu'ni ngu' romano; na taca
cua'ni cuaya' ya ji'i yu, nu lo'o bilya ta ya tyempo
ji'i yu cha' tyu'u lubii cha'ji'i ycui' yu lo'o ngu' su
ndu ngu' nu ngusta qui'ya ji'i. 17 Ndyalaa ngu' ca
nde slona'li". Lo'o ngua chaca tsa, hora ti ntucua
na'lo yaca xlya tso'o ca su ntucua gobernador nu
lo'ondu'ni cuayd'na'ji'i fiati. Li' ngulo na' cfia cha'
caa lo'o ngu' ji'i nu qui'yu bi'. 18 Ngua ti' na' cha'
cua ngua'ni yu sca cha' cuxi, pana si'i jua'a ngua
qui'ya nu ngusta ngu' bi' hichu' yu; 19 cuentya ji'i
cha' nu jlya tsa ti' ngu' judio ti, tsa bi' ti cha' ngua
bi'. Lo'o jua'a nchcui' ngu' cha' ji'i sca fiati nu
naa Jesus nu cua ngujuii, nacui ngu', pana nacui
nu Pablo bi' cha' xa' ndyu'u nu Jesus bi' chaca
quiya'. 20 N4 jlo ti' na' fii'ya quifii cha' jna' lo'o
ngu' bi'. Li' nchcuane na' ji'i Pablo si nti' yu tsaa
yu ca Jerusalén cha' ca cuayd'ji'i yulo'o na' cajua;
21 pana cua ndijfia Pablo chacuayd' jna' cha' ca
cuaya' ji'i yu ca slo rey Augusto nu laca loo la. Bi'
cha' ngulo na' cfia cha' tyanu yu ne' chcua, cha' ta
na'ji'i yu cha' tsaa yu slo rey nu laca loo la bi'.

22Nchcui' rey Agripalo'o Festo 1i":

—Lo'o na' nta' cuna na' cha' nu nchcui' yu bi'
—nacui Agripa ji'i.

—La quee taca cuna nu'u ni cha' ta yu —nacui
Festo li".

23 Ca chaca tsa nu Agripa lo'o ma' Berenice bi',
ndyacu' Icaa ste' ngu' nu tso'o tsa fia'a cha' cua'ni
chi ngu' quichi loo. Li' ndyaa ngu' su ndyu'u ti'i
ngu'; lo'o Icaa xu'na sendaru, lo'o ngu' nu laca loo
ji'i quichi, ndya'a ngu' lo'o ngu' bi'. Li' ngusi'ya
Festoji'isendaru cha'caalo'ongu'ji'i Pablo ca slo.

24 _Na'a nu'u yi'a, rey Agripa —nacui Festo—,
jua'a Icaa cu'ma nu ndyu'u ti'i ma ca nde, fia'a
tso'oma ji'i nu qui'yure. Cua tyuu tya'a ngu' judio
nchcui' cha'ji'i yu re lo'o na', masi ca Jerusalén,
masi quichi Cesarea re. Lcaa quiya' lo'o nchcui'
ngu'lo'o na' nacui ngu' cha' ntsu'u cha' cajaa yu,
25 pana na nchca cuayd' ti' na' ni cha' laca cha'
ntsu'u cha' cajaa yu. Li' ngiijfia yu 'na cha' ca
cuayad' ji'i yu lo'o rey Augusto nu laca loo la, bi'
cha' ngulacua ti' na' cha' ta na'ji'i yu cha' tsaa yu
ca slo rey bi'. 26 Tsa bi' ti cha', nd jlo ti' na' fii'ya
nu scua na' quityi nu tsaa slo xu'na na', nu rey nu
laca loo la bi', cha' ta na' xi cha' cuentya ji'i yu re.
Bi' cha' ngusi'ya na'ji'i yu cha' caa yu tyatu yu slo
lcaa cu'ma, jua'a slo ycui' nu'y, rey Agripa. Juani
taca xcuane nu'u ji'i yu na laca nu ngua'ni yu, 1i'
caja fii'ya scua na' cha'lo quityi bi'. 27 N4 taca tsaa
yu preso cajua sina lo'o quityi nu nscua fii'ya laca
qui'ya nu ntsu'u ji'i yu.

26

Nchcui' Pablo si caca cua'ni lyaaji'i ycui'
1 —Ta na' chacuayd' chcui' nu'u juani, si caca
tyu'u lubii cha' jinu'u lo'o ngu' re —nacui rey
Agripaji'i Pablo li".

Ngua'ni ya' Pablo ji'i rey, li' nguxana nchcui' yu
lo'ongu'":

2—Tso'o ntsu'u tyiquee na', rey Agripa —nacui
Pablo—, cha'slonu'unduna'juani—nacui—, cha'
tana'scacha'lo'ocu'ma, iii'vanungua cha'ngusta
ngu' judio tya'a na qui'ya bi' jna'. 3]Jlo ti' na' cha'
nchca cuayad' ti' nu'u lcaa cha' cusu' nu ntsu'u ji'i
ngu'judio tya'a na; nulo'olye tsa nchcui' ngu'lo'o
tya'a ngu', nchca cuaya' ti' nu'u li'. Bi' cha' cua'ni
nu'u cha' tso'o, talo tyiquee nu'u cua'a jyaca nu'u
ji'ilcaa cha'nu chcui'na'lo'o nu'u juani.

Nu lo'o bilya culu'u loo Jesucristo ji'i Pablo

4°Tlo ti' lcaa ngu' judio tya'a na fii'yva nu ngua'ni
na'lcaa yija lo'o nguti'i na' ca quichi tyi na', masi
lo'o nguti'ina' ca quichi Jerusalén; 5jlo ti' ngu' cha'
bi'. Sinti' ngu!', taca chcui' ngu'lo'o ma cha' ngu'
fariseo laca na' tya lo'o cuafii' na', 1o'o jua'a lifii la
ndaquiya'ngu' fariseoji'ilcaa cha' cusu' nuntsu'u
ji'i ngu' judio. 6 Ni'ya nu jlya ti' jyo'o cusu' ji'na
cha' nu nchcui' ycui' Ndyosilo'o ngu', jua'a jlya ti'
na' juani; bi' cha' nchca cuaya' jna'lo'o ma juani.
7 Ca ta'a tii tyucuaa tya'a taju ngu' Israel nu laca
ngu'tya'a nani, ntajatyangu'nijacua' cua'niycui'
Ndyosi cha' tyu'a Icaa jyo'o chaca quiya'; bi' cha'
ndu'ni tlyu ngu' ji'i ycui' Ndyosi, lcaa tsa lo'o lcaa
talya ndu'ni tlyu ngu'ji'i Ni. La cui' jua'a lo'o na',
jlya ti' na' cha' bi', rey Agripa; bi' cha'laca ngusta
ngu'judio tya'anaqui'yajna'. 8 ¢Nicha'lacantsu'u
Nati cu'ma nu najlya ti' cha' nchca ji'i ycui' Ndyosi
cua'ni Ni cha' tyu'a jyo'o chaca quiya'?

Ngua'ni lya' ti' Pablo ji'i nu Aati ji'i Jesucristo nu
nguasa'nila

9°Clyo ngua ti' na' cha' lye tsa xcube' na'ji'i fiatj
nu cua ngusiii cha' ji'i Jesus Nazaret, 10 bi' cha'
ngua'ni lya' ti' na' ji'i ngu' bi' ca quichi Jerusalén.
Ngusiii na' ji'i tyuu tya'a fiati ji'i Jesucristo li',
ngusu'ba na'ji'i ngu' ne' chcua xqui'ya chacuaya'
nu cua nda sti jo'6 nu laca loo jna'; stu'ba ntsu'u
tyiquee na'lo'o ngu' nu ndyujuii ji'i fiati ji'i Jesu-
cristo bi'. 11 Chafii cha' lye tsa ngua'ni lya' ti' na'
ji'i fiatj bi', ngua tsa ti' na' cha' xtyanu ngu' tsiya' ti
cha'ji'iJesus. Jua'angua'nina'lcaa ne'laaji'i ngu'
judio, masi quichi loyuu re, masi quichi tyijyu' la
sungusna ngu', cha' fiasi' tsa na' ji'i ngu' bi'.

Ngustii Pablo cha' ji'i Jesucristo

12°Lo'oli' ngua sca tsa ndya'a na' tyucuii su tsaa
quichi Damasco. Ntsu'u quityi chacuayd' nu nda
sti jo'6 nu laca loo la jna', cha' cua'ni na' la cui'
cfla cuxi bi' ca quichi bi'. 13 Nde hora ngua, rey
Agripa, li' ndaca'a sca xee tlyu ji'i ycui' Ndyosi nde
cua; lcaa su ndu cua lo'o tya'a ndya'a ya ngujui'i
xee bi' lo yuu. Jo'o la ngujui'i xee cuichaa, lye
la ngujui'i xee bi'. 14 Lcaa ya nclyu ya tyucuii
bi', cha' ndyutsii tsa ya. Li' nchcui' Ni xi lo'o na';
cha'cfia 'na, cha'cfia ji'i ngu' judio nchcui' Ni lo'o
na'": “Saulo, Saulo”, nacui Ni jna', “¢ni cha'laca lye
tsa nxuu tya'a nu'ulo'o na'?” nacui Ni. “La cui' ca
nu'u ndu'ni cha' quicha ti' ycui' nu'y; fii'ya ndu'ni
scatoro,jua'andu'ninu'u. Nantyiji'i quiya'toro la
cui' se'i sundatu ngu' yaca cha siyu' ni'; lo'o jua'a
nu'u, ndu'ni fiu'u ji'i ycui' ca ti nu'u.” 15 “4Tilaca
laca nu'y, Xu'na?” ni na'ji'i Ni li'. “Jesus laca
na", nacui Ni. “Ji'i ycui' na' ndyu'ni nu'u cha' ca
quicha ti' na'”, nacui Ni. 16 “Tyatu nu'u juani. Cua

ngulu'u loo na' jinu'u juani cha' cua'ni nu'u cfia
jna', cha'cacha'nu'uji'i xa'fiati cha' cuana'a nu'u
jna' tsa juani. Lo'o jua'a ntsu'u cha' ta nu'u cha'
lo'o ngu!, lcaa fia'a cha' nu culu'u na' jinu'u nde
loo la. 17 Cua'ni lyad na' jinu'u ya' ngu' judio tya'a
cusuu nu'y, lo'o ji'i ngu' xa' tsu' si cua'ni tyaala
ngu'. Lo'o jua'a culo na' ciia jinu'u cha' tsaa nu'u
slo ngu' xa' tsu', 18 cha' fii'ya si ndya'a ngu' cuityi',
jua'a ndya'a fiati bi' chalyuu; fii'ya si talya tsa fia'a
su ndya'a ngu', jua'a ndyu'ni ngu' bi'. Bi' cha'
ntsu'u cha' culu'u nu'u cha' jna' ji'i ngu' bi', cha'
xfii ngu' cha' jna'. Li' nga'aa tya'a ngu' su talya
fia'a, fi'ya si cuityi' ti ngu'; taca tya'a ngu' tyucuii
su xee cuentya ji'i ycui' Ndyosi, taca fia'a ngu' li".
Satands laca nu nclyo cfia ji'i ngu' bi' juani, pana
ca li' caca ngu' fiatj ji'i ycui' Ndyosi. Ntsu'u cha'
xfi ngu' bi' cha' jna', cha' taca cui'ya ycui' Ni cha'
clyu ti' ji'i cha' cuxi nu ntsu'u ji'i ngu' bi'. Li' caca
stu'ba cha'ji'ingu' bi'lo'o fati nu cua lubii cresiya
ji'i xqui'ya na", nacui ycui' Jesus 'na li'.

Ndaquiya' Pablo ji'i cha' nu nchcui' ycui' Ndyosi
lo'oyu
19 °Cusu' rey Agripa, cua ngua'ni na' cfia nu
ngulo Jesus jna', nu lo'o ngulu'u loo Jesus jna'.
20 Clyo ngulu'u na' ji'i ngu' judio tya'a na nu ndi'i
ca quichi Damasco, cha' culochu'ngu'ji'ilcaa cha'
cuxinuntsu'u tsa tyiquee ngu'ji'i tya sa'nila, cha'
xfiingu'cha'jiiycui'Ndyosili';lo'ojua'a xcui' cha'
tso'o ntsu'u cha' cua'ni ngu' li', cha' ca cuaya' ti'
xa'fati cha' cua nguxcutsa'a Nicresiyaji'ingu' bi'.
La cui' jua'a ngulu'u na'ji'i ngu' Jerusalén, lo'o ji'i
ngu' lcaa quichi nu ndi'i loyuu su cuentya Judea



LOS HECHOS 26:21 cxli LOS HECHOS 26:27

re. Lo'oli'ngulu'una'cha'bi'ji'ingu'xa' tsu'. 21 Bi'
cha' ntejeya' ngu' judio tya'a na jna' to' laa tlyu,
cha'nguati'ngu' cha' cujuiingu'jna'. 22N4 sca nti'
na'lo cfia re, cha' nxtyucua ycui' Ndyosi jna' lcaa
tsa cha' culu'u na' cha'ji'i Ni ji'i lcaa fiati, masi ji'i
ngu' tlyu, masi ji'i ngu' ti'i. La cui' ti cha' nclyu'u
na'ji'i ngu' juani fii'ya nu nguscua jyo'o cusu' nu
ngua tu'ba ji'i ycui' Ndyosi nu ngua sa'ni la; cua
nguscua ngu' lcaa cha' nu caca nde loo la, lo'o la
cui' cha' bi' laca nu nguscua jyo'o Moisés. 23 Cua
nguscua ngu' cha'lye tsa xcube' fiati ji'i nu Cristo
bi' nde loo la; ntsu'u cha' cajaa yu, lo'o li' Cristo
laca nu clyo nu tyu'u chaca quiya'lo'o cua ngujuii
yu. Cua nguscua ngu' cha' tyu'u yu chaca quiya'
cha'cua'nilyaa Niji'ilcaa na, masingu'judio tya'a
na, masingu'xa'tsu'. Jua'a nclyu'u na'ji'i fiatj.

Ngua tsa ti' Pablo cha' xfii rey Agripa cha' ji'i
Jestus

24 Nu lo'o nchcui' Pablo jua'a lo'o ngu!', 1i' lye
nchcui' Festo lo'o:

—Na loco nu'y, Pablo —nacui Festo ji'i—. Cha'
lye tsa nchcui' nu'u lo quityi, bi' cha' cua ngiichi
yaa hique nu'u —nacui.

25 Nguxacui Pablo cha'ji'i nu cusu' bi' li":

—Si'inalocona', cusu'—nacui Pabloji'i Festo—.
Na nguichi cha' nu nchcui' na', xcui' cha' lifii nda
na' lo'o ma. 26 Cua jlo ti' rey Agripa re, xqui'ya
cha' nchca cuayd' ti' nu cusu' cha' bi'; bi' cha' tlyu
tyiquee na'lo'o nchcui' na'lo'o nu cusu' re. Lo'o
jua'ajlo ti' nu cusu' fii'ya ngua cha' bi', cha' si'i na
cuaana ti ngua cha'ji'i Jesus. 27 Cusu' rey Agripa,
¢ha jlya ti' nu'u cha' nu nguscua jyo'o cusu' nu

ngua tu'ba ji'i ycui' Ndyosi nu ngua sa'mi? Jlo ti'
na' cha'lo'o nu'u jlya ti' cha' bi' —nacui Pablo ji'i
rey Agripa.

28 —;Ha yala ti nti' nu'u cha' caca na' fiatj ji'i
Jesucristo? —nacui rey Agripa ji'i Pablo li'".

29 —Masi yala ti, masi ca tiya'la—nacui Pablo—,
tso'o tsa si xfii lcaa tya'a ma cha' bi', 1o0'o nu'y, rey
Agripa, lo'o lcaa cu'ma nu ndyuna ma cha' nu'
nchcui' na'lo'o ma tsajuani; tso'o tsa si caca stu'ba
cha'ji'imalo'ona'lo'oxfiima cha'bi'li'. Scaticha'
nd tso'o, si sca' ngu'ji'i ma lo'o carena chcua fii'ya
nu ngusca' ngu'jna'.

30 Cua ndye nchcui' Pablo lo'o ngu', li' ndatu
rey,ndatu gobernadorlo'oma'Berenice,lo'ojua'a
ndatu lcaa ngu' nu nga'a lo'o ngu' bi' li'. 31 Ndu'u
ngu' lijya ngu' nde liya'li'. Nchcui' tsaca ngu'lo'o
tya'angu"

—Na4 ntsu'u cha' cuxi nu ngua'ni nu qui'yu jua
—nacui ngu' ji'i tya'a ngu'—. Na ntsu'u cha' cujuii
ngu'ji'i yu, ni na ntsu'u cha' tyu'a yu ne' chcua.

32Nchcui' Agripalo'o Festo li":

—Taca culaa na ji'i yu re nquicha', si na ngtijfia
ycul' yu cha' ca cuaya'ji'i yu ca slo rey nu laca loo
la —nacui Agripa ji'i Festo.

27

Ndangu'ji'i Pablo ndyaa ca quichi Roma
1Lo'o li' ngua stu'ba cha'ji'i ngu'lo'o tya'a ngu'
cha' ta ngu'ji'i Pablo tsaa yu ca loyuu su cuentya
Italia. Lo'o na' nu nscua quityi re, nguta'a na'
lo'o ngu' li'. Ngulo ngu' cfia ji'i sca capitan ji'i
sendaru nu naa Julio cha' tsaa lo'o ji'i Pablo lo'o

xa' preso. Julio laca capitan ji'i taju sendaru nu
cuentya ji'i Augusto. 2Lo'o jua'a ndyaa Aristarco
ngu' TesalOnica lo'o ya. (Quichi Tesalonica ndi'i ca
loyuu su cuentya Macedonia.) Ndyaa ya ndyatiya
ne'scayacani'inucuatsaatinde tyuutya'a quichi
nde loyuu su cuentya Asia. Lo'o jua'a quichi tyi
xu'nayacani'ibi'naa Adramitio. 3Ndu'uyandyaa
ya li', ca chaca tsa ndyalaa ya ca quichi Siddn.
Tso'o tsa tyiquee nu Julio bi', nda bi' chacuaya'ji'i
Pablo cha' tsaa yu slo tya'a tso'o yu nu ndi'i quichi
bi', cha' xtyucua xi tya'a yu ji'i yu. 4Lo'o li' ndu'u
ya ndyaa ya chaca quiya' lo'o yaca ni'i bi'. Cacua
ti tu'ba yuu Chipre nteje tacui ya li'; 1a'a tsu' coca
ndyanu loyuu btyi bi', cha' nd nda cui'i chacuaya'
tsaayachacatsu'loyuubi'. 5Jua'anguacha'ndyaa
ya tyucuii lo tyujo'o nu nteje tacui cacua ti tu'ba
yuu Cilicia lo'o Panfilia, fia'a cuaya' nu ndyalaa ya
quichi Mira ca loyuu su cuentya Licia.

6 Ca quichi bi' ngujui chaca yaca ni'i ji'i capitan
ji'i sendaru bi'. Quichi tyi xu'na yaca ni'i bi' naa
Alejandria. Na cua tsaa ti bi' ca loyuu su cuentya
Italia, bi' cha' ngulo capitan bi' cfiaji'i ya cha' tyati
ya ne' yaca ni'i bi', cha' tsaa lo'o ji'i ya ndejua.
7Tyuu tsa tsa nguta'a ya lo hitya li', cha' tiya' tsa
ndya'a yaca ni'i bi'. Lqui'ya ti ndyalaa ya cacua ti
quichi Gnido li', cha' lye tsa ngua'a cui'i ji'i yaca
ni'i bi'. Li' nteje tacui ya cacua ti to' quichi Salmon
cha' tsaa ya cacua la to' yuu nu naa Creta nu ndi'i
cla'be tyujo'o, cha'nga'aa ndyaca lye cui'i nde jua,
nguati'ngu'. 8Tiya'tsandya'ayacani'ibi',lajalo'o
nteje tacui cacua ti to' loyuu bi'; 1i' ndyalaa ya su
naa Buenos Puertos, nundi'i cacuatiquichi Lasea.

9 Cua quifia'a tsa tsa nguna' ji'i ya xqui'ya cui'i
bi', cha' lqui'ya tsa cua nteje tacui yaca ni'i lo
tyujo'o tyucuii su lijya ya ca Buenos Puertos. Cua
ndyati co' tlya' nu lye tsa ndyaca cui'i tlya' 1i'; bi'
cha' nchcui' Pablo 1o'o ngu' nu laca loo 1i":

10 —Nga'aa tso'o cha' tsaa la na juani, cusu'
—nacui Pablo ji'i ngu'—  Cua ngua tii na'
cha' quifiu'u yaca ni'i re, chcuna' lcaa yu'ba li'
—nacui—, lo'o jua'a ntsu'u nu cajaa lo hitya li'".

11 Pana nd ndyuna capitan ji'i sendaru cha' nu
nchcui' Pablo lo'o; jlo la ti' ngu' nu nclya' ya' yaca
ni'i lo'o nu laca loo ji'i yaca ni'i bi', ngua ti' ngu'.
12 Tyyu tya'a ngu', ngulacua ti' ngu' cha' tso'o la
si tya tsaa la yaca ni'i bi' ca quichi Fenice ca nde
loo la xi; la cui' loyuu Creta bi' ndi'i quichi Fenice,
pana nde loo la xi. Jlo ti' ngu' cha' nde quichi
Fenice tso'o la tyanu yaca ni'i tyucui tyempo tlya',
cha' na ndyaca lye cui'i tlya' ndejua; bi' cha' na
tso'o tyanu yaca ni'i ca Buenos Puertos, ngua ti'
ngu'.

Lye tsa ndyaca cui'i lo tyujo'o

13Lo'oli' nguxana ndyaca sca cui'i tso'o, bi' cha'
ngulacua ti' ngu' cha' tso'o la masi tsaa clya ya ca
quichi Fenice bi'. Ndu'u ya ndyaa ya lo'o yaca ni'i
li". Ndyanu ya cacua ti to' loyuu su cuentya Creta
bi', 14 pana tiya' la ngutsa'a cui'i; chaca quiya'
tyaala tsa ngua bi' li', cha' nde lo yuu btyi bi'
lijya cui'i. Tyaala tsa cui'i nu naa Nordeste bi',
I5nducuni'i cui'i bi'ji'i yaca ni'i macala sunti' tsaa
lo'oji'i ya li'. 16 Nteje tacui ya cacua ti su ndi'i sca
yuu cla'be sube ti nu naa Clauda; jo'o la xi ngua
cui'i sca hora tili', bi' cha'sa cu' ti ntucua laqui ya

ji'i canoa cha'tyu'ubi'lo hitya, cha'xco'oyaji'ine'
yaca ni'l. Ntucua juu hique canoa bi', cha' tyucua
laqui yaji'i. 17Nulo'o cua ndyu'u co'o canoa bi', 1i'
nguixii ngu' reta tonu sii' tyi'i ca chu' yaca ni'i bi',
cha' na cula'a clyoo'ji'i yaca ni'i. Ntsii tsa ngu' si
tyacua ya su lati hitya cla'be tyujo'o, ca lo yusi nu
naa Sirte, bi' cha' nda'ya ngu' tasd nu ngutacui lo
yaca ni'i cha' nga'aa tucuni'i cui'i ji'i late' bi', cha'
nga'aa xna lo'o lye cui'i ji'i yaca ni'i bi' li'. 18 Ca
chaca tsa fia'a ti lye tsa ndyaca cui'i, lo'o jua'a lye
tsa ntyiji'i clyoo'ji'iyacani'i, bi' cha' nguxana ngu'
nchcuaa ngu' yu'ba nu ntsu'u ne' yaca ni'ilo hitya
tyujo'o. 19 Tsa nchca tyuna, li' nchcuaa ya Ilcaa ya'
Xfla nu ntucua ji'i yaca ni'i bi', nu ndu'ni ngu' cfia
lo'onquicha'; 1o'o ya' ycui' ya nguxcuaa ya ya' xfia
bi' lo hitya. 20 Tyuu tsa nga'aa na'a ya xee cuichaa
li', nga'aana'ayacualyalo'o cuiinunga'ande cua,
hasta lo'o nga'aa tyu'a ya xqui'ya cui'i tyaala bi',
ngulacua ti' ya.

21 Cua ngua tyuu tsa nu nga'aa ndyacu ya tsiya'
ti, bi' cha' ndatu Pablo cha' chcui' yu lo'o ngu' bi'
Li':

—Cu'ma ngu' tya'a ndya'a na —nacui Pablo ji'i
ngu'—, tso'o la ngua si cua ngiii'ya ma cuentya ji'i
cha' nu nchcui' na' lo'o ma tya clyo, cha' tyanu
na ca loyuu su cuentya Creta bi'. Juani nguna'
yu'ba ji'i ma, lo'o jua'a cua ngunu'u yaca ni'i re.
22 Pana cua'ni tlyu tyiquee ma juani, taca jlya ti'
ma cha' ni sca ma na nscua cha' cajaa ma, masi
chcuna' yaca ni'i re. 23]lo ti' ma cha' ycui' Ndyosi
laca nu Xu'na na', cha' cfia ji'i ycui' Ni ndyu'ni na'.
Talya ti ngulu'u loo sca xca ji'i ycui' Ndyosi 'na;
24 ndi'ya nchcui' nu bi' lo'o na": “Na cutsii nu'y,

Pablo”, nacui xca bi'jna'. “Na cua nscua cha' tyatu
nu'usloreyji'ingu' romano nulacaloo la”, nacui,
“bi' cha' cua'nilyad ycui' Ndyosiji'ilcaa ngu' tya'a
ndya'anu'une'yacani'ire xqui'ya nu'y, cha' nu'u
laca tu'ba ji'i Ni.” 25 Cua'ni tlyu tyiquee ma lacua.
Jlyati'na'cha'nu cua nchcui'ycui' Ndyosilo'ona';
jlo ti' na' cha' caca cha'ji'na fii'yva nu nacui xca ji'l
ycui' Ndyosi jna', 26 masi clyo ntsu'u cha' tsaa lo'o
cui'i ji'ma ca sca loyuu cla'be tyujo'o.

27 Cua ndye tucua semana nu ndyaa lo'o cui'i ji'i
ya jua'a ti, ca li' ndyalaa ya sca tyujo'o su nchcui'
ngu' ji'i, tyujo'o Adria. Ngua cla'be talya nu lo'o
ngua tii ngu' nunclya'ya'yaca ni'i cha' ntsu'u yuu
btyi cacua ti; 28 bi' cha' ngusu'ba cuaya' ngu' ji'i
hitya, nitsalo cuaya'clyaa hitya. Li' nquije cha'ji'i
ngu'cha'calaa tyii ntucua scud metro cuaya' clyaa
hitya bi'. Ca nde loo la xi ngusu'ba cuaya' ngu'
ji'i hitya chaca quiya', calaa ntucua cati ti metro
cuayd' clyaa hitya li'. 29 Ntsii ngu' si tya'ni ca'a
siyu' yaca ni'i chu' quee tlyu, bi' cha' nguxlyu'u
ngu'jacua tya'a chcua ngratu lo juu nde siyu' yaca
ni'i, cha' nga'aa tya'a la. Lo'o li' ndyutsii tya ngu'
ndi'i ngu', ntajatya ngu' fia'a cuayd' nu quixee
chacatsa. 30Lajali'nungu' nundyala'ya'yacani'i
bi' ni, cuaana ti nda'ya ngu'ji'i canoa lo hityalo'o
juy; cha' cuifii ti nchcui' ngu' cha' cua tsaa ti ngu'
xlyu'ungu'xa' chcuangratunde que yacani'i, cha'
nguati' ngu' tyaa ngu' cuaana tine' canoa bi'. 31Li'
nchcui' Pablo lo'o sendaru, jua'a lo'o capitan ji'i
ngu':

—Sinatyanungu' nundyala'ya'yaca ni'i, cajaa
lcaa ma ne' hitya —nacui Pablo ji'i sendaru.

32 Hora ti ngusi'yu sendaru juu nu ndyaaca' ji'i
canoa li', nguxtyu ngu' ji'i jua'a ti lo hitya, ndyaa
li"; na lo'o fiati ndyaa.

33 Cua quixee ti chaca tsa, li' nchcui' Pablo lo'o
ngu' cha' cacu ngu' xi.

—Cua ndye tucua semana juani —nacui Pablo
jil'ingu'—, lo'o na ndyacuma tsiya' ti, nina ngujua'
tso'o ma —nacui—. 34 Tso'o la si cacu ma xi juani
cha' cajajuersaji'ima. Nisca cu'mand nscua cha'
cajaa ma, ni na ca quicha ma.

35Lo'o ndye nchcui' Pablolo'o ngu', li' ngusiii yu
sca xlya. Ndya yu xlya'be ji'i ycui' Ndyosi slo Icaa
ngu', ngusa'be yu xlyd bi', ndyacu yuli'. 36 Tso'o la
ngua tyiquee ngu' cha' na'a ngu' fii'ya nu ngua'ni
Pablo, bi' cha' ndyacu lcaa ngu' xi li'; 37 tucua
siyento ntucua snayala tyii ntucua scua tya'a fiati,
tsalocuatya'ayantsu'uyane'yacani'ibi'. 38LLcaa
ngu' ndyacu ngu' fia'a cuaya' nu nguaala' ti' ngu'.
Li' ngulo ngu' yu'ba ji'i, ndye nguxcuaa ngu' ji'i
lcaa si'yu trigo bi' lo hitya, cha' ca lasa la xi yaca
ni'ili'.

Ndye cha'ji'i yacani'i

39 Lo'o nguxee chaca tsa, li' na'a ya cha' cua
ndyalaa ya sca to' yuu, pana nad ngii'ya ngu'
cuentya macala laca su ndyalaa ya. Na'a ngu' su
nga'a xi yusi to' yuu btyi bi', 1o'o jua'a ti ti nscua
hitya ca bi'. Ngua ti' ngu' cha' tso'o la si xtyii yaca
ni'i lo yusii bi', si caja fii'ya nu tyeje tacui yaca
ni'i cajua; 40 bi' cha' ngusi'yu ngu' reta ji'i chcua
ngratu su ndyaaca' yaca ni'i nde siyu', ndyanu
chcua ngratu ne' hitya. Li' ngusati' ngu' ya' yaca
ni'i, ngutacuingu'tasaloyaca cha'tucuni'i cui'iji'i

yaca ni'i tsaa ca bi'. 41 Ndyaa ya li', ndyalaa yaca
ni'i sca se'i su nxna tucua tya'a ya' hitya. Lati tsa
hitya jua xqui'ya yusi, bi' cha' ndyaa scua hique
yacani'ilo yusi bi'li', nguxana nclya'a clyoo' tonu
ji'isiyu'yacani'ibi'li'. 22 Ngulacua ti' sendaru cha'
sintsu'u cha' xcuatya ngu'lo hitya, lo'o ti xna Icaa
preso ji'i ngu'; bi' cha' ngulacua ti' ngu' cha' tso'o
la cujuii ngu' ji'i lcaa preso yala ti. 43 Pana nd nda
capitan chacuaya' ji'i sendaru cha' cu]uu ngu' ji'i
preso, cha' na nti' capitan bi' cujuii ji'i Pablo. Li'
ngulo capitan cfia ji'i lcaa ngu' nu ncheca ji'i ngu'
xcuatyangu',cha'tsaangu'lo hitya cha'tyu'utso'o
ti ngu' ca loyuu btyi; 44 ngu' nu na nchca xcuatya
ni, ntsu'u cha' xfii ngu' ngoca', masi xfii ngu' yu'be
yacani'itibi'. Lo'ojua'atso'o tindyalaalcaa yato'
yuu btyi bi' li".

28

Ndi'i Pablo loyuu su cuentya Malta nde cla'be
tyujo'o
ICua ndu'uya to' tyujo'o, 1o'o li' nchcui' ngu' ca
tyilo'o ya cha' loyuu su ca tyi ngu' bi' naa Malta.
2Ngua'ni tya'na ti' ngu' ca tyi ji'i ya li'; nguxtyu'u
ngu'sca quii' tlyu to' hitya, xqui'ya cha' nda'ya tyo,
lo'o jua'a tlya' tsa ndyaca, li' nchcui' ngu' lo'o ya
cha'tsaa ya to'lquii' cha' ca chcatsu ya xi. 3 Ndyaa
Pablo xi xaca, li' ngusta yu la xi yaca lo quii'; cha'
tyique' tsa, hora ti ndyu'u tucua sca cuafia tyaala
nu ndyacu ya' yu, li' ndyanu ndacui cuafia ya' yu.
4Na'angu' ca tyiji'i cuafianundacuiya'Pablo,lo'o
hora ti nchcui' ngu'lo'o tya'a ngu' 1i':

—Nati nu cua ndyujuii ji'i tya'a laca nu qui'yu
cua —nacui ngu'ji'i tya'a ngu'—. Masi cua ngulaé
yu ji'i tyujo'o, pana cajaa yu juani, cha' fiati xfia'a
laca yu.

5Li'nchquifa Pablo ya' yu cha' xtyu ji'i cuafialo
quii', ngua ti' yu. N4 sca ngua jiiyuli'. 6 Ntajatya
ngu' ca tyi, fia'a tsa ngu' ji'i yu si tyacui quii ya'
Pablo, si clyd yulo yuu cha' ca]aa yu, ngua ti' ngu'.
Tyiquee' ntajatya ngu', li' na'a ngu' cha' na sca
ngua ji'i Pablo; xa' ngulacua ti' ngu' li', xa' cha'
nchcui' ngu'lo'o tya'a ngu':

—Scajo'6lacanuqui'yure—nacuingu'ji'itya'a
ngu'li".

7 Cacua ti su ndi'i ya cua nscua xi yuu ji'i sca
nu cusu' nu naa Publio. Lo'o nu Publio ni, laca
bi' loo ji'i yuu cla'be nu naa Malta bi'. Li' nchcui'
ycul' nu cusu' bi' lo'o ya cha' tsaa ya ca to' tyi
ycui'. Ndyaa ya li'; sna tsa nguti'i ya lo'o nu cusu'
bi'; 1o'o tso'o tsa ngua tyiquee nu cusu' bi' fia'a ji'i
ya. 8 Ngua quicha sti Publio; ntsu'u tyique' ji'i,
lo'o jua'a cutse' tafii ndyu'ni ji'i. Ndyaa na'a Pablo
ji'i sti Publio bi' li'. Nchcui' yu lo'o ycui' Ndyosi
cuentya ji'i nu quicha bi', ngusta ya' yu chu' nu
quicha; hora ti ngua tso'o nu quicha bi' li'. 2Lo'o
li'ngujui cha'bi'ji'ilcaa ngu' quicha nundi'iloyuu
bi', cuati ndyalaa ngu' slo ya cha' cua'ni Pablo jo'o
ji'ingu'; ndyaca tso'o ngu'bi'li'. 10 Quifia'a tsa cha'
tso'ondangu'jiiyali';1o'ojua'alye tsangua'nichi
ngu' loo ya fia'a cuaya' nu ndu'u ya ndyaa ya. La
cui' tsa bi', fiaa 10'o ngu' ji'i Icaa na nu lyiji ji'i ya,
ngusu'ba ngu'ji'i ne' yaca ni'i cha' tsaa yalo'o.

Ndyalaa Pablo ca quichi Roma

11 Sna co' nguti'i ya loyuu su cuentya Malta bi',
li' ndyati ya ne' sca yaca ni'i cha' tyaa ya; na cua
ndyanu yacani'i bi' nde Malta tyucui tyempo tlya'.
Alejandria naa quichi tyi xu'na yaca ni'i bi', lo'o
jua'a cua ndu lcui jo'6 que yaca ni'i bi', la cui' lcui
jo'é culaca' Castor 1o'o Polux. (Jua'a naa jo'é bi')
Ndu'u ya ndyaa ya lo'o yaca ni'i bi' li'. 12 Xti ti
tsa ngua lo'o ndyalaa ya ca quichi Siracusa, lo'o
li' sna tsa nguti'i ya quichi bi'. 13Xa' ndu'u ya li',
ndyaa yaca ni'i cacua ti to' yuu btyi cha' tyalaa
ya ca quichi Regio. Ca chaca tsa tso'o tsa ndyaca
cui'i, bi' cha' tsa nchca tyuna ndyalaa ya ca quichi
Puteoli. 14 Ca bi' ndyacua tya'a ya lo'o tyuu tya'a
ngu' nu laca tya'a fiati ji'i Jesucristo. Nchcui' ngu'
lo'oyacha'tyanuyaslongu',bi'cha' catitsanguti'i
ya lo'o ngu' bi'. Li' ndu'u ya ndyaa ya tyucuii nu
ndyaa quichi Roma. 15 Cuangujuicha'ji'i tya'a fiati
ji'l Jesucristo nu ca tyi nde Roma cha' cua lijya ya
tyucuii, bi' cha' ndu'u ngu' to' tyi ngu' lijya ngu'
cha' tyacua tya'a ngu' lo'o ya tyucuii. Ndyacua
tya'ayalo'oscatajungu'bi'ca quichi Forode Apio,
lo'o li' ndyacua tya'a ya lo'o chaca taju ngu' ca su
naa Tres Tabernas; ndya tsa Pablo xlya'be ji'i ycui'
Ndyosilo'ona'a yuji'i ca ta'a ngu' bi', ngua tlyu la
tyiquee yu li'. 16 Ndyalaa ya ca quichi tlyu nu naa
Roma li', ndyalaa lo'o capitan ji'i lcaa preso bi' slo
xu'na chacalatya sendaru nu ndi'i cua cajua. Lo'o
li'nda ngu' chacuaya'ji'i Pablo cha' tyi'i yu xa' ni'i,
masi fia'a ti ndi'i sca sendaru cua ji'i yu Icaa hora.

Ngulu'u Pablo cha'ji'i ycui' nu Xu'na na ca Roma

17Cua ngua sna tsa tya lo'o ndyalaa ya ca quichi
Roma, li' nda Pablo cha' ndyaa slo ngu' cusu' ji'i

taju tya'a ngu' judio nu ndi'i quichi bi'. Ndyu'u ti'i
ngu'slo Pablo li":

—Cu'ma ngu' cusu' tya'a na —nacui Pablo ji'i
ngu'—, na sca cha' cuxi ngua'ni na'lo'o ngu' judio
tya'a na; nd sca cha' cuxi ngua'ni na' cuentya ji'i
cha' cusu' nu jlya ti' na, nu nda jyo'o cusu' ji'ma
lo'o na. Pana ntejeya' ngu' jna' ca Jerusalén, preso
lacana'lo'ondangu'jna'ya'ngu' romano. 18 Ngua
cuayd'jna'lo'ongu'romano bi'li'; pananacui ngu'
bi' cha' nd ntsu'u qui'ya 'na xqui'ya bi' cujuii ngu'
jna'. Ngua ti' ngu' bi' cua'ni lyad ngu' jna'li'. 19Na
ntaja'a nu laca loo ji'i ngu' judio tya'a na tsiya' ti.
Su cua ndye, li' ngiijfia na' cha' ca cuaya' jna'lo'o
rey ji'i ngu' romano nu laca loo la, nu ndi'i quichi
re, masi na nti' na' sta na' qui'ya ji'i ngu' tya'a
quichi tyi na. 20 Lo'o nu juani nti' na' fia'a na'ji'i
ma cha' chcui'na'lo'oma, bi' cha' cuandana' cha'
lijya slo ma, cha' cua'ni ma cha'tso'o caa ma caslo
na'. Ca ta'a nalaca na ngu' Israel; jua'a ntajatya
tsa naji'i ycui' Ndyosi, ni jacua' cua'ni Nilcaa cha'
nu cua nchceui' Nilo'o jyo'o cusu'ji'na cua sa'ni la.
Lo'o na', jlya ti' na' cha' bi' stu'ba ti lo'o cu'ma, bi'
cha'ngusca' ngu'jna'lo'o carena chcua re.

21 Nguxacui ngu' cusu' cha'ji'i Pablo li';

—Bilya tyalaa ni sca quityi slo ya nu cua ngus-
cua ngu' nu ndi'i loyuu su cuentya Judea cha'
chcui' cha' jinu'u lo'o ya —nacui ngu' ji'i Pablo—.
Bilya tyalaa xa' ngu' judio tya'a na nu nti' chcui'
cha' cuxi jinu'u lo'o ya —nacui ngu'—. 22 Nti' ya
cuna ya tyucuifia'a cha'nuntsu'u cha'tanu'ulo'o
ya cuentya ji'i tyucuii cucui bi', cha' jlo ti' ya cha'
lcaa quichi ntsu'u ngu' nu fasj' tsa ji'i ngu' nu cua
ngusiii tyucuii bi'.

23 Li' nguiifii cha' ji'i ngu' ni tsa tyu'u ti'i lcaa
ngu' slo Pablo. Tsa bi' quifia'a tsa fati ndyu'u ti'i
slo yu. Tyucui tsa ngulu'u yu ji'i ngu'; ngulu'u yu
fi'ya nu nclyo ycui' Ndyosi cfia, fii'ya ngua cha'
nunguscua jyo'o Moisés cuentya ji'i Ni, fii'ya ngua
cha' nu nguscua jyo'o cusu' nu ngua tu'ba ji'i Ni
lo quityi lo'o nchcui' ngu' cha' ji'i Jesus. 24 Ntsu'u
ngu' nu jlya ti' cha' nu nchcui' Pablo lo'o ngu' 1i',
lo'o jua'a ntsu'u ngu' nu nd jlya ti' cha' bi' tsiya' ti;
25nd nchca ca stu'ba tyiquee ngu'. Li' ngua ti' ngu'
tyaa ngu', pana xa' nchcui' Pablo lo'o ngu'":

—Lifi tsa cha' nu nda Xtyi'i ycui' Ndyosi lo'o
jyo'o Isaias nu ngua tu'ba ji'i ycui' Ndyosi nu ngua
sa'ni, cha' nu nchcui' bi' 1o'o jyo'o cusu' ji'na.
Ndi'ya ntsu'u cha' bi":

26 Tsaa nu'u slo ngu' jua cha' chcui' nu'u lo'o ngu'
cua fa'a ca cha' nu ta na' lo'o nu'u, nacui
ycui' Ndyosi.

Ndi'ya chcui' nu'u lo'o ngu":

Na tyiquee' cuna ma cha' jna', pana na ca cuaya'
ti' ma fii'ya ndyu'u cha' nu cua ndyuna ma;

na tyiquee' fia'a ma cha' jna', pana nad ta ma
cuentya ni cha' nu cua na'a ma.

27Tacalya tsa cresiya ji'i ngu' tya'a ma, cha' na nti'
ngu' bi' taquiya' ngu' ji'i cha' nu nchcui' na'
tsiya' ti.

Na nduna tso'o ngu' bi', xqui'ya cha' na ntaja'a
ngu' ca cuaya'ti' ngu' cha'jna';

na nti' ngu' bi' ta ngu' cuentya, cha' na nchca ji'i
ngu'fia'a tso'o ngu';

na ntaja'a ngu' bi' culochu' ngu' ji'i cha' cuxi nu
ntsu'uji'i ngu'.



LOS HECHOS 28:28 cliii LOS HECHOS 28:31

Bi' cha' nd nchca cui'ya na' cha' clyu ti' ji'i ngu'
Xqui'ya cha' cuxi bi'.
Jua'a nacui ycui' Ndyosi ji'i ngu'. 28 Taca ca cuaya'
ti' ma juani cha' cua nguxana Ni nda Ni cha' ji'i
ycui' Ni ndyaa ca su ndi'i ngu' xa' tsu'; tyaja'a Ni
cuityi Ni qui'ya nu ntsu'u ji'i ngu' bi', nu lo'o xfi
ngu' cha'ji'i Ni. Lo'o jua'a nga'aa caca tye cha' bi'
juani, chaiii cha' cuna ngu'bi'cha'ji'i ycui' Ndyosi.

29 Lo'o ndye nchcui' Pablo, li' ndu'u ca ta'a ngu'
judio ndyaa ngu'; pana lye tsa nguxlyu ngu' cha'
hichu'tya'a ngu'.

30 Tucua yija ndyanu Pablo ca Roma ne' sca ni'i
nguijiia ti. Tso'o ntsu'u tyiquee yu fia'a yu ji'i lcaa
ngu' nu ndya'a slo yu, 31 na ntsii yu culu'u yu ji'i
ngu'fii'ya caca ycui' Ndyosiloone' cresiyaji'ingu'.
Lo'ojua'a nd ngua'a ngu'ji'i yu cha' na ta yu lcaa
cha'ji'i Jesucristo lo'o ngu'.

